СТЕНОГРАФСКИ БЕЛЕШКИ

од Сто триесет и шестата седница   на Собранието на Република Македонија, одржана на 18 јануари 2011 година
Седницата се одржа во Собранието на Република Македонија, сала 1, со почеток во 12,25 часот. 
Седницата ја отвори и на неа претседаваше господин Трајко Вељаноски, претседател на Собранието на Република Македонија. 
Трајко Вељаноски:  Дами и господа пратеници, Ја отворам 136-та седница на Собранието на Република Македонија. 
Пратениците Арбен Џафери,  Мендух Тачи, Имер Алиу, Садије Илјази,  Мераљ Узери Ферати, Борислав Стојменов, Наташа Јаневска, Ѓорѓи Оровчанец, Али Ахмети, Теута Арифи, Фазли Велиу, Даут Реџепи, Тито Петковски, Фијат Цаноски, Бесим Догани ме известија дека се спречени да присуствуваат на седницата.
На седницата известени  се и поканети претседателот на Република Македонија, претседателот на Владата на Република Македонија, членовите  на Владата на Република Македонија. 
За денешната седница го предлагам следниот дневен ред:

1. Информација за состојбите со откупот на тутунот, поднесена од пратениците: 

Станка Анастасова, Миле Андонов, Весна Бендевска, Владо Бучковски, Славица Грковска, Менде Динвески, Цветанка Иванова, Игор Иваноски, Јани Макрадули, Горан Минчев, Марјначо Николов, Андреј Петров, Емилијан Станковиќ, Горан Сугарески, Маринела Тушева, Никола Ќуркчиев, Томе Чинговски, Радмила Шеќеринска, Флора Кадруи, Абедин Зумбери, Имер Селмани, Сулјеман Рушити, Тито Петковски, Стојан Андов, Ѓорѓи Оровчанец, Соња Мираковска и Горан Мисовски.
Дали има некој предлог за изменување и дополнување на пердложениот дневен ред?

Ги повикувам пратениците кои имаат предлози за изменување и дополнување на дневниот ред да се пријават за збор. Благодарам.

За збор се јави и има збор господин Бучковски Владо, повелете.

Владо Бучковски: господине претседателе, предлагам прва точка да биде информација што вие веднаш би ја подговтиле за безнедносната состојба во Скопје, затоа што морам да ви призанаам доаѓајќи пеш од факултетот до овде за бележав толку унифирмирани полициајци под полна борбена готовност. Борбена говотвност значи, заменик претседател на Владата, шлем, панцир и гасна маска. Би сакал да ве информирам, да не имаме ние поголема мака од проблемот што ги имаат тутунарите, да ни кажете што е оваа вонредна состојба денес во градот Скопје. гледаме доаѓаат илјадници полицајци, стотитици вработени од градските комунални  претпријатија од Скопје се на готовс, одат  кај Полициската станица Беко или кај седиштето на ВМРО ДПМНЕ, не знам. Има една таква врвулица низ градот и би било добро да ни објасните на почетокот дали можеби таа точка не треба да биде прва точка.

Предлагам прв точка да биде информација што ќе ја подготвите вие промптно, вие сте познат дека ги имате сите информации што се случува надвор од Собранието. Благодарам.
Трајко Вељаноски: Благодарам.

Јас сепак ќе ви го препуштам на вас вие писмено тоа да го доставите, за да можам да го ставам на гласање.

Дали ви треба пауза поливина или еден час за да го напишете? 

До колку не го пишувате писмено јас не можам да го ставам да го видат пратениците. Кога ќе го напишете господине Бучковски тогаш ќе го ставиме на дневен ред. Слободно можам д ве прашам дали ви треба половина или цел час пауза за да го напишете. Сите пратеници велат не. Што да ви правам господине Бучковски! Покрај мојата желба не можам да ставам нешто на гласање штом нема на писмено, барем вие ги знаете тоа господине Бучковски.
(Реакции)

Барем вие господине Минчев не дофрлувајте од место. Морам да се грижам за примена на Деловникот. Господинот Бучковски знае дека секој предлог треба да биде писмено доставен до пратениците.

(Реакции)
Колеги, ве молам без нервоза, гледам дека господинот Бучковски се откажува од своето барање и колеги пратеници не можам да го ставам на гласање .

Бидејќи нема друг кој легитимно согласно Деловникот и процедурално ќе достави предлог, предложениот дневен ред го ставам на гласање.

Ве повикувам да гласаме.

 По предложениот дневен ред вкупно гласаа 89 пратеници. од нив за гласаа сите 89, воздржани нема, против нема.

Констатирам дека е усвоен предложениот дневен ред.

Пред да преминеме на расправа по точките од дневниот ред, Ве потсетувам дека согласно член 80 ставови 2 и 3 од Деловникот на Собранието пратениците се пријавуваат за збор во рок од една минута по отворањето на претресот.

Предлагачот и координаторите на пратеничките групи можат да се пријават за збор .. 
(Пратеници веќе се пријавуваат за збор)

Добро,  вежбаат пријавување колеги. Инаку за информација, еве на службите им е кажано, штом се отвори претресот, тогаш е официјално  пријавување, тоа ќе биде легитимно. Инаку сега може вие да вежбата пријавување.

Предлагачот и координаторите на пратеничките групи можат да се пријават за збор во текот на претресот.

Листата на пратениците не може да се менува и дополнува во текот на претресот. По исклучок согласно 10 од Деловникот за изменување и дополнување на Деловникот на Собранието пратениците кои во една минута по отварањето на претресот се спречени да се пријавуваат за збор, поради присуство на седници на работните тела или делагациите на Собранието чии членови се тие, имаат право да се пријават за збор од моментот кога присуствуваат на седницата на Собрание до колку претресот по точката на дневниот ред сеуште трае. 
Едновремено, Ве известувам дека согласно член 85 став 3 од Деловникот на Собранието пратеникот кој се пријавил за збор, а не е присутен во салата кога е повикан да говори, го губи правото на збор за претресот за кој се пријавил и не може повторно да се пријави за истиот претрес.

Согласно член 86 од Деловникот на Собранието и член 12 од Деловникот за изменување и дополнување на Деловникот на Собранието пратеникот во текот на претресот може да говори само еднаш во траење од 10 минути, известителот на матичното работно тело и на Законодавно-правната комисија 10 минути, координаторот на пратеничката група или еден  пратеник определен од пратеничката група или од координаторот на пратеничката група и  предлагачот, може да говорат повеќе пати, но не повеќе од 15 минути вкупно.

Прва точка - Информација за откупот на тутунот од пратениците Станка Анастасова, Миле Андонов, Весна Бендевска, Владо Бучковски, Славица Грковска, Менде Диневски, Цветанка Иванова, Игор Иваноски, Јани Макрадули, Горан Минчев, Марјанчо Николов, Андреј Петров, Емилијан Станковиќ, Горан Сугарески, Маринела Тушева, Никола Ќуркчиев, Томе Чинговски, Радмила Шеќеринска, Флора Кадруи, Абедин Зумбери, Имер Селмани, Сулјеман Рушити, Тито Петковски, Стојан Андов, Ѓорѓи Оровчанец, Соња Мираковска и Горан Мисовски
(Повторно пратеници се пријавуваат збор)

Ве молам избришете ги. 

Информацијате ви е доставена. 
Отворам претрес.

Ги повикувам предлагачот и пратениците кои сакаат да говорат по претресот  по Информацијата да се пријават за збор. Благодарам.
Сакам да ве информирам колеги пратеници, со оглед дека има голем број на пријавени пратеници за збор ќе продолжиме со седницата и после 18 часот до завршување на точката од дневниот ред, односно до завршувањето на оваа седница. 
Молам службите да поделат листинг на пријавени пратеници за збор.

Пред  да продолжиме гледам Цветанка Иванова се има пријавено веројатно за процедурално, повелете.

Цветанка Иванова: Благодарам претседателе.

Како што вам ви е познато на 14 јануари штрајкувачкиот одбор на тутунопроизводителите имаше средба со сите координатори на пратенички групи при што освен што беа поделени заклучоците поднесоа до вас барање со кое што согласно Деловникот за работа на Собранието побараа, а заради важноста на оваа седница, дискусијата во Парламентот да ја следат од галерија. Денеска не гледам дека има претставници на земјоделците, на тутунопроизводителите во галеријата и не гледам односно немам информација како постапивте и кои се причините  заради кои што денеска од почетокот на оваа седница нема одобрение тутунарите односно земјоделците да ја следат оваа седница. 
Затоа барам веднаш да  се постапи по нивното барање, веднаш да им биде одобрено на дел од штрајкувачкиот одбор согласно одредбите од Деловникот, да ги заземат своите места во галеријата и да ја следат оваа дебата затоа што навистина нема што да се крие од нив. Тие дојдоа да си го побараат она што си го заслужиле. Тие дојдоа да видат како нивните избраници ќе расправаат и што ќе решат за нивното  барање. И затоа ве молам веднаш да одобрите штрајкувачкиот обор или оние кои што тие ќе определат да дојдат да бидат пуштени во Собранието и од галерија да ја следат денешната дебата. 

Трајко Вељаноски: Благодарам.

Сепак колеги пратеници за информирање на јавноста и вас како пратеници сакам да ве информирам дека до мене е стигнат таков допис и тој е кај мене. Сега не знам  како го има добиено госпоѓа Цветанка Иванова,(Реакција на пратеничката со зборовите „Со материјалите“), но ве молам, може да се сослушаме. Јас денеска се јавив, тука пишува: „Барање, со почит, Штрајкувачи Одбор на тутунарите„. Нема ни  име ни презиме. На кого јас да одговорам госпоѓа Цветанка Иванова. До колку добијам јас име и презиме на тој штрајкувач на кој јас треба да го удоволам или не на нивното барање, веднаш ќе  постапам, моменатално ќе дадам одговор на тоа барање. Сега вака имаме, еве за јавноста да види „Со почит, Штрајкувачи Одбор на тутунарите“. Сепак, оној што им помагал, ако сте помагале вие, сепак сте требале да им кажете дека треба дописот да биде со име презиме за да можам јас да одговорам. Кога ќе добијам допис со име и презиме, јас ќе одговорам на тој допис и ќе го удоволам тоа барање. Благодарам.
продолжуваме понатаму.
За збор се јави и има збор овластениот преставник на предлагачот, пратеникот Горан Сугаревски.

Цветанка Иванова има процедурално и јас и одговорив, сега не знам што повеќе, да се надмудруваме ли? Вие го кажавте својот став, јас го кажав својот став. Добро, значи вие се откажувате. 

Добро, господинот Николов Марјанчо има процедурално, повелете.

Марјанчо Николов: Благодарам претседателе.
Мислам дека нема потреба дополнително да ја вжештувате атмосферата во Собранието и да ги дигате тензиите, членовите на Штрајкувачиот Одбор ви се и вас познати, во најмала рака и координаторка на пратеничката група на ВМРО ДПМНЕ заедно со нејзините колеги ги прими оној ден кога ги  поднесоа барањето овде во Собранието. И мислам дека добро знаете и кои се луѓето, ги има и на медиуми, ги имаше и нашите места каде шти бараа подршка за штрајкот и мислам дека образложението што го  дадовте е само во насока не знам од кои причини да оневозможите да седат горе во галеријата. Во ова Собрание имало случеви и вие кога сте биле претседател преставници на граѓани или здруженија заинтересирани за точките на дневниот ред да присустуваат на расправата и мислам дека ако сте вистински претседател на Собранието, а Собранието е дом каде што граѓаните треба да ги остваруваат своите права, ќе направите напор бидејќи знаете кои се да дозволите една група од Штрајкувачиот Одбор да ја следи седницата од галеријата. Нема потреба господине претседателе да ги игнорирате нивните барања. Прашајте ја еве колешката Силвана Бонева ако не сакате од нас информација, таа знае кои се членовите на Штрајкувачиот одбор, прашајте го министерот за земјоделие, заменикот министер за економија, многу добро знаат.  Испаѓа само вие не знаете кои се. 
Трајко Вељаноски: Благодарам.

Јас  колега Марјанчо Николов истото ќе ви го кажам што и го кажав на  вашата координаторката. Го повторувате нејзиниот став. Секој допис што пристигнува...
Госпоѓо Цветанка Иванова, можете ли да седнете на своето место. 

Секој допис што пристигува во Собранието, треба да има подносоител со име и презиме за да може да му се одговори на тоа барање.

Еве кажувам, штом ќе добијам барање од подносител со име и презиме на кој можам да го доставам мојот одговор, во истиот момент ќе одговорам. Тоа е истото што го кажав и на вашата координаторка господине Марјанчо Николов, истото и на вас ви го кажувам.

Гледам пријавена е процедурално госпоѓа Роза Топузова Каревска, повелете.

Роза Топузова Каревска: Благодарам претседателе.

На предлог на ЛДП во Деловникот беше внесена  одредбата според која може на седницата да присуствуваат и заинтересирани граѓани. Со тоа сакавме да дадеме можност Собранието да биде отворено и директно од галеријата да се следат дискусиите.

Почитуван претседателе, со оглед на тоа дека според член 72 имате уште една можност, ве молам вие како претседател да ја искористите можноста. Имено, предлагам, бидејќи претседателот на Собранието може да покани на седницата на Собранието да присуствуваат и во работата да учествуваат претставници на други органи и организации, на кои се разгледува прашање што  е од нивен интерес и надлежност, почитуван претседателе искористете ја оваа можност имајте доблест поканете ги претставниците од Штрајкувачиот одбор да присустуваат и да ја следат дебатата. 
Трајко Вељаноски: Благодарам.

Тие граѓани што се заинтесирани имаат име и презиме. 

Колеги, да почнеме со расправата.

За збор се јави и има збор пратеникот Горан Сугарески, овластен преставник на предлагачите, повелете.

(реакции)

Повелете, ви тече времето.

Горан Сугарески: Нека ми тече времето, треба да се создадат услови.

Трајко Вељаноски: Повелете.

Горан Сугарески: Благодарам претседателе.

Денешната итна седница на Собранието на Република Македонија пратеничката група на СДСМ, заедно со пратеничката група на НСДП, ЛП, Нова Алтернатива и пратениците на Нова Демократија побаравме заради крајно матната состојба со откупот на тутунот во Република Македонија. 

Тутунарите кои како сите остананти земјоделци, чесно, со пот, мака си го заработуваат својот леб, денес жал ми е што иако дел требаше да присуствуваат на оваа седница, најголем дел се надвор тоа не им е овозможено да се случи односно да видат што пратениците, односно актуелната власт планира и како да го реши нивниот проблем. По Законот откупот на тутун требаше да започне на 15 декември 2010 година. После повеќе од еден месец, односно денес сме 18 јануари 2011 година откупени се минимални количини на тутун и тоа по мизерни цени. Некаде дури по 70-80 денари по килограм, а помина повеќе од цел месец. Тутунот калира, губи од својата тежина, постои опасност од мувлосување и целосно уништување на нивниот труд, трудот на нивните семејства и егзистенција. Сите обиди за воспоставување на нормален откуп пропаднаа. Проценителите по директиви на нивните раководства го девалвираа квалитетот на понудениот тутун и даваат понижувачко, мизерно ниски откупни цени. Тутунарите се излажани, изманипулирани, задолжени до гуша и заради тоа многу посиромашни. Преку изјави премиерот Груевски додава масло на огнот, ги етикетира, им се заканува на тутунарите и со сила ги тера да го предаваат тутунот. И покрај понижувачките откупни цени ако сакаат да го добијат она што по закон им следува, тоа е државна субвенција. Класична уцена и закана. 

Денес тутунарите се дојдени пред највисокиот законодавен дом и бараат помош за својата мака. Ако  ние и денес ги изневериме умира нивната верба во државата. Еве, една реченица која деновиве ја слушнав од еден намачен тутунар која точно кажува се: да се разбереме ако нема тутунџија ќе нема ни анџија, ќе нема ни меанџија, ќе нема ни арабаџија, ќе нема ни бакалџија. Е тогаш господо од власта немаштијата ќе биде за секого. 

Да се потсетеме што правеше власта во изминатите денови. Како и денес, организираше  група квази тутунари, преправени наставници, административци, истакнати членови на ВМРО-ДПМНЕ, бивши градоначалници и замислете дури еден раководител, началник на брзата помош во Прилеп кој што наместо да се грижи за тоа како му се распаѓат возилата во центарот на Прилеп тој протестира пред просториите на СДСМ во Прилеп. 

Понатаму, човек кој е наставник, човек кој ме сретнува и вели, ако  не појдам ќе ми ги избркаат децата од работа. Продавач на гевреци, татко на директорот на училиштето Блаже Конески во Прилеп и да не ги редам сите. Од што и против кого овие луѓе протестираат. Во која друга држава власта протестира против опозицијата. Зарем господа, заборавивте дека во 2006 година кога бевте во опозиција кога пратениците Влатко Ѓорчев, Панче Дамески, заедно со сегашниот актуелен градоначалник Маријан Ристевски се качуваа на трактори и им ветуваа мед и млеко. Зошто го потценивте сопствениот народ. Мислевте дека е тој со кусо паметење. Не, не е, бидете сигурни, тоа народот никогаш нема да ви го заборави.

Што друго прави власта? Врши невиден притисок врз тутунарите, а тие водени од својата мака штрајкуваат по патишта во многу тешки услови, дури и на минус десет степени. Овој режим за нив и за нивните барања бара влакно во јајцето. По секоја цена трага, дури монтира докази за нелегални активности, врши претреси, се заканува, ги плаши нивните жени деца, родители. Врши невиден терор. Верувајте сето ова ќе ви се врати како бумеранг. Груевски ги активира  владините мегафони да ги омаловажуваат тутунарите. На режимските телевизии да им се подсмеваат на нивната мака и се разбира целата вина по обичај ја префрла на Бранко Црвенковски дежурниот виновник на ВМРО-ДПМНЕ за сите случувања во државата. До кога ќе се враќате на минатото. Што мислите дека вашето сеење на ветер и магла ќе им помогне на тутунарите. Како не ви е јасно, тоа повеќе не врви, никој повеќе не верува. Со практицирање на власт Груевски и фамилијата докажаа дека за нив Македонија не е и не треба да биде социјална држава. Напротив, овој режим ги уништува најзагрозените слоеви граѓани продавајќи им најпримитивен популизам. Наместо да трошите стотици милиони евра за вашиот забеган и ненароден проект Скопје 2014 можете да ги решите со многу помалку пари проблемите на земјоделците, стечајците, социјалците и загубарите. Пред неколку дена бевме сведоци како власта почна други и да ги тепа тутунарите кои се излезени на барикади да ги бараат своите права. Министерот за земјоделство низ државата се шета како мува без глава по налог на Груевски, ама не само што не помага, туку многу одмага. Наводно на тутунарите им дава безрезервна подршка велејќи им дека се оштетени за две до три класи, ова се министре ваши изјави. Ако навистина министре стоите зад овие изјави кажете денес што контролираат вашите инспектори. Кој е ефектот од нивната работа, како сето тоа се вклопува во вашите изијави. Ова е уште една потврда дека во вашето Министерство владее тотален хаос. Вашите инспектори не ја следат состојбата на терен и ги оставаат тутунарите сами да се борат без никаква заштита и помош во прав момент. Истото тоа ви се случи и со млекарите, лозарите, оризарите. Но вака оставени земјоделци без заштита и грижа за нивните проблеми не им е потребно вакво Министерство и ваква Влада и многу пати луѓето се прашуваат, за што  овие луѓе земаат плата.

Лани кога беше постигната за тутунарите посакуваната просечна откупна цена на тутун по килограм, тогаш заслугата Владата си ја препиша на себе си. На тутунарите исто како и на млекарите и препорачувавте да ги зголемат своите површини со тутун и сточен фонд. Сега кога цената е ниска, сите се виновни само Груевски и власта не. И што правиме денес. Како ќе им помогнеме. Ајде да ги разгледаме нивните барања, тие се едноставни, без фрази, без филозофирање. Кои се барањата: 

Прво, да се постигне најмалку ланската откупна цена од 192 денари по килограм тутун бидејќи откупните цени по класа кај килограм тутун не се претходно зголемени. 

Второ, Тутнскиот комбинат Прилеп во сопственост на државата да ги отвори вратите за поголемо колечество на тутун што се откупува, т.е. да го откупи целиот вишок на тутун по просечна цена од 192 денари по килограм. Владата до овој момент не сака да посредува помеѓу откупувачите и тутунарите што значи дека не може да издејствува зголемена откупна цена од 192 денари. Ако Владата не успее да посредува и издејствува просечна цена од 192 денари, да го субвенционира годинашната просечна цена  од 192 денари. 

Трето, итни измени за Законот за тутун и откуп на тутунот во три класи, прва, втора и трета. 

Кога го спомнавме Тутунскиот комбинат, на премиерот Груевски во три наврати, септември, октомври и декември му поставив едно прашање околу криминалот во Тутунски комбинат. Во ниеден наврат не успеа да ми одговори барем на едно прашање од тие што ги поставив. Едното се однесуваше за лизинг возилата земени на три години од Порше. Знаете што се случи на едното возил кое што е земени и треба да се врати во Порше: тоталка е во Ресен, распаднато тоталка. Во делот на барањето, ајде кажете ми дали овие барања се реални или не. Потребно е да се задоволат или не. Сите експерти познавачи на тутун тврдат дека квалитетот на годинашната реколта на тутун е подобра од лани. Не можам да сфатам и мислам дека никој во оваа држава не може да сфати како е можно, а вие да тврдите  дека овој тутун е многу поквалитетен. Значи вие тоа го кажавте во десет, петнаесет наврати дека ова е тутун да секој оној кој што го работи тој тутун го знае, да велите дека се изречени мандатни казни е проблемот да остане нерешен. Не сфатливо. Како да разбереме дека власта не направила да излезе во пресрет на тутунарите, а да не се добие смешно ниска цена за двојно поквалитетен тутун. Има логика некаква? Нема логика никаква. Недостасува волја, а пости само желба за профит на сметка на тутунарите. 

Ние како партија, значи ова се обраќам до владеачкото мнозинство кое што во многу наврати и по многу точки на дневен ред во Собранието се преставува како патриотско. Значи мислам дека дојде времето да се покаже патриотизмот на дело. Да покажеме кој вистински мисли на сопствениот народ, кој е спремен да се соочи со него,кој е решен да ги реши неговите проблеми, а кој е решен да бега од него. Сите заедно како и во самите наводи во интерпелацијата, имаме одговорност за над 30 илјади семејства кои што живеат од тутунот. Во услови во најголема скапотија и сиромаштија во историјата на Република Македонија тие бараат да им се плати нивната мака, да добијат вистинската цена, цена која барем малку ќе доликува на еден македонски тутунар. 

Господо од власта, оваа информација денес ние не ја поднесовме за да се препукуваме со вас, за да ни кажувате што се случило во 1920 година, оваа Информација денес ја поднесовме да заедно со вас го решиме проблемот  на овие луѓе кои што се надвор од ова Собрание. Ако ги прифатите денес овие барања кои што ги имаат поднесено тутунарите, ние ќе го решиме нивниот проблем. Ние за разлика од вас воопшто не сакаме да печалиме дневно политички поени на тутунската мака. Прифатете ги барањата да се реши проблемот на тутунарите и заедно да излеземе од тука и да им го соопштиме тоа. Ако повторно решите да робувате на партиските директиви на вашиот шеф Груевски и гласате против овие барања, уште еднаш ќе покажете дека тотално сте се однародиле. Дека немате ни минимум чувство за маките на сопствениот народ. Немојте, на овој намачен народ, чии претставници се денес собрани пред Собранието дополнително да ја рушите нивната гордост, честа и да ги обезличите како луѓе. Тие тоа не го заслужуваат. Си го бараат само своето право кое со тешки маки си го спечалиле. Вие сте на потег. Благодарам претседателе.

Трајко Вељаноски: Благодарам.

Ќе ве молам, се што се носи со себе соберете. Благодарам.

Господинот Ѓорчев Владимир има реплика, повелете.

(Пратеникот Владимир Ѓорчев веднаш покрај говорницата поставува една висока табла со напис за субвенциите во времето на СДСМ и во времето на ВМРО-ДПМНЕ)

Владимир Ѓорчев: Благодарам претседателе.

Почитувани пратеници, почитуван претседателе на Собранието, почитувани претставници на Владата и на извршната власт, почитувани претставници на медиумите.

Ние денеска треба да дискутираме и дискутираме за откупот на тутунот ...

Се извинувам претседателе дали може...

Трајко Вељаноски: Повелете, ве молам да го сослушаме. Повелете. Повелете господине Ѓорчев Владимир.

Владимир Ѓорчев: Благодарам.

Значи, почитувани пратеници, ние имаме денес една апсурдна ситуација. Таа апсурдна ситуација...

Трајко Вељаноски: Повелете господине Ѓорчев.

Владимир Ѓорчев: Благодарам.

Почитуван претседателе, се извинувам,

Трајко Вељаноски: Повелете зборувајте. Повелете зборувајте, дали ќе ве слушаат тоа е нивно право, повелете.

Повелете господине Ѓорчев.

Владимир Ѓорчев: Благодарам.

Почитуван претседателе, почитувани членови на Собранието на Македонија, денес од тутунарите, денес од земјоделците на Република Македонија се бара да работат во корист на сопствената штета. Да работат ислучиво во функција на  враќање на СДСМ на власт. Се бара од тутунарите да се вратиме на времето од 2006 до..

Се извинувам претседателе.

Трајко Вељаноски: Ве молам колеги да не дофрламе од место.

Владимир Ѓорчев: Извинете, половина реплика ми помина јас не можам да зборувам.

Трајко Вељаноски: Ве молам да не се дофрламе, ќе ги прозивам по име  и презиме тие што дофрлаат, не е коректно. Да го сослушаме како што го сослушавме господинот Сугарески Горан. Ве молам да го сослушаме. Повелете.

Владимир Ѓорчев: Она што во моментот се бара од земјоделците и тутунарите е да работат спротивно на своите интереси. Да работат во функција на враќање на Бранко Црвенковски на власт. На враќање на ситуацијата од 2002 до 2006 година кога вкупно за аграрот односно за земјоделието во Македонија биле издвоени 20 милиони евра. Се бара враќање на тоа време. За разлика од сега во времето на овие 4 години кога субвенциите се 365 милини евра, значи уште еднаш ќе повторам, целта на протестите од страна на СДСМ на нивните активисти е враќање на Бранко Црвенковски на власт и враќање на времињата  кога вкупно за целиот аграр имаме 20 милиони евра на ниво на Република Македонија за разлика од сега кога вкупните субвенции за аграрот се 365 милиони евра.

Почитувани, зголемена е просечната откупна цена на тутунот за над 50%, субвенциите за тутун се зголемија 4 пати односно 400%. Во текот на периодот 2003 - 2006 година просечната откупна цена е 118 денари за килограм, заедно со субвенциите кои што еднаш беа 15 денари, а сега откупната цена заедно со 60 денари кои што се даваат за еден килограм тутун се 215 денари. Во моментот просечната откупна цена е 154 денари кои што заедно со 60 денари дава 215 денари. Вие сакате да се вратиме во времето кога имавме 78,4 денари откупна цена. 

(Силни реакции)

Трајко Вељаноски: Благодарам.

Владимир Ѓорчев: Важно е да се каже, сакате да се вратиме на времињата, сакате да имаме повторно ситуација кога од седум луѓе кои дојдоа во ова Собрание тројца...

Трајко Вељаноски: Благодарам. 

Господине Владимир Ѓорчев завршивте, ве молам исклучете го.

Господине Ѓорчев, ве молам завриши репликата, ве молам, соберете ја таблата.

Господинот Сугарески Горан има контра реплика, повелете.

Горан Сугарески:  Почитуван претседателе, колеги пратеници,

Денес ова Собрание го допре дното, голема срамота. Наместо да им овозможиме на претставниците на тутунарите да влезат овде се дозволува она што пред само неколку дена нас не критикуваа дека носиме партиски симболи кои немаа врска никаква со партиски, да се изнесат партиски симболи  овде. 

Господине Влатко Ѓорчев, не да излегувате од салата, јас ве повикувам, дали сте истиот Влатко Ѓорчев во 2006 година кога на трактор во Прилеп игравте оро. Дали сте истиот вие? Ајде сега заедно со мене, со овој транспарентот да излеземе надвор и ова истото што ни го кажувате на нас, да им го кажете нив. 

(аплауз)

(Сите пратеници зборуваат гласно)

Трајко Вељаноски: Господинот Александар Николовски има реплика, повелете.

Александар Николовски: Значи, денес отворивме најисклучително значајна тема кој  што се однесува на најголемата популација на Република Македонија, а тоа се земјоделците. Тоа што денес го имаме еден парадокс за луѓето кои не ги интересираше земјоделието, луѓето кои што оваа Влада да ве потсетам ја нарекуваа религиозно селанска влада, да денес зборуваат за правата за земјоделците. Факт е дека има проблеми и факт е дека тој сектор никогаш не е совршен и нема да биде совршен. Но исто така факт е дека има различни пристапи. Ова е различниот пристап и ова е тоа што може да го прави државата. Значи, работа на државата е оние кои се критични гранки да ги помага со субвенции. Во периодот кога СДСМ беше на власт за тутунот немаше субвенции. Кога ВМРО-ДПМНЕ дојде на власт почна со 30 денари сега е 60 денари субвенции по колограм тутун. Тоа значи дека со овие средства земјоделците можат дополнително да инвестираат во ново производство, во подобрување на квалитетот на постојното, во подобрување на она што го одгледуваат итн., прва работа.

Втора работа, она што го помагаме кај земјодлеците е механизацијата која добро знаете дека 50% од механизацијата се плаќа токму со субвенции од Владата на Република Македонија. И тоа е работа на Владата на Република Македонија и тоа го прави Владата на Република Македонија, повторувам ситуациите никогаш не можат да бидат идеални, но постои значајна разлика помеѓу однесувањето пред и однесувањето после тоа. 
По однос на актуелната ситуација со тутунарите. Ние целосно ги разбираме и нивните барања и нивните проблеми и маката со која што секоја година се соочуваат произведувајќи го она што го произведуваат меѓу другото заради доаѓаме од нив, заради тоа што нашите семејства доаѓаат од нив, заради тоа што секојдневно на дневна основа сме со нив. И затоа проактивно Министерството за земјоделство, шумарство и водостопанство, пратениците, избраните функционери од ВМРО-ДПМНЕ се обидуваат да помогнат на дневна основа. И поребен е континуиран дијалог помеѓу откупувачите и производителите со цел да се постигне она што е во заедничко добро и за производителите и за откупувачите. Потребно е ревидирање од страна на Владата и на Министерството за земјоделство, шумарство и водостопанство на категориите, односно класите по кои што се откупува тутунот. И потребен е реален пристап. Не смееме да ги лажеме луѓето и не смееме да им даваме лажни ветувања. Ние ветивме и остваривме 60 денари субвенции за тутун.

Трајко Вељаноски: Господинот Горан Сугаревски има контра реплика, повелете.

Горан Сугаревски: Благодарам претседателе.

Значи, овие циркузанти од владеачкото мнозинство можам претседателе да ги повикам јавно да ги кренат транспарентиве овде. Слободно, да.

Почитуван Александар Николоски кој што не си во салава и не сакаш да слушаш. Денеска сме 18 јануари 2011 година, пет години од владеењето на ВМРО-ДПМНЕ. За овие пет години донесовте четири буџети кои што беа со по една милијарда евра повисоки отколку од времето на СДСМ. Кажете ми вие кој проблем го решивте. Кој проблем го решивте. Уште кој треба пред ова Собрание да ви дојде. Наместо вакви циркузантски потези, Александар, со ова што ми го извади овде, дај да излеземе јас и ти надвор, кажи им го тоа налуѓето, а не мене. Ајде сега, веднаш да излеземе надвор. 
Трајко Вељаноски: Благодарам.

Господинот Трипуноски Цветан има реплика, повелете.

Цветан Трипуноски: Благодарам почитуван претседателе.

Господине Сугаревски и цела пратеничка група на СДСМ, не знам со какво лице излегувате на оваа говорница и ги браните земјоделците.

Почитувани колеги од СДСМ, тутунарите не се излажани. Секоја субвенција од едно евро од 60 денари по килограм предаден тутун и лани и оваа година ќе се исполни. Да ве потсетам што е лажење, сакате ли да слушнете? Бучковски премиер на Владата на Република Македонија вели, Владата не врши откуп на тутунот, ниту може да обезбеди директна поддршка, им порача премиерот на Владата на Република Македонија Бучковски од собраниската говорница. Е тоа е лажење почитувани колеги. Пратениците не ги поддржаа тутунарите кои што протестираа пред Собранието. Собраниската Комисија за земјоделство го отфрли предлогот на опозицијата за тутунарите да добијат 30 денари субвенција за килограм тутун. Власта се правда дека новиот закон долгорочно ќе го реши проблемот. Од 2005 година вашите резултати не покажаа никаков бенефит. Вашиот премиер кој што сега избега да не ја слуша оваа дискусија, односно оваа реплика велеше премијата да зависи од откупната цена. Тоа не го исполнивте на земјоделците. Понатаму, прилепските тутунари бараат Владата да го исполни договореното. Владата не го исполни договореното.

Почитувани колеги од СДСМ сакам да ви кажам дека откупувачките центри не се во државна сопственост. Тие се со некој друг капитал кој што не зависи од политиките на Владата туку зависат од сопствените политики кои што ги кројат. Сакам да ви потенцирам дека за да зборувате за земјоделието мора да имате барем малку доблест и покажена волја дека сакате да им помогнете. Она што го правите денес е по сценарио само на еден човек, тоа е вашиот старо-нов лидер. Земјоделците знаете како го нарекоа? Гробарот на македоското земјоделие. Не знам со какво лице излегувате и зборувате овде. 
Трајко Вељаноски: Господинот Горан Сугаревски има контра реплика, повелете.

Горан Сугаревски: Благодарам претседателе.

Потрошивте четири милијарди евра повеќе од секоја влада, значи од 1990 година наваму четири милијарди плус. Што направивте? Кој проблем го решивте. Знаете што направивте? Направивте само една многу силна јасна портокалова пералница на пари која слугува на Груевски и фамилијата.
Трајко Вељаноски: Господинот Панче Дамески има реплика, повелете.

Панче Дамески: Благодарам претседателе.

Господине Сугаревски, мислам дека денеска е врв на вашето лицемерство и мислам дека е врв на вашиот цинизам. Значи, како долгогодишен тутунар кој ја знае таа проблематика, кој се знае, навистина ви ја поделија улогата да бидете прв во оваа дискусија. За почеток искажавте еден куп лаги господине Сугаревски. За вистина на јавноста, значи откупот почна навреме. Воопшто не ви се точни податоците за откупените количини на тутун, ниту пак за просечните откупни цени. Господине Сугаревски јас се сложувам со вас дека треба да им се помогне на тутунопроизводителите. И ве повикувам заедно утре да појдеме на откупните места. Меѓутоа, вас од 15 декември во Прилеп господине Сугарески. Значи, вас ви е многу подобро да си бидете тука во Скопје отколку во Прилеп. Ве нема, немате излезено ниту на еден откупен пункт, ниту на една вага каде што се предава тутунот, да видите кои се проблемите, дали има проблеми. Меѓутоа, очигледно поприфатливи и попримамливи ви се локалите во градот Прилеп. Зборувате за инволвираност на партиски луѓе. Да, има инволвираност на партиски луѓе, меѓутоа на функционери на СДСМ. Господинот Менде Стомнаровски, претседател на Месниот комитет во село Бршани, господинот Сашо Јордановски претседател на вашиот месен комитет во Дризла, господинот Ердован Керимовски претседател на вашата месна организација во село Канатларци, господинот Кире Неделковски, не би го спомнувал, меѓутоа многу се симптоматични лидерите кои ги бирате да ве бранат вас. Кире Неделковски, Душко Илиоски се со полициски досиеја и навистина на толку домаќини, на илјадници домаќини во земјоделците вие стално барате некој со проблематично минато. Очигледно домаќините земјоделци бегаат од Социјалдемократскиот сојуз. 

(Госпоѓа Цветанка Иванова дофрлува од место)

Госпоѓо Цветанка ве молам да се контролирате.

Господине Сугаревски, вашите партиски слуги и послушници не тргнаа да им помогнат на правите тутунопроизводители, тргнаа да му донесат на папата некој рејтинг поголем. Меѓутоа, џабе ви е. Гледате колкав е рејтингот на вашиот претседател.

Трајко Вељаноски: Господинот Горан Сугаревски има контра реплика, повелете, повелете.

Господине Мисовски Горан ве молам, од преска дофрлате од место кон пратениците и кон говорниците. Прв вас ве опоменувам. Господинот Мисовски Горан дофрла од почеток на седницата кон пратениците кон говорниците. Ве молам прифатете ја мојата забелешка.

Господине Сугаревски Горан со должен почит спрема него треба да го сослушате.

Горан Сугаревски: Благодарам претседателе.

Значи, не можам да си поверувам. Панче, ти истиот си од 2006 година? Ти си истиот тој. Ако си истиот, сега да излезеш со мене надвор на трактор оро да играме. Кажи им на овие луѓе надвор излези, дека сте партиски слуги, излези и кажи им на овие луѓе, излези. Од 2006 година им кажа дека мед и млеко ќе тече, да, за ти да бидеш господин, а нив истото да им се случи. Не бре Панче, излези оро да играме надвор заедно со овие транспарентиве ваши. Оро, ајде, ајде, затоа јас одам надвор, а ти да дојдеш со мене.

(Пратениците од СДСМ излегуваат од салата)

Трајко Вељаноски: Ве молам колеги не бидете толку ратоборни, ве молам. Ратоборноста не треба да ја пренесувате овде во сала 1. Не се заканувајте господине Емилијан Станковиќ.

Госпоѓа  Цветковска Соња има реплика, повелете.

Соња Цветковска: Благодарам почитуван претседателе.

Почитуван министер, почитувани претставници од Владата, почитувани колеги пратеници, почитувани претставници од медиумите, почитувани граѓани на Република Македонија,

Уште еднаш сме сведоци на фамозната политика која што ја води СДСМ во последно време под диригентската палка на вождот Бранко Црвенковски кој деновиве кукавички го снесува јајцето во гнездото на земјоделците и очекува нетрпеливо што од тоа ќе се изроди. Но, почитувани колеги од СДСМ и почитуван колега Сугаревски кој излезе, јас јавно ја кажувам вистината дека т.н. водач на тутунарите штотуку излезе од затвор за силување на 20 мај 2010 година. Манипулирате исто со масата на тутунарите со потта, како што правевте и со лозарите. Но, почитувани колеги, едно нека биде јасно, водачот на лозарите денес се наоѓа пред Штабот на Социјалдемократскиот сојуз. Увиде дека погрдно е изманипулиран од Социјалдемократскиот сојуз. Исто така почитуваните тутунари, вистинските тутунари, не квази, како што вие ги нарекувате почитуван колега се наоѓаат денес пред вашиот штаб и се повеќе од 10 илјади наспроти 1000 што ги донесовте од Куманово каде што во Липковскиот крај нема проблем меѓу тутунарите и откупувачите.

Почитувани колеги, јас ве разбирам зошто сега сте нервозни. Владата на Република Македонија на чело со ВМРО-ДПМНЕ  и со коалиционите партнери и понатаму продолжително ќе соработува и во земјоделците гледа стратешки партнер и пријател. Тоа е Владата на Република Македонија. Вие тоа не умеете и не можете да го разберете бидејќи ниту ви е во природа, ниту ви е во идеологија. Точно така, бидејќи вашиот вожд Бранко Црвенковски кој експресно си ја најави и си ја олицетвори програмата Надеж која впрочем и не е за народот, туку само за вас. Затоа ве повикувам од сега натаму со вакви транспаренти доколку ги имате, а ги немате, да се појавувате пред Собрание, а не со т.н. патриотски метли за да се исчистите самите себеси. Благодарам.

Трајко Вељаноски: Господинот Цветко Грозданов има реплика, повелете.

Цветко Грозданов: Благодарам претседателе.

Јас нема да излезам со транспаренти, ќе излезам со синонимот и водачот на СДСМ во тој временски период од 2002 до 2006 година. Иако е синоним за некои други работи, но сепак, денеска е добро да ги потсетиме луѓето и на она што се изјавуваше. Во периодот кој е со кратко помнење за господинот Сугаревски, кој сака да се врати во минатото и кого враќаме во минатото. Сакам да ве потсетам, ако сакате да излеземе надвор, ќе излеземе, ама ќе одиме пред штабот на СДСМ, таму е водачот на лозарите кој што протестираше, а сега е пред вашиот штаб. Затоа ве повикувам да појдеме до вашата резиденција, да појдеме до штабот на СДСМ. Ќе одам и јас со вас, ама вие нема да дојдете. Она што сакам да го напомнам кој е со кратко помнење, сакам македонската јавност да ја запознам и да кажам уште еднаш дека Бучковски, протестите се политички. Изјавата на господинот Бучковски вели  дека досега не може Владата ...

Трајко Вељаноски: Имате реплика на говорот на господинот Горан Сугаревски. И ве молам осврнете се кон него, а не кон господинот Бучковски.

Цветко Грозданов: Почитуван претседателе, значи јас му реплицирам на господинот Сугаревски кој што кажа дека ние сме со кусо помнење, дека тутунарите се со кусо помнење. Јас сакам да демантирам и да кажам дека луѓето помнат. И ќе ја прочитам уште еднаш изјавата на тогашниот премиер од 2002 до 2006 година, господинот Бучковски. Вели, земјоделците посебно ги револтира изјавата на премиерот Бучковски кој им рече дека чукале на погрешна на врата кога барале поголеми откупни цени. Што денес бара СДСМ? Овие транспаренти, зошто не излегов со транспарентите ќе кажам затоа што во 2002 година субвенции нула за тутунарите зборувам, во 2003 година субвенции нула за тутунарите зборувам, 2004 година субвенции нула за тутунарите зборувам, 2005 година субвенции 15 денари пред изборна година, пред изборна година, 15 денари кои што во 2006 година Владата на Никола Груевски ги доисплати субвенциите затоа што Владата на Бучковски имаше само дел исплатено од субвенциите кои што беа 15 денари.

Денеска почитувани граѓани, денес имаме едно евро субвенција по килограм на тутун, без разлика на која категорија на тутун припаѓа. Е тоа е инвестирање во земјоделието, е тоа е инвестирање во тутунарите. Немојте да зборувате, затоа што никој, овој народ најмалку е со кратко помнење. Добро помни. Овој народ не може да го залажувате, да го замајувате со вашите партиски војници кои што се наоѓаат денеска пред Собранието на Република Македонија. Посетете го седиштето на СДСМ, да видиме дали ќе можете да појдете таму.

Трајко Вељаноски: Има реплика госпоѓа Цена Матевска, повелете.

Цена Матевска: Благодарам претседателе.
Бидејќи колегата Сугаревски не е тука, сепак јас го имам своето право да му реплицирам. Инаку, колегата Сугаревски нема да го вратам во 1920 година, ќе го вратам пред 7, 8 години какви мизерни цени даваше неговата партија и неговата Влада на тутунопроизводителите. Во 2003 година откупната цена на тутунот беше мизерни 78 денари, или најмизерна откупна цена во последните 12 години. Во 2002 година 123 денари со нула денари субвенции. Во 2005 година 125 денари со мизерни 15 денари субвенции. И тогаш мачните тутунопроизводители мораа да протестираат, да ја побараат таа потценувачка сума од 15 денари која што вашиот премиер и вашата Влада не сакаше да им ја исплати на тутунопроизводителите. Што не е случај со сегашната Влада.
Имено, 2006 година наваму состојбите во земјоделието се променија на многу подобро. Во 2007 година субвенцијата беше 30 денари. 2008 година 45 денари, 2009 година достигна максимално 60 денари и за оваа година во 2011 за реколта 2010 година и покрај економската криза Владата на Република Македонија обезбеди 23 милиони евра за исплата на субвенциите на тутунопроизводителите. Од тука се гледа кој е на страната на македонскиот тутунопроизводител, а кој е против него. Значи не е времето на 1920 година како што кажуваше колегата Горан Сугаревски. Оваа Влада и Министерството за земјоделие, не беше надвор од акционите случувања што се случуваат и манипулацијата со тутунопроизводителите. Се вршат согласно Законот за тутун, инспекциски надзор и на откупните места се со цел да се признае и да се заштити трудот и макотрпната работа на тутуно производителите. 
Колегата Горан Сугаревски кажува дека не сакал да прави ситно политички поени на сметка на тутуно производителите. Па сакам да го запрашам и да ме слушне зошто пред 2 дена со раководството од СДСМ од Крушево, шеташе по крушевските села, терајќи ги на протест тутуно производителите. Срамота е да се игра на маката и потта на тутунопроизводителите. Не е добро ваша страна, бидејќи во ваше време, македонскиот земјоделец, македонскиот тутуно производител го спуштивте на колена, го потценивните неговиот труд и сега ќе се појавувате како душегрижници за тутунопроизводителите. Срамота е. И да знаете денес вистинските тутунопоризводители се наоѓаат во штабот на СДСМ. Таму да појдеме и да го повикаме вашиот лидер Бранко Црвенковски да им се обрати и да им каже како во негово време ги малтретираше, го потценуваше нивниот труд, се исмејуваше на нивнат работа. А сега, тука преку вас, ќе се појавувате како бранители на нивните права. Срамота е колеги. 

Трајко Вељаноски: Благодарам. 

Пред да добие господинот Мукоски Крсто, господинот Жерновски Андреј, има процедурално да видиме што е, повелете. 

Андреј Жерновски: Господине претседателе, дозволете да ви се обратам. Се надевам дека овој апел ќе биде прифатен. 

Имаме две можни сценарија за кои што денеска ќе расправаме на оваа седница, едната е да ја упропастиме ќе кажам во партиски препукувања, другата е навистина да зборуваме за проблемот на тутунарите. И ќе ве повикам вас како претседател да дадете една кратка пауза, да ги повикате кооринаторите за да одлучиме како да дискутираме. 

Имаме 50 илјади семејства во Македонија кои што живеат од тутунот, тоа се 200 илјади граѓани, тие се надвор пред Собранието на Република Македонија, чекајќи решение од ова Собрание. Не сакам да звучам како да делам совети и да се правам паметен, меѓутоа ќе биде попусто денеска да дискутираме како било, која Влада како направила, кој е виновен. Луѓето не бараат да зборуваме за минатото, бараат да зборуваме што ќе преземем за да се реши нивниот проблем. 

Мислам дека како претседател на Собранието сте должи да го чувате нивото на Собранието, за жал, полека но сигурно се претвара во циркус, имаме маици, метли, табли, транспаренти и ова веќе не е она ниво, на кое што ова Собрание треба да работи. Но да не долевам масло на огинот, би ве замолил, најљубезно, да работиме за она за што сме избрани, да работиме во интерес на тие кои што чекаат решение. Никој таму нема да биде задоволен од меѓусебните препукувања. Ако сакате ќе ја ставам тука и ЛДП која исто така не смее да влезе во ова сценарио. Значи, еден апел до сите, а првенствено до вас да се вратиме на главната тема. Да предложиме, секој кој што може какво решение, да слушнеме Владата што размислува бидејќи не го слушнавме до сега тој што е одговорен заменик премиерот, затоа што тоа го очекуваат надвор граѓаните од нас. 

Се надевам дека не ме сфативте погрешно, ова е еден најдобронамерен совет. Благодарам. 

Трајко Вељаноски: Благодарам. 

Инаку апелот и до мене но сепак треба да се однесува и до координаторите на пратенички групи и пратениците. 

Нивото на Собранието го правиме сите пратеници овде, вклучувајќи ме и мене, еднаш вклучувајќи ве и вас господине Жерновски. И втора работа мислам дека тоа и јас го замислив, дека по завршувањето по паузата, за време на паузата или како ќе се договориме со координаторите, ќе одржиме една координација и ќе видиме до каде е, со оглед на тоа на пријавени за збор, еве гледам дофрлаат некои од место, но сепак мислам дека на координација може да се најде некој излез од оваа ситуација, во која што сепак сите пратеници ја создаваат. 

Добро намерно ве прифаќам. 

Ако се состои истото што го кажа Жерновски Андреј, ве уверувам дека ќе ве прекинам. 

Ристо Пенов:  Благодарам. 

Гледам дека несериозно ја сфативте забелешката. Ние можеме уште три дена да дебатираме вака, кој што направил, кој што не направил, дајте да ја слушнеме Владата, тројца претставници одредува има ли стратегија. Постои голем проблем. 50 илјади семејства, 200 илјади граѓани загрозени кои живеат од производството на тутун, не се откупува, ќе го фрлиме тутунот.. . .

Трајко Вељаноски: Благодарам. 

Што е тука процедуралното? Кажете.

Ристо Пенов: Барање Владата да излезе, претставникот на Владата да образложи што мисли по ова прашање.. . . ве молам дозволете да кажам.

Трајко Вељаноски: Господине Пенов Ристо. Ама добро сега. . .

Ристо Пенов: Ве молам дозволете да кажам. Ми упаѓате во збор, не го докажав, па потоа ние да расправаме. 

Трајко Вељаноски: Вашето барање, дали вие сакате или несакате, дали јас сакам или не, согласно Деловникот по завршувањето на говорот и репликите контра реплики на господинот Горан Сугаревски, пријавен е преставник на Владата, тој е заменик претседател на Владата господинот Пешевски Владимир. И ве молам, еве ви одговор на вашето процедурално прашање. 

Ристо Пенов:  Па тогаш треба да му дадете збор. Ваши претставници реплицираат, ја расипуваат расрпавата. 

Трајко Вељаноски: Пенов Ристо, доколу учествувате на седниците што претходно беа, требаше да знаете дека после информацијата овластениот предлагач дава збор, по завршувањето на репликите и контрарепликите добива збор преставникот на Владата. Така било до сега, така ќе биде и понатака. 

Ристо Пенов:  Овој проблем не е редовен проблем, вонреден проблем е, бара вонредни мерки, бара и вонредна расправа и затоа сме денес тука. 

Трајко Вељаноски: Вонреден Деловник кога ќе имаме тогаш. Благодарам господине Пенов Ристо. 

Ве молам, мислам дека не сме коректни. Како можам јас сега да им забранам на пратениците да имаат реплики или контра реплики. Доколку се откажат, јас во истиот момент после тоа ќе му дадам збор на претставникот на Владата, така било и до сега. Да не покажуваме ние сме душегрижници, ние не сме душегрижници. Но, треба да бидеме редовни во Собранието овде, да ги видиме правилата како се расправало по инфорамциите па да знаеме. Не од одеднаш да се истрчуваме со предлози кои што се надвор од Деловникот. 

Продолжуваме понатаму. 

Господинот Мукоски Крсто има реплика. По завршувањето на репликата, претставникот на Владата, ако има време. Повелете. 

Крсто Мукоски: Благодарам претседателе. 

На самиот почеток на мојата реплика еден апел ако може да упатам и јас, до моите колеги, особено од опозицијата, да со нивното однесување не предизвикуваат реакции кај граѓаните на Република Македонија. Моите информации говорат дека ако надвор пред Собрание има околу 1000 луѓе, спонтано, пред штабот на СДСМ се собираат двојно повеќе луѓе, затоа, да се сослушаме колеги, не ви доликува на годините пред се што ги имате. Да се сослушаме. Затоа дајте на оваа седница да разговараме со факти и аргументи. Дајте на крајот од оваа седница да извлечеме заклучоци кои се во интерес навистина на тутунарите во Република Македонија, а не на оние луѓе кои што се претставуваат како квази лидери на тутунарите, луѓе кои што својот род го предадоа во откупните пунктови, лулѓе кои што ги зедоа парите за предадениот род. Тие луѓе под раководството на опозицијата денес манипулираат и со тутунарите и со граѓаните во Република Македонија. А за да говориме со факти и аргументи, треба да говориме со бројки, со ништо друго. Бројките се егзактни податоци. И ја кажуваат вистината и намерата и желбата и волјата на било која влада, да им се помогне на земјоделците и тутунарите. Сакате ли денес да говориме за земјоделците како категорија граѓани која што ја оставивте на амргините во вашето владеење, сакате ли денес да разговараме за земјоделската влада на која вие се исмејувавте. Денес почитувани колеги, се наоѓате на лизгав терен. Вкупно средства во 2005 година за земјоделието одвоивте 7 милиони евра почитувани господа од СДСМ.Само минатата година се издвоија 100 милиони евра. За оваа година во Буџетот се изгласани 115 милиони евра, почитувани мои колеги од Социјалдемократскиот сојуз. За тутунот ли да зборуваме. Во 4 години на вашето владеење освен во последната година кога издвоивте 15 денари субвенции кои што не ги плативте, да потсетиме. Владата на Никола Груевски ги плаќаше после 2006 година. Не издвоивте денар, нула, а нулата е нула за субвенции за тутунопроизводителите. И со тие 15 денари 2005 година, постигнавте цената од 2004. И вие денес зборувате за тутунот, за тутунопроизводители, за некаква цена. Па дајте ве молам, немате ниту образ ниту кредибилитет да зборувате за земјоделците. Благодарам. 

Трајко Вељаноски: Благодарам. 

Господинот Пачемки Миле има реплика, повелете. 

Миле Пачемски: Благодарам почитуван претседателе. 

Колега Сугаревски, ако не си во сала, меѓутоа сепак ќе ви реплицирам. Во вашата дискусија искажавте многу зборови, со кои се грижите за тутунарите. Меѓутоа, притоа заборавате дека разликата помеѓу вас и нас е тоа што вие декларативно се грижите за тутунарите, со зборови. Додека ние се грижиме со факти, со бројки, преку субвенции, преку други некои методи. Притоа, господине Сугаревски не е чесно маката на тутунарите да ја користите за ваши политички цели. Не е чесно за оние 37 илјади семејства во Република Македонија за околу 200 илјади граѓани на оваа држава, кои што се бават со тутунопроизводство и кои што од тоа егзистираат. Не е чесно и не е поштено. Се сложувам со вас во една констатација. Можеби е време да дојде до измени во Законот за тутун и тутунски производи. Но притоа мора да кажеме дека минатата година беше истиот закон како и сега. Минатата година имавме субвенции 60 денари по килограм тутун, како и сега. А сепак минатата година немавме вакви реакции како што ги имаме и сега. И сега нормално се поставува прашање што е сега причината при таква ситуација да имаме таква и реакција. 

Да ве потсетам дека во 2009 година, имавме рекордна цена на тутун 192 денари, плус 60 денари субвенција околу 250 денари по килограм тутун. Навистина одлична цена за тутунарите. Меѓутоа, тој момент тешмко ќе се повтори од причина што минатата година имаше голема побарувачка за тутун, пред се компанија Филип Морис која што имаше големи побарувња за тутун, тоа беше дадено сигнал на домашните нашите откупувачи, да откупуваат секаков тутун. Имаше во пракса случај еден тутун ако е во втора класа, да го ценат дека е прва класа. Само да се има натпревар помеѓу самите откупувачи,кој што повеќе ќе откупи тутун, а со тоа ќе има и поголема заработувачка. Таква, состојба денеска не можеме да видиме. Тоа се води како пример дека цената на тутунот не ја формира Владата, туку ја формираат приватните фирми, компании или монополи. Но каде е тука Владата, која е нејзината улога. Улогата на Владата е да поддржува тутунопроизводство преку давање или не давање субвенции. Господине Сугаревски вашата Влада не дала никогаш субвенции за тутун, додека оваа Влада и минатата година и во 2007, дава субвенции, знаете дека 2009 беа 60 денари, 2010 пак се 60 илјади денари, и тоа се навистина конкретни резултати како една Влада се грижи за своите тутунопроизводители. Благодарам. 

Трајко Вељаноски: Благодарам.
Ве молам не оставајте транспаренти. Ве молам. 

Госпоѓа Димеска Катерина има реплика, повелете. 

Катерина Димеска: Благодарам почитуван претседателе. 

Би сакала да се створат услови, да има мир во салата, да се слушнеме и да дебатираме затоа што денес во Република Македонија Социјалдемократскиот сојуз одлучи да манипулира со најгорливата категорија на граѓани, со граѓаните кој што лебот го вадат од нивите, да прави политика и да прави обид за да дојде на власт. Заради тоа ценам дека денес треба да бидеме свесни, совесни и конструктивни претставници на граѓаните и да знаеме со чија судбина поигруваме.

Почитувани колеги, јас како граѓанин на општина Прилеп како граѓанин кој што знае како се сади тутунот, како граѓанин кој што садел тутун, морам да ги повикам пратениците на Социјал​демократскиот сојуз дека играат со погрешна игра, дека сакаат да дојдат на власт преку луѓето кои што својот леб го вадат од нивите. На Социјалдемократскиот сојуз не е политичка партија на која што и стои сега кога во услови на опозиција се преставува во улога на заштитник на тутунопроизводителите почитувани пристуни. Јас сакам да бидам реална и искрена и да кажам факти. Почитувани колеги на Социјалдемократскиот сојуз Владата на Република Македонија предводена од премиерот Никола Груевски, во својата програма вети и оствари дека од денот кога ќе ја преземе власта, цврсто ќе застане зад земјоделците и тутунопроизводителите и ќе обезбеди со пристојно субвенционирање на овој производ. Владата на Никола Груевски вети субвенции од 60 денари и тоа го оствари почитувани колеги. 

Само сакам една друга работа да кажам. Денеска голем дел од граѓаните на Република Македонија се изманипулирани и кога тоа го сфатија, вистинските тутунопроизводители и покрај повикот на СДСМ да протестираат овдека пред Собрание, вистинските тутунопроизводители се пред штабот на Бранко Црвенковски и Социјалдемократскиот сојуз. Појдете во вашиот штаб да се уверите колку граѓани таму протесетираат и зошто протестираат. Затоа што се изманипулирани и затоа што вие преку нивната мака сакате да дојдете на власт. Будно ги следам состојбите откако почнавте да правите политика со тутунопроизводителите. Ги посетив сите населени места, бев во сите маала во нашата општина. Знаете што бараат граѓаните, граѓаните кои што произведуваат тутун, бараат реална проценка од страна од откупните претпријатија и бараат исплата на субвенциите од 60 денари како ланската година. Тие 60 денари оваа Влада ги вети и ќе ги реализира. Немам уште време, Социјалдемократскиот сојуз не даде ниту еден денар за субвенција. Имам многу да кажам, во друг прилика. 

Трајко Вељаноски: Благодарам. 

Госпоѓа Стефановска Анета, ве молам земете го тоа. Госпоѓа Стефановска Анета, има реплика, повелете. 

Анета Стефановска: Благодарам почитуван претседателе, почитувани колеги, почитувани медиуми, 

Финансиската поддршка што оваа Влада ја дава во висина од 60 денари по килограм суров тутун, претставува зголемување на 33% во однос на висината за поддршка за суровиот тутун од реколтата 2008 година. Само една мала споредба. 1998 година, 130,5 откуп на тутун. 1999 година 117, значи имаме намалување 2000 година за 102,5, во 2001 година 116, во 2002 година 123 итн. 

Почнуваме 2007 година 140,6 во 2008 година 167,4 цената на тутунот, 2009 година 191,9. Зошто се сега денес протестите. Лажно им ветува СДСМ, се знае по говорот на Сугаревски, која партија стои зад оваа организација денес. 
Ветува СДСМ, се знае по говорот на Сугарески која партија стои зад оваа организација денес, која партија што сака да направи со народот во Република Македонија  и како го манипулира целиот народ особено тутунарите. Лажно им ветуваат дека со протести тие ќе издејствуваат повисоки цени за тутунот, што не е нормално возможно. Инаку за градот Битола ќе кажам, бидејќи оттаму потекнувам кои се организаторите на протестите: Томе Наумов главен координатор на протестите воедно советник на СДСМ во општина Битола, Сребре Нечковски Могила, кандидат за градоначалник од СДСМ, Борче Саботковски од партијата на Љубе Бошковски Обединети за Македонија, Гоце Мартиновски, Менде Диневски пратеник на СДСМ од Битола, Пеце Кондовски советник на СДСМ во Могила. Тоа се почитувани колеги организаторите од Битола на чело со Менде Диневски кој што сака да предизвика немири, дестабилизација на Република Македонија  и тоа ќе го прават понатаму. Која е целта? Целта е резултатот е видлив, вие гледате како е видлив резултатот, значи 20 милиони евра Владата на СДСМ, 365 милиони евра Владата на ВМРО ДПМНЕ на чело со Никола Груевски. Целта е јасна почитувани колеги, почитувана јавност. Но мене ми е жал што тутунарите што се изманипулирани ќе ги изгубат своите пари и нема навремено да бидат исплатени. Благодарам.

Трајко Вељаноски: Благодарам.

За контра реплика се јави господинот Сугарески, повелете.

Горан Сугарески: Благодарам претседателе.

Анета, луѓето однадвор вака те поздравуваат. (Покажува транспарент)Прочита? 

Е сега да ти кажам една работа, за млекарите одеше преку Охрид, сега веројатно со хеликоптер од Скопје треба да те носам до Битола. Тоа е.

Трајко Вељаноски: Благодарам.

Госпоѓа Петрушевска Дарка има реплика, повелете.

Дарка Петрушевска: Благодарам претседателе.

Почитувани колеги, дајте да покажеме сериозност и дајте да расправаме за она што е тема денеска на оваа ваша поднесена иницијатива.

Колеги, ВМРО ДПМНЕ и Владата на Република Македонија со особено внимание се однесуваат кон тутунопроизводителите почитувајќи го тешкиот и мачниот труд на вистинските тутунопроизводители. Што се однесува до откупната цена ајде да бидеме искрени. Со исклучок на претходните две години, никогаш не ги задоволуваше барањата на тутунопроизводителите, за реално вреднување на нивниот труд и квалитет на тутун кој го произведуваат. Да се потсетиме која беше најниската откупна цена во претходниот период така да во  2003 година еден килограм се откупуваше за 78 денари, без да има било каква субвенција од страна на Владата. Слично како и во 2002 година, со откупна цена од 123  денари, во 2005 година 125 денари, а тутунарите таа година добиваа скромни 15 денари субвенции. Токму оваа Влада имајќи го во предвид вложениот труд во производството на тутун од 2007 година посветува заслужено внимание на трудот на тутунопроизводителите обезбедувајќи им 30 денари за субвенции за просечно откупна цена од 140 денари, или вкупно 170 денари за килограм тутун, а во 2008 година тутунарите да добијат 212  денари од кои 45 денари субвенции. Тутунот највисока цена постигна минатата година, со просечна цена на килограм тутун од 192 денари, плус субвенции од 60 денари, односно исплатени 23 милиони евра. Ова се факти кои е потребно да се знаат, како што треба да се знае и субвенција од 60 денари за килограм за оваа 2011 година, одобрена од Владата на Република Македонија. Се обезбедени 25 милиони  евра за тутунарите. (Реакции) 

Ќе ве молам претседателе, стопирајте ми го времето. 

Но Владата и Министерството не остануваат надвор од актуелната состојба господин Сугарески. Согласно Законот за тутун и тутунопроизводство, тие и понатаму продолжуваат во  спроведување на превземените ригорозни инспексциски надзор и  контрола врз текот на откупот на тутунот во заштита на трудот. 

Трајко Вељаноски: Благодарам.

Ве молам господине Бучковски Владо, седете на место. 

Ве молам седете на место. 

Заврши реплика госпоѓа Петрушевска и ве молам земете го транспарентот. 

За контра реплика се јави господинот Сугарески, после ќе добиете процедурално. Господине Сугарески, Горан Сугарески повелете имате контра реплика

Горан Сугарески: Благодарам претседателе.

Колешке Дарка, значи вака. Вие зборувате овде, кој ве слуша, ве слуша,  кој не слуша, не ве слуша. Проблемот е друго. 

Луѓето надвор ова го велат, ама го велат за вас, не го велат за  нас. Ова истово како во наводна реплика што ми ја давате излезете надвор кажете им го тоа на луѓето. Ама излезете, не кога ќе излезете. Да излеземе сега заедно, што ми  кажувате сте дале. Тие не можат да преживеат, вие кажувате волку сме дале, олку сме дале. Ова тие ви го порачуваат вам. Ова е нивно не го напишав јас. (Покажува на напишан транспарент)

Трајко Вељаноски: Благодарам.

Госпоѓа Иванова Цветанка има процедурално, повелете.

Цветанка Иванова: Благодарам претседателе.

Процедуралната реакција е кон вас. Би ве замолила да бидете еднаков спрема сите и да држите ред во ова Собрание  од тензијата која што е настаната овде. Се случува често пати во јавноста да не прашуваат зошто реагираме во одредени ситуации, а не се слуша ништо на телевизија што се случува во салата, имаме илјадници примери. Денес исто такво нешто се случи. 

Јас знам дека од оваа колешка често пати сме навикнати на бисери. Меѓутоа, сепак, таа колешка е пратеничка од парламентарно мнозинство и навистина господине претседателе да дозволите пратеник на пратеник во оваа сала да се закани со лишување од слобода и реализација на  освета мислам дека е премногу па макар и биле вие и ВМРО ДПМНЕ  и макар да имале 100% мнозинство. 

(Бурни реакции)

Трајко Вељаноски: Благодарам.

Колеги, ве молам, ве молам, јас гледам кој е пријавен за процедурално, ќе добиете господине Китановски Илија, не треба да ми кажувате. 

Колеги, редот во Собранието го правиме сите ние заедно, а јас нормално се грижам за редот и би ги замолил сите пратеници во Собранието.... ве молам, редот сите го правиме и јас се грижам за редот, не дофрлајте од место. Да не се закануваме. Еве сега јас зборам други дофрлаат. Не  коректно, прво јас кога зборувам не е коректно да дофрла. Господине Бучковски Владо сослушајте ме. Ако не ме слушате можете да излезете од сала 1. 

Господинот Китаноски Илија има процедурално, повелете.

Илија Китаноски: Господине претседателе, мојата процедуралната забелешка е на процедуралната забелешка на колешката Цветанка Иванова. Нема потреба да ја драматизирате ситуацијата, очигледно од сабајле се обидувате да направите инцидент вие овде како пратеници, за разлика од луѓето и народот кои се надвор и се коректни во нивниот протест. Нема потреба да драматизирате ситуации и работи и некој нешто да дофрлил тука, па сега да правите драма. 

Цело време од почетокот на дебата сите сте сведоци и јавноста и новинарите кои во оваа сала овде дофрлува, да не речам дури и расистички изрази слушав прееска, укавте,  викавте додека некои колеги и колешки од ВМРО ДПМНЕ зборуваа на говорницата. Тоа е срамота и нема потреба да се драматизира. Дофрлувањето од место станаа фолклор на ова Собрание, за жал и еве уште еднаш, во име на пратеничката група на ВМРО ДПМНЕ апелирам до сите колеги пратеници да го зачуваме достоинството на пратеничката функција, на овој парламентарен дом и на работата која ни ја довериле граѓаните да ја работиме. Благодарам.

Трајко Вељаноски: Благодарам.

И јас упатувам апел до сите пратеници.

Ве замолувам, редот самите го правиме.

Госпоѓица Андоновска Марија има реплика, а  потоа ќе  прекинеме, ќе имаме пауза.

(Реакиција на пратеници да продолжи седницата до завршување на репликите)

Добро, да се исцрпат репликите, нема проблем.

Повелете.

Марија Андоновска: Благодарам.

Колега Сугарески, драго ми е што  конечно влеговте во оваа сала, бидејќи ве немаше повеќе од половина час. Препоставувам дека ги  испишивавте транспарентите кои ги покажувате. Добро сте ги нацртале.

Колега Сугарески, подршката на земјоделците не треба да е само декларативна, таа треба да се поткрепи и треба да се докаже со дела, како што тоа го прави актуелната власт одвојувајќи најповеќе средства  од буџетот како никогаш до сега за оваа категорија граѓани.

Што говорат фактите колега Сугарески? Ова овде се факти: 20 милиони евра во времето на СДСМ, наспроти 365 милиони евра за земјоделците во време на ВМРО ДПМНЕ. 

Понатаму 2003 година, време на СДСМ, откупна цена на тутунот 78 денари и нула субвенции за тутунот, наспроти 150 денари  во 2010 година и 60 денари, едно евро, субвенции за килограм тутун. Овие бројки  колеги Сугарески говорат дека буквално ништо немате направено. Само глумите душегрижници, вие немате дела, значи не постои дело, провидни сте и затоа имате 10 илјади  земјоделци  пред штабот на СДСМ. 10 илјади земјоделци, е затоа што немате дела колега Сугарески.  Треба да им се извините за штетата што им ја нанесовте, да си седнете и да си направите програма и со таа програма да излезе, а не да ги организирате, вашите членови да организираат протести. Дека се работи за протести организирани од страна на на СДСМ говорат овие слики почитуван колега. Оваа слика овде заокружена е човек, на наводен, значи наводен протест на млекари  организирано од СДСМ. Истиот човек овде е во улога на млекар. На следната слика истиот човек глуми тутунар за на крај да го видиме неговото вистинско лице како присуствува на митинг на СДСМ и држи транспарент на кој што пишува О.О.СДСМ Василево, Општинска организација на СДСМ до Василево. Значи истите луѓе ги викате да глумат млекари, тутунари,  а воедно се членови и пратиски активисти на СДСМ. Вака колега не можете да дојдете на власт. Со дела се доаѓа. 

Трајко Вељаноски: Благодарам.

За контра реплика се јави господинот Сугарески, повелете.

Горан Сугарески: Благодарам претседателе.

Колешке Марија, ништо чудно во СДСМ има тутунари. Знаеш каде е основниот проблем. Овие квази тутунари што го однесовте пред СДСМ не седат ниту 15 минути,  200 евра наошари носат. Бунди носат од 500 евра. Тие се тутунари? Марија, си играте во народот. Ако овие луѓе 2006 и 2008 година гласале за СДСМ вие никогаш  немаше да дојдете на власт, што се надвор пред Собрание. 

Трајко Вељаноски: Благодарам.

Госпоѓа Затуровска Лилјана има реплика повелете.

Лилјана Затуровска: Благодарам почитуван претседателе.

Почитуван колега, кој што немате денес храброст да ја чуете вистината што ја кажуваат пратениците на ВМРО ДПМНЕ и затоа потојано излегувате надвор, посакував искрено денес пред Собранието на Република Македонија да беше поставен еден видео бим за да можат граѓаните кои што се наоѓаат пред Собранието да ја следат денешнава дебата за која што сметам дека после серијата дебати иницирани од опозицијата преку кои грчевито со последните сили  се бори да ја покаже „нивната загриженост за граѓаните“ денес ќе доживее кулминација во нивното разобличување, бидејќи СДСМ почитуван колега нема чист образ и искрени намери посебно кон македонските земјоделци за да може да предлага, а најмалку да дискутира на тема земјоделие. Затоа почитуван колега, наместо она што  го искажавте денес пред граѓаните во вашиот говор во кој што не можеше да се забележи ни грам срам, ни  грам совест, а камоли да се почувствува барем и малку чувство на респект и почит кон тутунопроизводителите. сметам дека тие денес заслужуваат барем да им ја кажате вашата вистинска намера која  сакате да ја постигнете преку нивната мака и нивната пот, барем вие кој што доаѓате токму од таков град. Денес вие како нивни сограѓанин редно беше да им ја кажете вистината затоа што барем тоа го заслужуваат, да им кажете како ги злоупотребувате, да им  кажате  почитуван колега по колку пари денес вашиот огранок ги потплатуваше не тутунарите за да прават револт пред Собранието. Редно е да им кажете почитуван колега за договорот што вашиот колега Бучковски го направил со директорката од  Центротабак од Велес госпоѓа Луиза Манева, што договориле тие да им кажете. Да на го откупуваат тутунот, да ја девалвираат нивната мака,  нудејќи им потценувачки цени? Објаснете им колега на тутунарите што договараа и преговараа организаторот  и вашиот гласник Кире Неделковски веднаш после приемот во Собранието  во Република Македонија со координаторот на СДСМ од Прилеп во пицеријата Ла страда во Прилеп. Само ве молам немојте да кажете дека координаторот го частел пица затоа што многу добро го манипулира тутунарите. 

И на крајот затоа што немам време, редно е да им кажате на тутунарите за криминалот кој го направивте во ваше време, преку вашите директори на Тутутнскиот комбинат во Прилеп Тони Мицајков и Димитар Богданов Тапанот и украдените 7  милиони евра пари. Чии пари беа почитуван колега. Тоа заслужуваат тутунарите денес да го знаат.

Трајко Вељаноски: Благодарам.

За контра реплика господинот Сугарески, повелете.

Ви тече времето, повелете.

Горан Сугарески: Благодарам претседателе.

Колешке, не требаше да ми читате. Прво читате места за кои ви тврдам дека не ни знаете каде се наоѓаат, некој тука ви ги пишува или ви ги праќа. Кире Неделковски излезе човекот и кажа дека ваш член бил човекот. Сега наш, добро дај Боже да е наш, така велам. Ако бил ваш, сега дај Боже да е наш. Не треба да ми читате, мојата дискусија се однесуваше на заеднички  да излеземе надвор. Вие сте многу силни овде, излезете  надвор да видиме колку сте силни. Претседателе оваа прилика сакам да ја искористам, не може, тоа е основниот проблем на овие пратеници и на оваа власт, не може да ми се закануваат овде. Не може душата да ми ја земат. Тоа е основниот проблем на овие пратеници и оваа власт.

Трајко Вељаноски: Благодарам.

Господинот Гинев Јован има реплика, повелете.

Јован Гинев: Благодарам претседателе.

Колега Сугарески, оваа Влада на Република Македонија почитувајќи го мачниот и тежок труд на вистинските земјоделци како и нивниот допринос за производство на храна и други производи кои носат девизен прилив од извоз им посвети прв пат посебно внимание, зголемувајќи ги субвенциите за земјоделците во последните 4 години за 20 пати во споредба со СДСМ. Или во бројки во 2008 година 45 милиони евра, во 2009 година 70 милиони евра, 2010 година 100 милиони евра и за оваа година околу 115 милиони евра и нема тука за застане во подршка за субвенционирање на земјоделците. 

Тоа се факти, колеги Сугарески  и тука не можете да спорите. Секако дека ваквата инјекција за земјоделците допринесува за зголемување на нивниот приход и квалитетот на храна, како и зголемување на производството. СДСМ со своите говори сака да  го минимизира значењето на сувенциите кои ги дава оваа Влада на Република Македонија. Меѓутоа тоа не е точно. Според податоците од Државниот завод за статистика забележано е раст на извозот во последните години. Во 2005 година кога субвенциите беа симболични, извозот изнесуваше 278 милиони евра, во 2007 година  346 милиона, во 2009 година 357, а во ноември 2010 година изнесува 384 милиони евра или тоа е над 100 милиони евра за извоз. Сакам да потенцирам дека кога има нарушување на пазарот при одредени состојби како што беше примерот со грозјето, Владата дополнително интервенира и ги пренасочи средствата за субвенции, покрај  по ха површина од лозово насад, 42 денари за продаден килограм грозје во домашните винарски визби. 

Овде сакам да потенцирам уште еден факт дека ние  проблем со откупот на тутунот во Кавадарци немаме, тој се откупува редовно со висока цена над 160 денари по килограм, така што и субвенциите се платени околу 5 милиони евра за минатата година. 

Трајко Вељаноски: Благодарам.

За контра реплика господинот Сугарески, повелете.

Горан Сугарески: Благодарам претседателе.

Колега Гинев, тешко на оваа држава, вие од Кавадарци за тутунарите да зборувате! Вие ги решивте лозарите, па сега ќе го решите проблемот на тутунарите.

Со сета почит кон вас сте возрасен човек, посветете се малку, вложете се малку во здравството, може некој пациент да види некој алал. Немојте вие ..., вие лозарите, па сега тутунарите. 

Оваа Влада нека излезе надвор и нека им каже, има и лозари надвор, ве поздравуваат. Со чиста совест низ Кавадарци шетате? Каде се тие два денари дополнителни да им ги дадате? Или ќе биде, во идно време.

Трајко Вељаноски: Благодарам.

Сооглед дека има уште 8 пријавани за реплики, поминати се десет минути после 14 часот, тука ја прекинувам седницата и ќе продолжиме во 15,10 часот, со апел одредени репликанти до колку може да се откажат да може да продолжиме со редиовниот тек.

Продолжуваме во 15,10 часот, а свикувам координација во 14,30 часот.

(Пауза од 14,10 до 15,25 часот)

(По паузата седницата продолжи во 15,25 часот)
Трајко Вељаноски: Продолжуваме со работа.

Само момент, ќе добиете процедурално само да кажам, да ги информирам пратениците, жалам што не се постигна никаков договор и немаше ни можност да се  постигне затоа што координаторите на пратеничката група на СДСМ и координатор на пратеничка група на НСДП, ЛП и Нова Алтернатива не дојдоа и одбија да дојдат на координација. Жалам што така се одлучи од нивна страна и затоа не успеавме да се договориме по однос на точката на дневен ред. 

Процедурално бара госпоѓа Иванова Цветанка, повелете.

Цветанка Иванова: Благодарам претседателе.

Колку што сеќавам ние вчера имавме коориднација. И ако навистина вие сакавте да направите договор за денешната седница требаше тоа вчера да го направиме, а не денеска откако си ги реализиравте вашите стратегии, вашите и ваши на ВМРО-ДПМНЕ на седницата. И мислам дека депласирана е координација откако седницата веќе траела или тече веќе пет, шест саати. 

Меѓутоа, друго ми беше процедуралното барање. На почетокот на седницата побарав да постапите по барањето на штаркувачкиот одбор и да им дозвлите да присуствуваат во галеријата да ја следат седницата. Кажавте дека барањето не било напишано од конкретна личност. Пет минути после моето барање процедурално, штрајкувачите си поднесоа уредно барање до Собранието и сега онака како што вие побаравте со име и презиме, иако вие добро ви е познат и сте го комуницирале сабајле уште телефонски претседателот на штрајкувачкиот одбор. 

Сега ве прашувам, што направивте со тоа барање кое што е уредно до вас доставено, зошто не дозволувате да присустуваат заинтересираните тутунопроизводители и земјоделци и зошто го кршите Деловникот, измените од Деловникот што заедно ги донесовме каде што направивме формулација според која не заинтересирани граѓани туку сите граѓани уредно пријавени да можат да присуствуваат на галеријата и да ја следат работата на Собранието. Барам одговор што направивте по ова писмо и зошто се плашите и зошто го однародувате ова Собрание кршејки го Деловникот и не дозволувајќи на земјоделците, на тутунарите да влезат и да ја следат онака од прва рака, дебатата. 

Трајко Вељаноски: Благодарам.

Во однос на договорот за оваа сендица и на вчерашната координација кажав се она што ќе се договорат координаторите на пратеничките групи јас ќе го испочитувам и постојано сум го почитувал, но за жал ни на вчерашната координација немаше договор од координаторите и жалам што денеска вие не присуствувавте барем да пробаме нешто да се договориме. Тоа е едната работа и мислам дека секогаш сме правеле во текот на расправа по одредена точка, сме имале координации па сме ги решавале во очи што се вика прашањето.

А во однос на тоа што викате дека е доставено за да може да се постапи, вака, генерално лошо е кога коориднаторот на пратеничката  група поставува прашање добива одговор од претседателот и уште не добиен одговор таа искажува незадоволство. Значи нема такво барање какво што требаше да биде поднесено како што ви кажав, претходно барање да види со име и презиме за да може да се одговори. Дали до пред 15 минути, бидејќи јас бев на координација. Барем до пред 15 минути. Благодарам.

(Паралелно реагирање на пратеничката Цветанка Иванова).

Значи ви давам одговор, секогаш кога ќе се постапи согласно Деловникот и од овластено лице ќе се достави барање јас ќе доставам одговор, позитивен или негативен јас ќе доставам одговор на тоа лице што барало. Јас не можам против... (реакции) Добро, друг пат вака генерално, госпоѓа Цветанка Иванова друг пат кога вие ќе поставувате процедурално јас ќе ви се умешувам во сред говор, како што вие сега  за време на мојот одговор цело време се бунтувате. Дали ви се допаѓа или не ви се допаѓа госпоѓо Цветанка Иванова тоа ќе цени јавноста дали е исправно или не е исправно. Јас ве сослушав вас, вие дадовте процедурално јас ви дадов одговор, не ме дослушувате. Како ќе комуницираме ако не се слушаме.

Продолжуваме понатаму.

Госпоѓа Ташева Виолета има реплика, повелете.

Виолета Ташева: Благодарам претседателе.

Почитуван вицепремиер господине Пешевски, почитуван министер за земјоделство, шумарство и водостопанство, почитуван директор на Инспекторатот за земјоделство, шумарство и водостопанство,

Колеги пратеници, парламентарното мнозинство пратениците од ВМРО-ДПМНЕ и коалиционите партнери, Владата и Министерството надлежно за овој ресор со особено внимание се однесуваат кон тутунопроизводителите, почитувајќи го мачниот и тежок труд на тутунарите.

Трајко Вељаноски: Ве молам колешке Виолета Ташева, ве молам имате реплика спрема господинот Горан Сугарески. Повелете.

Виолета Ташева: Дозволете репликата да ја кажам.

Почитуван претседателе, колегите од парламентарната опозиција јас ги разбирам дека се нервозни бидејќи на нивните лаги им нема крај, а тие исти лаги треба да им ги објаснат на тие изманипулирани тутунари чија мака и труд кога се на власт никако реално вистински и човечки да ги признаат, ама кога се во опозиција тогаш им текнува и тогаш почнуваат да плачат, да кукаат, да ја ценат тудот на земјоделците и тутунарите. Тој двоен аршин или двојни мерила на вредностите на земјоделците е  карактеристика само на СДСМ и на никој друг. Жалам  поради тоа и жалам што тутунарите, нивната мака и сите земјоделци дозволуваат воопшто да слушаат некој чиј кредибилитет кога е на власт кажува едни мерки и политики со најниски цени, без субвенции, без залагања за нивните права, а кога се во опозиција тогаш немилосрдно се залагаат и пропагираат нешто што знаат дека никогаш нема да им го остварат ниту да им го дадат. Надлежните институции не останаа надвор од актуелните настани за тутунарите и земјоделците. Не останаа настрана ниту поради безмилосната проценка на тутунот од страна на некои откупни центри, до крајност понижувајќи го трудот на тутунопроизводителите. Овој крајно неодговорен однос на  откупувачки центри и нивното потценување го девалвира вложениот и макотрпен труд на тутунопроизводителите. Но ова го подржува СДСМ. Затоа ги охрабрувам сите надлежни институции понатаму да продолжат со спроведување на инспекциските надзори и контрола врз текот на откупот на тутун во заштита на трудот и достоинството на тутунопроизводителите. 

Колега, жалам што вие како претставник на една политичка партија, прво, не се сеќавате што правевте кога бевте на власт....

Трајко Вељаноски: Благодарам.

Заврши репликата.

Контра реплика има господинот Сугарески Горан, повелете.

Горан Сугарески: Колешке Ташева, знаете вие што е ова? (Покажува снопче тутун). Вие од Капиштец дојдовте да ни држите лекции во Прилеп за тутун?. Вие, тие, кои? Еве оваа власт што направи. (Покажува голем транспарент). Да ви читам или ќе прочитате?

Украдовте 5 милијарди евра  од млекарите, 20 милиони од лозарите, 25 милиони од тутунарите. Што да ви читам, што да ви читам друго. Вие дојдовте да држите лекции за тутунот! Дали се сеќавам? Се сеќавам, ви кажав во говорот. Истите овие луѓе од прво играа оро во Прилеп на автопатот блокирајќи го за истава работа. Е како тогаш кога бевте опозиција бевте во право, а сега како власт пак сте во право. Излезете надвор, не мене да ми читате реплики, на оние луѓе прочитајте им.  Тие сакаат да слушнат, не да носите пароли тука. Ќе излезете и кажете им ќе го решавате проблемот или не. Толку. 

Трајко Вељаноски: Благодарам.

Соберете си го тутунот. Благодарам.

Господинот Пејковски Живко има реплика, повелете.

Живко Пејковски: Благодарам претседателе.

Господине Сугаревски, јас не се плашам од тутунот, од тоа живеев долго време. 

Вие сте човек господине Сугарески кој што потекнувате од најтутунарскиот крај во Република Македонија. Имате живеено, растено со тутунарите и ги знаете сите проблеми. Тоа го почитувам.

Меѓутоа, кога ќе зборуваат за тутунарите тогаш кажувајте го она што го мислите ама реално. Ова  не се ваши мисли, поради тоа што не се во право. 

За коцептите на едната политичка партија и другата политичка партија ќе зборувам во мојот говор покасно. Што едната прави, а што другата. Што се однесува до субвенциите господине Сугарески, субвенциите за тутунопроизведителите, господине Сугарески, ги дава  Владата на Република Македонија. Сака ги дава, сака не ги дава. Тоа убаво го знаете. Зошто не ги дававте до 2006 година. Или сакавте и не ги дававте, или не можевте па не ги дававте, не навлегува во тоа господине Сугарески. Меѓутоа една работа, субвенциите се директна финансиска помош која што влегува во Буџетот на секоја земјоделска фамилија во Република Македонија. И не селективно господине Сугарески. Сите ги добиваат субвенциите. Тоа тргнете го на страна. 

Се сложувам со изјавата на господинот Бучковски дека државата не е таа што откупува тутун. Потполно се сложувм. Знаеме господине Сугарески, и јас и вие знаеме кој го откупува тутунот во Република Македонија, многу убаво знаеме господине Сугарески со кого тутунопроизводителите имаат склучено договори со Владата или со 9 откупни центри во Република Македонија. И зошто точно не го насочуваме проблемот таму каде што треба да го насочиме. Тоа е здрава политика кога реално ќе го насочиме проблемот таму каде што постои, а не пред Парламентот или пред Владата. Владата ниту откупува тутун, ниту Парламентот откупува тутун. 

Затоа ве замолувам господине Сугарески. Сите и јас и вие проблемите да ги решаваме заеднички на маса и таму каде што постојат и да и дадеме подршка на Владата и на Министерството. Сите оние акции што ги презема во поглед да не се оштетуваат тутунопроизведителите, да не се злоупотребува  нивната мака и пот, да продолжат и понатаму. Инаку, откупните центри господине Сугарески се само еден грст луѓе. 

Трајко Вељаноски: Контра реплика има господинот Сугарески Горан, повелете.

Горан Сугарески: Благодарам претседателе.

Колега Живко, ти си еден од ретките што ја разбира оваа работа и знаеш колку е часот на ова што се случува. Автентичен вмровец и знаеш ова кога ќе дојде вака колку е часот. Знаеш дека митот со ВМРО-ДПМНЕ со земјоделска влада денеска комплет падна. Совршено ти е јасно. Нема проблем, ако сакате да зборуваме и за 2005, да зборуваме и за 1997 година кога 140 денари беше просечната цена, а нафтата 12 денари, а денеска е 64 денари, нема проблем. Дали со тоа ни го решаваме проблемот на овие луѓе. Не го решаваме. Денеска сме 18.01.2011 година луѓето имаат мака, за мака се овие дојдени. Кога ланска година откупните претпријатија го откупија на 208 денари вие рековте Владата тоа го направи. Денеска велите не е Владата, откупните се. Па ајде договорете се еднаш, или откупните или Владата. Или како кога одговара. Знаеш ти добро дека казната ќе стаса најмногу за оваа работа.

Трајко Вељаноски: Благодарам.

Господинот Лазарев Јован има реплика, повелете.

Лазарев Јован:  Почитуван господине Сугарески, за ваша информација како дете имам работено тутун, мојата фамилија работеше и ја знам маката. Ова го велам  бидејќи ќе излезете и ќе ми кажете што тие од Скопје ќе ни кажуваат што е мака за тутунот. 

Внимателно ве слушав и сакав да го извадам главниот концепт од вашата дискусија и искрен да бидам не можев ништо да видам што вие како решение го нудите единствено што рековте е тоа дека Владата да ја обезбеди минатогодишната цена на тутунот. Јас ќе ве цитирам што во 2003, 2004 година рече вашиот премиер, сега наш колега:  државата не е таа што откупува тутун. Кога имавте проблеми, кога имавте штрајкови, вашиот премиер го рече. Вие сега велите, не не гледајте што правите туку слушајте што кажуваме, што ви попуваме, што ви советуваме. Од сите десет години од 21 век, десетгодишниот период 2003 година е година кога тутунот има најниска откупна цена постигната од 84 денари. Тогаш господине Сугарески вашата Влада не даде ни еден денар субвенција, нели сега од оваа седумгодишна дистанца, чувствувате малку срам затоа што тогаш кога најголемата криза била на тутунот не сте излегле во пресрет и со ништо не сте ги помогнале тутунарите. Денес односно тогаш во 2003 годна целиот приход на сите тутунари во Република Македонија околу 32 милиони евра, денеска само субвенциите се 25 милиони, голема е разликата од тогаш до сега. Голема е разликата. 25 милиони  евра. Таа субвенција од 60 денари се дава линеарно по килограм тутун тоа многу добро го знаете. Линеарно на сите класи тутун, зависно ако е тутунот 80 денари трета класа, тогаш субвенцијата е околу 70% од цената. Кога било така господине Сугарески. Никогаш, само денес. Благодарам.
Трајко Вељаноски: Контра реплика има господинот Сугарески Горан, повелете.

Горан Сугарески: Колега, не знам јас вашата партија колку има кредибилитет да дискутира за оваа тема. Прашајте го министерот како си поминува таму каде што оди, ама тоа не го организира СДСМ, оди по откупните пунктови министерот, луѓето како му се обраќаат таму. 

Ако може претседателе, Владанка ако сакаш можеш да ми реплираш не мора да ми дофрлаш од таму.

Значи, тоа беше второ, добро што ме потсетивте, имавте и претходно министер за земјоделие кој што не се прослави, гледам  заврши со кривични пријави, под истрага е човекот. Така да, немојте вака сме направиле, така сме направиле. За ланскиот свет ако сакате да дискутираме нема проблем, излезете надвор. Значи секој пратеник кој ми реплицира го повикувам нека излезе надвор, спремен со мене заедно, да му соопштиме дека ние овде како Собрание ќе се договориме да го решиме нивниот проблем, не е нашиот проблем, на опозицијата, вие соберете ги поените, решете им го проблемот. Тоа е господине Лазарев.

Трајко Вељаноски: Благодарам.

За реплика е пријавена госпоѓа Иротова Лазарева Даниела, повелете.

Даниела Иротова Лазарева: Почитуван претседателе, почитуван вицепремиер, почитуван министер на Владата на Република Македонија, колега Сугарески.

Внимателно ја слушав вашата дискусија, контадикторен сам на себе, најнапред започнавте да го критикувате присуството на претставниците на Министерството по откупните пунктови, да сега признаете дека министерот лично оди на откупните пунктови. Спомнавте неколку власти, не прецизирајќи која власт. Ве прашувам и анализирам, сигурно мислевте на власта од 1991, 2003 или 2004 година. За ваше потсетување и знаење не ми е срам да признам дека ја бев надвор со овие луѓе меѓутоа од страна на тутунарите. Половината од вас и тогаш седеа на овие фотелји само како позиција, не како опозиција. Баравме да се отпочне навреме со откупот на тутунот. Баравме да се исплатат заостанатите реколти на тутунот. Баравме присуство на ресорниот министер, а знаете што добивме тогаш? Игнорантски однос, изјава дека Владата не откупува тутун. Министерот за финансии повикуваше, ресорниот министер за земјоделие да си најде пари да го плати тутунот и на крај го повикавте  Министерството за внатрешни работи, половината не притворија, а половината беа претепани. Очигледно тогаш, или не сте знаеле за маката на тутунарите, или воопшто земјоделската мака и немате потреба, и не сте имале потреба од нивна помош да ја употребите како оружје за постигнување на сопствените цели. Кажавте дека штрајкувачкиот одбор бара висока цена 192 денари, добиена ланска висока цена. Не навлегувам кој ја доби цената. Не ги лажете тутунарите. Највисока цена постигната за откупот на тутунот е пред 20 години на откупните пунктови во Радивиш кога се постигна пет долари за килограм откупен тутун. Се прашувам, дали тогаш, бидејќи немаше ниту политички партии, ниту му беше на некого потребна политиката и политиканството да ги брани некој тутунарите, иако тутунското производство и претходната година и наредната се откупуваше за два долари, а никој не посегна да ја брани годината за откуп на пет долари на тутунското производство. Се сеќавам на изјавите, предизборните изјави на митингот на СДСМ кога вие, цитирам: ние тутунот ќе го платиме по 150 денари со гарантирана цена после изборите. Меѓутоа, народот не го доби тоа. Лично и јас не ги добив парите, затоа што јас 2002 и 2003 година бев тутунар. Кажете и на оваа власт и на министерот и на законодавниот дом, на кој начин ги исплати СДСМ парите ветени 150 денари за килограм гарантирана цена, ќе го примениме истиот модел сега.
Трајко Вељаноски: Контра реплика има господинот Горан Сугаревски, повелете.

Горан Сугаревски: Во мојата дискусија дискутирав и за разгледување на барањата на тутунопроизводителите. Упорно се повторува не знам која реплика по ред ми читате кој, што направил. Многу сте направиле. Се гледа. Не знам уште која целна група треба да ви дојде пред Собрание за да се освестите. Цветко, ако се целни групи сите, нема што да одите вие на наредните избори наши. Убаво ви кажа човекот, ако се сите наши, што ќе одите вие на избори другиот пат. Нема што да одите. Колешке добро е кажувате 2005, 2006. Еднаш треба да се потсетиме. Знаете ли вие колку беше цената на огревното дрво во 2005 година? Знаете колку е сега? Тогаш беше 1500 денари, а сега е 3000. Знаете нафтата колку беше во 2005 година? 37 денари, а сега е 64 денари. Тоа е колешке што вие не го разбирате. 
Трајко Вељаноски: Благодарам. 
Реплика има госпоѓа Владанка Авировиќ, повелете.

Владанка Авировиќ: Значи, сега се покажува во целава оваа ситуација колку ви се тутунарите целна група. Значи, само целни групи имате и ништо повеќе. Почитуван колега, во вашето излагање не разбравме буквално што сакате да кажете.

Прво, мора да кажете на овие граѓани дека барањето на тутунопроизводителите да се постигне цената од 192 денари и тоа да го постигнат заедно со Владата не може да се направи, затоа што сме ние пазарно стопанство. А вие можете да поставите ново барање, да се одржи референдум, да се врати самоуправниот социјализам, па да видиме да се тепаме за избори, ама да кажете и во Брисел дека отстапувате од овие пазарни услови кои што се нудат во земјата. Тоа е основната прагма на оваа работа денеска. Значи, излезете, побарајте деферендум, дали луѓето сакаат да се вратиме назад, ќе се бориме за таа власт. 

Второ, не чувме од вас во што вие ги поставувате барањата и актуелни заклучоци. Ако вие имате востановено, значи вашите претставници, тутунопроизводители кои што се членови на СДСМ зошто тие најповеќе се таму и таа е една од причините што не сакам да излезам таму, затоа што не сакам да се дружам со дел од вашето членство. Вие треба да кажете, поверениците дали имаат направено записници дека има неправилности. Дајте да направиме еден состанок затоа што заедниците, сојузите на земјоделците изјавувааат сосема нешто друго. Значи, поентата е да се реши проблемот со тутунарите, да видиме дали тие договори кои што ги склучиле може некако да им се даде една поповолна варијанта, дали ние како држава, како Собрание можеме тука да посредуваме. А она вие што го барате државата да го откупи тутунот, тоа не важи веќе во нашето пазарно стопанитување. Сте ја промашиле целта. Ние можеме да интервенираме и да размислуваме исто така во насока на промена на Законот за тутун затоа што таму може да ги класифицираме двете категории со 11 класи на помлаку класи она што го акцентираат земјоделците. Ама немојте сите да ги класифицирате дека тутунарите бараат преку штрајкувачкиот одбор. Па деновиве сме сведоци на многу сојузи на земјоделците тутунопроизводители дека тие се задоволни од политиката на Владата и субвенционирањето кое што постои. Е, сега како вие тоа го мислите, ние сите овие работи кои што треба денеска да ги разрешуваме само да кажуваме дека оваа Влада не чини, дека ништо не е постигнато. Претходната Влада на СДСМ кажуваше дека не може да интервенира во стопанството, реферирате сите вие денеска. 
Трајко Вељаноски: Контра реплика има господинот Горан Сугаревски, повелете.

Горан Сугаревски: Благодарам претседателе.

Чудна работа колешке. Ми зборувате за самоуправен систем а изигрувате најголем вмровец овде. Како и секош, не е прв пат ова. Знаете што е чудно, најдолго сте на власт и прилепени за голема партија. Најчудно од се. Ако не сте, појдете еднаш сами на избори не на голема партија прилепени, не нула, минус пратеници. Значи вие ќе имате минус пратеници таму. Пристапот према вас е многу јасен. Денес на оваа седница ќе дискутира Пешевски, нема да дискутира Димовски. Тоа се кажува. Таму сте вие на опашката. И како да се прилепите, еве вака. Дојдовте сите вие стручњаци да бидете за тутунот. Срамота.

Трајко Вељаноски: Благодарам. 

Има реплика господинот Бајрам Амди, повелете.

Амди Бајрам: Почитуван претседателе, почитувани претставници на Владата, почитувани колеги,

Колега Сугаревски, имам забелешки на вас. Се буните многу околу тутунарите и многу паника дигате. Нон стоп само вие дискутирате. Зошто имам спрема вас голема забелешка, затоа што во вашето време имавте нула субвенции по колограм, а во нашето време на владеење 60 денари, едно евро. Значи не сте во право. Во вашето време 20 милиони евра, во наше време 365 милиони евра. Со тоа господине Сугаревски се кажува во вашето време не сте дале ништо на земјоделците. И јас имам голем апел и преку вашата реплика бидејќи вие многу не повикувате надвор да излеземе. Јас директно од тука ви одговарам, значи вие го немате тоа право да кажете да излеземе ние надвор, затоа што вие не сте им дале по едно евро туку нула денари не сте дале. Ништо, нула, компир! Значи никој од оваа Влада, Владата на Република Македонија не го откупува тутунот туку им подарува на земјоделците по едно евро по 60 денари. Значи Владата не ги загрозува туку ги наградува тие што произвеле тутун. И гарантирана цена што ние заеднички сме ја донеле и ние и вие тука преку Владата значи 173 денари плус 60. Тоа е. Каде е вашата проблематика? Вашата проблематика е целосна затоа што вие од ваша страна, ова ви е последниот српски режим кој сакате последниот воз да го спроведете во Македонија преку тутунарите. Мислевте дека 30 илјади тутунари ќе донесете и ќе направите револуција на 20-ти како што се фалевте ќе го рушите Собранието, ќе влезете. Еве денеска е 18, донесовте вие многу, 700 луѓе донесовте, значи толку ви е моќта, толку тутунари.

Директно сакам да ви кажам господине Сугаревски. Заедно 120 пратеници сме, Владата со сите структури на сите изборни пунктови, еве 15 дена нема да има седници да излеземе таму тие што го проценуваат тутунот и тие што се ваши луѓе таму да ги чукнеме по глава да ги смениме и граѓаните кога ќе се бунат ние да бидеме присутни на лице место и тутунот кој што прва класа да се откупи прва, а не по трета класа да му го правите тутунот. Благодарам.

Трајко Вељаноски: Благодарам.
Контра реплика има господинот Горан Сугаревски, повелете.

Горан Сугаревски: Колега, ако очекував некој од ова парламентарно мнозинство да ме поддржи, очекував вие. И да излезете вие заедно со мене надвор искрено ви го кажувам ова затоа што Роми има надвор и мислам дека мислам може вие добро да се справите со нив. Немој да погледнувате на ова. Немојте да ги земате овие транспарентни 60 денари, немој лажни се, не ја бркај работата. Дали ја бркаат работата. Во Прилеп кај Ромите вие сте свесни дека не ја бркаат оваа работа, оваа субвенција. 100 денари им го проценуваат тутунот. Ги бркаат. Оди министерот на откупен пунк со него одат двајца вмровци, на 170 го ценат, заминува тој, нови 100 денари е. Немојте, тоа е лажна прикаска. Не поминува таа прикаска. Вие излезете кажете им. Не ја брка ни 60. Ако биде откупната цена 80 ни 120 нема да ја  сврши субвенцијата. Не да ни ги читате овие. Ајде нека излезат од ВМРО со овие транспаренти надвор пред луѓето да им објаснат што е субвенција од 60 денари. Не знам зошто не сакаме да се разбереме. Ајде 120 продажен, не ги бркаат. Ако бркаат работа од дневниците да се откажеме дај и тоа да го направиме. Треба генерално решавање на проблемот. Не можеме сиромаштијата и скапотијата да ја решиме со 10 дневници на пратениците.

Трајко Вељаноски: Благодарам.
Госпоѓа Иванова Цветанка има процедурално, повелете.

Цветанка Иванова: Благодарам претседателе.

Не знам колку сте информирани што се случува надвор. Сакам да ве предупредам дека надвор полека трпението на демонстрантите на земјоделците, на тутунарите попушта. Не знам дали имате информација дека веќе и Собранието кое што вие го претставувате веќе е гаѓано со камења од страна на тутунарите заради тоа што навистина немаат можност во овој нивни дом да присуствуваат и да ја следат дебатата.

Господине претседателе, Социјалдемократскиот сојуз сака сите проблеми кои што ги имаат граѓаните да ги решаваат низ институционален пат. Затоа во оваа прилика ве молам не барам, ве молам, да не си играте топло-ладно со оние кои денеска стојат и бараат чаре на нивниот проблем туку да ги пуштите да влезат во оваа собраниска сала и да ја следат дебатата за да може да се смали тензијата затоа што земјоделците, тутунарите и сите останати кои што денеска се незадоволни и се пред Собранието, ќе бидат изворно информирани од оние кои што ги претставуваат, а не од нас од претставниците на политичките партии. И затоа уште еднаш навистина ве молам да спречите да не ни се случи она што се случило на денешен ден пред 72 години кога тутунарите во Велес биле или штрајковите биле задушени од страна полиција и војската. Затоа ве молам, не вие можете како сакате, јас искрено го молам претседателот да води сметка затоа што можете да излезете од скриен џам да гледате ако немате храброст надвор да излезете што се случува надвор. Во овој момент претседателе искрено ве молам пет, десет претставници на штарјкувачите ништо нема да загрозат во ова Собрание туку напротив ќе ја држат тензијата под контрола и изворно ќе ги информираат земјоделците. Затоа уште еднаш повторувам да не ни се случи нешто несакано постапете по оваа моја молба ако сакате не барање.

Трајко Вељаноски: Благодарам.
Пред да продолжиме мислам дека одржа еден говор кој што госпоѓо Иванова Цветанка доколку имавате искрена желба ќе дојдевте на координација и ќе се договоревме за сите работи.

Господине Јани Макрадули може ли да кажам, господине.

Доколку имавте искрена желба госпоѓо Иванова Цветанка ќе дојдевте на координација ќе ги договоревме сите работи. Но за жал вие бевте таму надвор и условно да кажам ги подбуцнувавте тутунарите. Мислам дека треба да бидеме коректни, сепак да не ги злоупотребуваме маките на обичните граѓани. Никој не добиваме, најмалку ни вие, ни јас, ни другите пратеници овде, со злоупотреба на маките на обичните граѓани. сите губиме.

Следен пријавен за збор е претставникот на Владата, тоа е вице премиерот за економски прашања, господинот Пешевски Владимир, повелете. Имате 15 минути согласно Деловникот, повелете.

Владимир Пешевски: Благодарам претседателе.

Благодарам и на пратениците и на пратеничката група на СДСМ за можноста да директно проговориме за активностите и мерките кои што како Влада ги преземаме во делот на откупот на тутунот оваа година што се разбира се само дел од политиките што се во секторот на земјоделие. Добро е да се продискутира и јавно иако на дел од овие прашања и теми одговаравме и за време на пратеничките прашања на последната седница кога тие беа. Но дел од работите ќе ги повторам денес, дел можеби ќе бидат и нови информации.

Ќе се обидам во своето излагање да се држам колку што е можно повеќе до факти и до реални податоци а не до констатации кои што можат да одат кон лево или кон десно. Точно е дека откупот на тутунот оваа година не започна со истата динамика и со истиот жар како минатата година. На еден начин проблемот оваа година е наследен од минатата година бидејќи сеуште постојат релативно големи количини на залиха од минатогодишниот тутун кога беа постигнати i највисоките откупни цени. И точно е дека кај дел од купувачите постоеше интенција и намера оваа година преку задоцнување на откупот, преку можеби спуштање на цените односно на оценките на класите на тутунот да влијаат на спуштање на просечната цена со цел да ги надокнадат загубите од минатата година. Сепак Владата презема низа на мерки во таа насока бидејќи оние што го преземале комерцијалниот ризик минатата година не може да го префрлаат тоа од товарот на тутунарите оваа година. Она што го направивме, се погриживме прво откупот да почне на време во рамките на законскиот предвиден рок и тој почна на 13 декември. Значи беше со организиран настап и од страна на Министерството и од страна на Инспекторатот. Определена улога во таа координација имав и јас. Важно е дека откупот почна на 13 декември значи во рамките на законски определениот рок. Точно е и тоа дека на почетокот не сите откупни места беа отворени. Повторно владата тука завзема ригорозна политика, оствари голем број на средби со откупувачите, со откупните центри, едноставно ги принудивме да го испочитуваат законот. Факт е дека денес сите откупни места вкупно 212 кои што се регистрирани во државата се отворени. Постојат 3 до 4 кои што од други технички причини се затворено, но сметам тоа во рамките на еден нормален процес дека е вообичаена работа.

Во однос на просечната цена пред поинтензивно активирање значи во првите денови на откупот точно е дека просечната цена особено во определени региони беше многу ниска. Повторно голем број на координации и од страна на Министерството, присуство на терен, ќе говорам и за тоа придонесоа да денес, значи кажувам цифра заклучно со вчерашниот ден просечната отккупна цена во Македонија е постигната од 143 денари по килограм и вкупно се откупени нешто над четири милиони килограми. Значи, динамиката се засилува и тоа го кажавме и минатиот пат дека согласно традицијата поквалитетниот тутун се предава подоцна и просечната откупна цена расте. Ако се погледне просечната отклупна цена во последните неколку дена, во последните 7 дена кога има откуп таа е преку 150 денари, но во просек ако се земат сите количини од претходно таа е 143 денари, со тенденција да расте. Бидејќи очекуваме уште 20 до 21 милион килограми тутун да бидат откупени. Цената очекуваме да заврши кон она што го кажавме дека е проценка околу 170 денари. Дали ќе биде повеќе дали ќе биде некој денар помалку не можам со гаранција во овој момент да кажам, но во овој момент очекувањето на Министер​ството, на оние кои што се бават со оваа работа е дека она што тогаш го кажавме како наша проценка како цена дека ќе биде исполнето.. 
Во однос на просечните цени еве неколку податоци: прво треба да се разјасни, овие четири милиони килограми се откупени како резултат на предавање на долните и средните берби, кои што не се најквалитетен тутун тоа добро се знае. Денеска заклучно со вчерашниот ден, просечните откупни цени во Битола се 140 денари, во Велес 137 денари, во Делчево, каде што е нешто понеквалитетен тутунот споредено на пример со регионите од Прилеп 116, еве реално каде што е нешто пониско. Во Прилеп најинтензивниот регион просечната откупна цена е 166 денари. На целиот предаден тутун во овој момент во Прилеп. Во Скопје просечната цена е 154 денари. Тоа се реални податоци со кои што располага Министерството заклучно со вчерашниот ден и еве денесека ги објауваме. 

Што е она што понатаму го правевме. Владата како извршна власт може да има улога во неколку области. Една е во доделување на субвенциите, друго е во доделување на земјиште каде што производителите можат да одгледуваат разни култури. Во дефинирање на законската рамка и во контролната фуниција и се разбира она што го правиме можеби по интензивно во изминатиот период е посредување помеѓу учесниците на пазарот. Самата откупна цена не се формира врз основа на тоа дали е тоа желба на Владата. Еве лично јас би сакал просечната откупна цена да биде и 210 денари. Нека биде и 220. Меѓутоа не е Владата таа која што самостојно со еден чекор, со еден потег може со декрет да нареди колкава ќе биде откупната цена. Мора да се грижиме за тоа да и системот на пазарни сили функционира на еден исправен начин. 

Во делот на контролната функција, она што го направивме беше огромно присуство и засилување на контролата на терен. Нешто под 10 инспектори кои што нормално се наоѓаат по регионите, земјоделски инспектори кои што се наоѓаат по регионите каде што се одвива откупот, за време на откукпот, о.г., донесовме уште 47 од сите останати региони, значи 47 дополнителни инспектори кои што се присутни на терен и вршат контрола секој ден. Покрај нив уште 60 луѓе од подрачните единици на Министерството за земјоделство, шумарство и водостопанство исто се на терен кои што го контролираат откупот. Кажавме и објавивме бесплатен број за пријавување на нерегуларности при откупот бројот е 0800 11 00 или 0800 11 000. Тоа е телефонот на кој што било кој, кој што на местото на откупот констатира дека има некаков проблем, може да се јави во земјоделскиот инспекторат,  инспекторат ќе излезе на терен и ќе констатира, ќе изрече соодветна санкција. 

На секое место секое откупно место беше подготвено соодветно соопштение каде што објаснува што е детално процедурата што треба да се запази, за да се направи откупот исправно и доколку постои неправилност како да се постапи како да се информира земјоделскиот инепскторат. Тоа е контролната функција на државата. Значи не постои ниедна претходна година каде што за време на откупната сезона се направени 800 контроли. Оваа година до овој момент се преку 800 контроли направени од страна на земјоделскиот инспекторат на откупните места. Се спроведува законот. Изречени се казни во износ од преку 225 илјади евра. Тоа е она што го прави државата како еден дел од активностите со кој што настојуваме класите да се почитуваат. Доколку се почитуваат класите, просечната откупна цена ќе дојде до она што мислам дека е она што ги задоволува и би ги напрвила разумно задоволни во овие околности земјоделците. 

Друго што направивме. Владата точно е дека е доминантен сопственик на Тутунскиот Комбинат Прилеп и ние обезбедивме доволно средства за предвидените колични согласно договорите на Тутунски Комбинат Прилеп бидат откупени. Таа активност беше комплетирана во текот на изминатата недела и благодарение на тоа Тутунскиот комбинат Прилеп ги отвори сите откупни места дел, значи имаше што не беа откупени и го врши оној корективен фактор на пазарот значи, кај оние тутунопроизводители во регионот каде што откупува Тутунски комбинат Прилеп, кај другите откупувачи можеби не ја постигнуваат цената, сепак она што го дава Тутунски комбинат Прилеп е без потценување на класите, она што реално треба да биде согласно законот. Просекот на откупениот тутун до денес, велам до денес, односно податоци заклучно со вчера е 168 денари. Тоа е реален податок. Не е податок дали е 170, дали е 70, или било каква шпекулација. Просечната откупна цена е 168 денари на она што го откупува Тутунски комбинат Прилеп и тоа е повторно резултат на една координирана активност помеѓу Министерството, инспекторатот и Владата. 

Беа кажани определени зборови за активноста на министерот. Се разбира секој може да суди за секого но ако има министер кој што е континуирано присутен на терен, постојано ги согледува податоците,учествува и ги информира и преку медиумите, тоа е министерот за земјоделие. Секој ден е на терен, точно знае што се случува и соодветно на тоа заедно со директорот на Земјоделскиот инспекторат и сите оние служби кои што работат, прибираат ифнормации и на дневна основа правиме и прилагодување во пристапите. Одржани се голем број на средби со откупувачите во континуитет, дали се тие во Министерството за земјоделие, дали се во Владата, дали се како резултат на терен, но тој притисок да се почитува законот, континуиран сет на мерки и со контрола да речеме со притоск со разговори со дискусии, сепак вродува со плод. 

Во однос на самите штрајкувачи, сепак треба да водиме сметка и за функционирање на системот. Односно легитимен начин да тутуно производителите ги изразат своите барања ги достават до Владата е преку Сојузот на здружение на тутунопроизводители. Тоа е легитимниот начин, тие е дел од нив ги доставуваат во рамките на она што се надлежности на Владата ние правиме она што можеме. Штрајкувачкиот одбор се разбира и штрајкувачите е легитимен начин како некој може да се организира, но сепак го немаат легитимитетот на сите тутунопроизводители да тоа што они што ќе го кажат, како една помала група на луѓе, е она што го претставува интересот на сите.

Она што е интересно од страна на министерот, беше понудено и покрај ова на штрајкувачкиот одбор на штрајкувачите да учествуаат како набљудувачи заедно со инспекторатот на терен и да го контролираат проценката на класите. Она што е итнресно е дека штрајкувачите одбиле да учествуваат. Кои биле мотивите  за нивното одбивање тоа сами си знаат. Она што е важно е дека ние ќе инсистираме и понатаму и бараме од поверениците и кои што се назначуваат од сојузот да си ја вршат работата, онаму каде што не ја вршат работата истите треба да бидат сменети.

Во однос на делот на законската рамка, значи во Законот од 2006 со одредени измени во 2008, креирана е законска рамка за откупот на тутунот, се разбура таа не е идеална и ние во континуитет следиме каде може да се направат одобрувања, она што веќе го кажавме е дека во година ќе биде смален бројот на категории, односно бројот на класи, ќе бидат во две категории каде што ќе има четири класи во едната, две во другата, што е различно од сегашните 11 класи и повторно во две категории, што ќе биде предуслов за помал број на манипулации. 

Во делот на она што го кажавме создавање на предуслови како давање на земјиште, досега Владата во изминатите неколку години, оваа Влада има доделено на земјоделците во владение 25 илјади хектари земјиште, а во план во следнава година уште 15 илјади хектари на земјишта да бидат доделени.  Се разбира не се сите за тутунопроизводителите, но во оној дел што го кажав, субвенции, земјиште, законска рамка и контрола делот за земјиште е како политика, како активност она што ние ќе продолжиме и понатаму на тоа да го правиме. 

Во однос на тоа што е просечна откупна цена повторно да ја информираме коректно јавноста. 

Во овој момент со инфорамциите со кои што ние рсполагаме просечната откупна цена во Македонија е повисока од просечната откупна цена во Бугартија и во Србија, а субвенцијата во Македонија е далеку повисока од овие две земји. Тоа значи ако се реализира што е она што како приход ќе дојде кај тутунарите сепак со она што го очекуваме како просечна откупна цена ќе биде како вкупен износ дури на нивото од минатата година. 

Беа кажувани износите колку биле субвенциите, колку биле просечните цени а јас ќе кажам колку биле приходите на тутунарите по години во изминатите неколку години. 

2003 година биле околу 29,5 милиони, 2004 година 44,5 милиони, 2005 година 47 милиони, 2006 година 43 милиони евра. Од 2007 година наваму износите се следните. 

45 милиони евра, 56 милиони евра, 2008 година и 2009 година 95 милиони евра и оваа година очекуваме околу 95 милиони евра да бидат реалните приходи на тутунарите збирно гледано на ниво на држава, што кажува за значењето на гранката кај нас. 

Во однос на тоа за субвенциите дали ќе бидат или нема да бидат исплатени како коментари беа дадени изјавите на премиерот. Она што е сигурно и што сите тутунари го знаат, субвенциите од минатата година во износ од 23 милиони евра до месец мај беа исплатени. 

Субвенциите од о.г. кои што очекуваме да бидат на ниво од 25 милиони евра повторно ќе бидат исплатени. Вкупното ниво на субвенции и покрај тоа што е криза и покрај тоа што се соочуваме со голем број на проблеми сепак како поддршка за земјоделците останува и понатаму. 

На крај би завршил со тоа дека сметам мерките, чекорие што ги правиме вродуваат плод. Очекуваме откупната цена да заврши во рамкит ена нешто што е прифатливо, околу 170 денари и би апелирал до тутунарите да го предаваат тутунот. 

Интересно е што голем дел од оние што се дел од штрајкувачите веќе го имаат предадено тутунот со прилично атрактивни цени и Владата ќе продолжи и понатаму да се грижи и за земјоделците и за тутунарите, бидејќи сметам дека политиките или патот по кој што се движиме е вистински. Благодарам. 

Трајко Вељаноски: Благодарам.

Колеги пратеници пред да продолжиме понатаму дозволете ми од мое и од ваше име на верниците од православна вероисповет да им го честитам утрешниот празник 19 јануар Богојавление - Водици. 

Продолжуваме понатаму. 

За реплика е јавена госпоѓа Весна Бендевска, повелете. 

Весна Бендевска: Господине заменик претседател на Владата на Република Македонија, може ли да ви поставам едно лично прашање. 

Ме интресира од кој влез влеговте во Собранието на Република Македонија. Како заменик претседател на Владата требаше да влезете од главниот влез. Дали е точно дека во присуство на голем број обезбедување влеговте долу од ходникот. Претпоставувам ако не сте влегле од таму, од таму ќе излезете. 

Јас да ве запрашам, ако толку добро оваа Влада што ја претставувате денеска работи во областа на земјоделието, тогаш зошто се плашите од граѓаните. Дали гледате дека надвор има граѓани, тутунари, лозари, млекари, им се придружуваат стечајци, граѓани на Република Македонија. Вие немате право да ги делите граѓаните на категории, ниту пак имате право да кажувате кој е легитимниот начин да го остварат своето право, бидејќи легитимно право буквално загарантирано со Устав е правото на штрајк за изразување на незадоволство од вашата работа. 

Велите дека до денес просечната цена за откуп на тутун е 168 денари, ајде ве повикувам заедно јас и вие да излеземе надвор и да им го кажете тој податок на тутунарите. Претпоставувам наместо да гаѓаат со јајца или со дрва и камења, претпоставувам дека ќе ви подарат цвеќе. Зошто се плашите од граѓаните на Република Македонија. Гледате, колегите од ВМРО ДПМНЕ денес носат транспаренти. Пишуваа дека биле одлични, оваа Влада била одлична во земјоделието. Па тогаш зошто се плашите да ги поканиме претставниците на тутунарите да седат во галеријата. Зошто бегате од нив. Госпоѓо Бонева, од кој излез вие ќе излезете, ќе се случи истото ли што се случи на 1 јули. Вие избегавте од долниот влез придружувани од еден куп полиција. Ние излеговме на главната врата. Бевме пречекани и разговаравме со незадоволните граѓани. 

(Реакција на пратениците во салата) 

А тука присутниот Трајко Вељаноски, замислите очекува да добие факс на луѓето што седат незадоволни пред Собранието и бидејќи не може да воспостави контакт ниту еден претставник на тутунарите не дозволува да влезе во Собранието. Ееее, херои на ВМРО ДПМНЕ. Се плашите од избори, денес се плашите од тутунари. На 1 јули се уплашија од стечајците. Ќе ве уплашат и лозарите. Секој ден ќе се плашите. Затоа ќе може ли да добијам на подарок еден од овие транспаренти, да излезам надвор да ги поздравам од ваше име и да им кажам колку. . . следните четири години особено храбри бевте и денес седите скриени тука и одбивате. . .

Трајко Вељаноски: Благодарам. 

Господинот Владимир Пешевски има контра реплика, повелете.

Владимир Пешевски: Благодарам на поставените прашања на пратеникот. 

Чисто за информација, јас денеска дојдов без никакво обезбедување. Дојдов пешки и влегов од страната на домот на АРМ бидејќи предниот влез беше блокиран. Без никакво физичко обезбедување, сеуште не знам како оди во кој момент ќе го напуштам Собранието, но искрено за тоа не сум загрижен затоа што не сметам дека со своите постапки сум иницирал некој да биде насилен кон мене. 

Во однос на тоа, дали е легитимно или не е легитимно, се разбира правото на штрајк е загарантирано со Устав, секој може да штрајкува да го изрази својот револт, свето незадоволство од било која работа. Но, Законот за тутун пропишува како се пренесуваат барањата кон Владата и конечно просекот што го кажавте 143 денари на ниво на држава а 168 е само за Тутунски комбинат Прилеп. 

Трајко Вељаноски: Благодарам. 

Господинот Ќуркчиев Никола има реплика, повелете. 

Никола Ќуркчиев: Почитувани колеги, почитуван вицепремиер, 

Дали бевте денеска да се видите со тутунарите. Сметам дека ако имате право да кажете дека. . .

Трајко Вељаноски: Благодарам. 

Ве молам господине Ќуркчиев ви тече времето.

Ви тече времето додека вие наместите.

Имате реплика. 

Никола Ќуркчиев: Господин вицепремиер работава не е за смеење. Иако не сте ги виделе тутунарите, денеска велите дека препознавте добар дел од нив дека го предале тутунот. 

Почитувани колеги, тоа е политиката. И да не одиш да ги видиш луѓето, ама да знаеш кои се. Така се води политика. Владата не откупува тутун и не  е одговорна за цената на тутунот. Тоа е главната поента, главната теза околу сите ваши објаснувања што во Република Македонија во овој момент се случува. Кога тутунарите или воопшто земјоделците имаат мака, Владата не е одговорна да им излезе во пресрет и да им помогне. Затоа пак кога треба да се пофали нешто, таа се слика, рекламира, во секоја реклама. Меѓутоа сакам да кажам нешто друго. 

Како претседател на Комисија за земјоделие, дали знаете колку пати сме се обратиле до Министерството за земјоделство.  Да побараме информација за откупот и пласманот на македонсмкото жито, македонсмкото грозје и за тутунот. Знаете ли дека последната интервенција за тутунот како Комисија побаравме да биде пред месец дена, се уште ја чекаме таа информација. Меѓутоа, господин вицепремиер тутунарите имаат мака. Не се дојдени за арно овде. Голема мака имаат, пред Собранието не случајно се дојдени, заради тоа што тие молат за разбирање. Знаат дека овој состав, овој Парлемант ги води или треба да ги води политиките во земјоделието. Вака, на овој начин, вака на овој начин тие знаат дека не може само Владата да креира амбиент. Меѓутоа Собранието е орган  кое што ги одобрува политиките на Владата. Збира даноци од народот и ги троши парите од народната каса. Меѓутоа мора да знаете дека ова се наши сограѓани. Адресата не им е погрешна, тие се на вистинското место и навистина бараат што тоа државата прави за нив. Не сакам да зборувам за субвенциите, потрошивте долго време. Сакам да ве прашам дали знаете Министерството за земјоделство колку субвенции дава за производство на тутун. Колку извоз на тикви има Република Македонија да дава субвенции. За директорот ќе зборувам подоцна. 

Трајко Вељаноски: Благодарам. 

Господинот Пешевски Владо има контра реплика, повелете. 

Владимир Пешевски: Благодарам.

Бидејќи прашањето беше за средбите со тутунарите, претставници на Владата редовно се среќаваат со нив, ги скенираат состојбите. Лично јас имам остварено неколку средби. Денес имавме координација пред да дојдеме овде, на која се усогласуваме со чекорите, така што бидете сигурни дека податоците и информациите што ги имаме се кавлитетни и даваат добра подлога за креирање на добри политики. Не е точно дека Владата не е одговорна во процесот, но Владата е само еден од учесниците во процесот. Самото формирање на цената во процесот е резултат на повеќе сили и Владата во оној дел што го кажав учествува одговорно, активно и во интерес на земјоделците.

Трајко Вељаноски:  Благодарам.

Господинот Станковиќ Емилијан има реплика, повелете.

(Реакција на пратеникот Владо Бучковски).

Секој од пратениците се пријавува во текот на зборувањето за реплика...

(Реакции од повеќе пратеници).

Може да се сослушаме господине Макрадули?

Во текот на говорењето секој од пратениците се пријавува, се одјавува и тактизира дали да биде прв репликант или да биде последен. Ако сте го направиле тоа господине Бучковски, јас немам лек за тоа. Овде кога заврши говорот не беше вашето име на репликанти и не може да реагирате сега.

Господинот Станковиќ Емилијан има реплика, повелете.

(Реакција повторна на пратеникот Бучковски Владо).

Јас немам ништо против наместо 15 да бидат 16 репликанти, но немаше никој пријавено.

(Реакција од пратеникот Бучковски)

Повелете господине Станковиќ, ви тече времето.

Емилијан Станковиќ: Претседателе, не знам зошто се инаетите, за волја на вистината, Бучковски беше пред мене пријавен, еве потврдуваат повеќе пратеници, нема потреба да ги тераме вака работите.

Почитуван потпретседателе на Владата, вие сте човек од бизнисот и секогаш говорите со бројки и тоа е добро за денешната дискусија. За бројките ќе говорам малку подоцна, бидејќи бевте многу сувопарен во вашиот говор, сакам нешто да ве прашам.

Дали се согласувате вие  како претставник денес на Владата со политиките што ги промовира ова владеачко мнозинство. Дали се согласувате со пратениците на ВМРО ДПМНЕ кога велат дека шефот на Штрајкувачкиот одбор на тутунарите е криминалец и со него не заслужува воопшто да се преговара и е политички мотивиран од некоја политичка партија. Дали се согласувате со политиките на ВМРО ДПМНЕ кога овој човек Ивица Бабунски, претседател на месниот комитет  на ВМРО ДПМНЕ во Драчево, инаку вработен Министерството за труд и социјална политика беше денес, платен со народни пари, тргнат од своето работно место за да штрајкува пред седиштето на опозоцијата. Ве прашувам дали се согласувате и должите одговори на јавноста на овие прашања. 

Ве слушам многу внимателно, рековте дека до денес просечната цена за откуп на тутун е стигната до 143 денари. Потоа се измешавте па рековте 163 денари. 

(реакции)

Ќе дозволите? Стопирајте го времето. 

Рафис Алити: Нека дозволат вашите колеги.

Емилијан Станковиќ: Стопирајте го времето, вие сте должни за редот.

Рафис Алити: Нема зошто, продолжете понатаму.

Емилијан Станковиќ: Признавте дека е пробиен рокот предвиден со законот кога откупните пунктови требаше да го откупуваат тутунот. Рековте дека има прогрес? До денес рековте дека се откупени над 4 илјади тони тутун. Господине заменик премиер, можете ли да му одговорите дали е точно дека Владата потпишала 25 илјади тони тутун, дека треба да откупат откупните пунктови со тутунарите и тоа гарантирала Владата дека 25 илјади тони тутун оваа година ќе бидат откупени. 

Дополнително сакам уште нешто да ве прашам. Како тоа преговаравте вие со лозарите и одевте во Неготино и Кавадарци,  а сега немате храброст да излезете и да преговарате со претставниците на тутунарите. Зошто бегате од сопствениот народ? Може тоа да ми го одговорите? И дополнително кога велите дека ваша желба е тутунот да се откупува и по 210 или 220 денари, но Владата не можела со декрет тоа да го нареди тоа требаше да го кажате минатата година кога се  фалевте со откупната цена на тутунот. 

Инаку господине Пешевски да не заборавите дека ја претставувате Владата која за разлика од сите претходни влади потроши 4 милијарди евра народни пари повеќе од било која Влада до сега, а не направи ништо за доброто на граѓаните.

Рафис Алити: Благодарам.

Господинот Пешевски Владимир има контра реплика, повелете.

Владимир Пешевски: Благодарам на пратеникот за поставените прашања.

Ќе се обидам поради времето набрзина да одговорам. Се разбира како член на Владата како потпретседател задолжен за економските политики во целост се согласувам со економските политики и економската програма на Владата  која е изгласена и донесена во  овој Парламент. Во моментот кога сум се нафатил на таа функција, сум прифатил дека и тие политики ги сметам како исправни и настојувам до максимум тие да ги спроведам. Онаму каде што сметам дека се можни корекции, а фала Богу има и такви места и има и начин и место каде што тоа го прават.

Во однос на просечните цени мислам дека, не измешав јас ништо, веројатно не сте ме слушале внимателно, ќе повторам по трет пат, просекот на цена на ниво на држава е 142 денари, просекот на Тутунски комбинат Прилеп е 168 денари. Не разбирам за што треба Владата да потпише за 25 милиони килограми дека треба да бидат откупени. А храброст за средба секогаш сум имал и до сега сум остварил средби со тутунарите, но средби со вистинските тутунари. Благодарам.

Рафис Алити: Благодарам.

Реплика има господинот Јани Макрадули, повелете.

Јани Макрадули:  Почитуван господине Пешевски, ми стана јасно дека ја подржувате Владата и програмата на Владата  и сте меѓу  поекспонираните луѓе, во процесот на вмроизација на Владата влеговте и тука нема дилема. 

Е сега бидејќи вие денес ги браните политиките мора да поставиме прашање зошто лани господинот Љупчо Димовски изјавуваше и се фалеше, не знам дали играл оро како Панче Дамески и Влатко Ѓорчев во 2006 година, ама заедно со разеленето зелено прилепско поле, читам, „изразуваше задоволство дека е натфлен откупот со 2000 тони повеќе од планираното и се договоривме за чекорите кои ги превземаме  за следниот период за да имаме исти резултати  како во 2009 година со тоа што сметам на зголемено производство на 30%, или 27 илјади тони тутун“. Е тогаш Владата беше супер, на 22.01. 2010 година и  тогаш ги тераше луѓето да садат повеќе. Ама сега нема кој да го откупува.

И затоа јас не можам да ве прашам за господинот Димовски што ветувал лани, тоа ќе го ставам во мојата изјава да ве прашам вас господине Пешевски бидејќи вие знаете кој тутунар од надвор колку продал. Вие одите во вашето маалско гранапче да се запишувате на рабуш? Одите таму кога треба да купите млеко и месо да се запишат или давате пари. Е тие луѓе не можат да платат, за жал. Тие немаат среќа како синот на Дарка Петрушевска пртеник од ВМРО ДПМНЕ да се запосли во Собрание. Тој вели немам пари да продолжам да ги школувам децата. Тие немаат среќа како сопругата на пратеникот од ВМРО ДПМНЕ Горан Ѓуровски да се вработи во Министерството за кулутурам, тие се невработени, не можа да си ја платат сметката за телевизија, за струја. Не можат да им однесат храна на своите деца и вие сега што ќе ни кажувате, демагогија? Дека надвор ги препознавате луѓето што Сашо Мијалков ви ги снимал? Па ви кажа господинот ... еве, по грешка сте ги пратиле сликите. Вие се жалевте пред некој ден во интервју на администрацијата, знаете дека била гломазна. (покажува фотографии) Еве го,  нормално, си оди пред штабот на СДСМ дечково, вработен во Министерството за труд и социјална политика. Тоа значи вие подржувате оваа политика. Луѓето од администрација не одат на работа, да си добиваат плата од тутунарите што треба да им ја земете, а не им ја давате и да протестираат против опозицијата. Тоа ли е економската политика на Владата вие што ја подржувате? 

Рафис Алити: Благодарам. 

Господинот Пешевски Владимир има контра реплика, повелете.

Владимир Пешевски: Благодарам на пратеникот на поставените прашања. 

Економските политики кои што ги подржувам се  во интерес на земјоделците каде што нивото на субвенции секоја година се зголемува, политики кои што секоај година оставаат повеќе пари во средствата во џебовите на земјоделците. 

Мене не ми е познато дека минатата година Владата со официјален повик се обратиле до тутунарите да садат поголеми количини на тутун. Факт е дека оваа година се засадени како резултат на извонредната сезона минатата година поголеми површини. Значи, 2009 година биле 16 илјади хектари, 2010 година 19 илјади хектари се засадени под тутун, но повторно, како резултат на повисоката откупна цена од минатата година. очекуваме сега дека ќе има корекција и во тој дел, но политиките како политики за подршка на тутунарите ќе продолжат и оваа година.

Рафис Алити: Благодарам.

Реплика има госпоѓата Роза Топузова Каревска, повелете.

Роза Топузова Каревска: Благодарам.

Кога имаме ваква опсежна анализа очекував од вас една поопсежна и посериозна анализа на состојбите со тутунот, исто како што очекував и ваш посериозен однос уште на почетокот кога се појави проблемот.

За жал, јас не слушнав некое решение кое го понудивте во вашето излагање, со кое не би требало да бидам јас задоволна, туку не би требало да бидат задоволни и тутунопроизводителите.

Почитуван вицепремиер, и во однос на цената не бевте задоволни во вашето излагање. Спомнавте цена 143 денари, па спомнавте 150 денари, па 168 денари просечна цена.

Сега ќе ви кажам, во 2005 година цената беше некаде околу оваа прва сума вие што ја спомнавте и тогаш еден пратеник од ВМРО ДПМНЕ точно од оваа говорница кажа: понатаму зошто се загрижени тутунопроизводителите. бидејќи животните трошоци, животниот стандард им опадна, а на сето то тутунот се откупува од тутунопроизводителите по ниска цена. Тогаш сите ние народни избраници, а особено Владата на Република Македонија со ресорниот министер за земјоделство, шумарство и водостопанство треба да се запраша за оваа катастрофално лоша состојба за крајно ниската откупна цена на тутунот и другите земјоделски производи, овде говориме за тутунот.

Почитуван вице премиер, знаете ли за колку се пораснати животните трошоци од таа 2005 година? За 40%? Знаете ли колку е поскапа храната, колку е поскап огревот, колку е поскапа електричната енергија итн. Дали сега сметате дека оваа цена која вие сега сметате дека е доволна, а тогаш истата тоа, тогаш опозиција сега парламентарно мнозинство од ВМРО ДПМНЕ сметале дека е ниска. Не, очекував решенија, веројатно и до вас се доставени барањата на тутунопроизводителите и јас мислев дека вашата дебата ќе ја насочите на тоа кои барања од нив  моеже да се исполнат, или пак да понудите некои решенија кои пак се блиски до она што тие го бараат. Напротив, јас не слушнав такво нешто, ниту пак слушнав дека тие откупни места кои на време не го започнале откупот биле санкционирани на некој начин. Не покажувате доволна грижа за оваа категорија граѓани. Благодарам.
Рафис Алити: Благодарам.

Господинот Пешевски Владимир има контра реплика, повелете.

Владимир Пешевски: Благодарам.

Доколку е потребно десет пати ќе ги повторам бројките веќе еднаш ги кажав. Просечната откупна цена до овој момент на ниво на држава е 143 денари, кажав просечни откупни цени  на ниво на региони и кажав просечна откупна цена за Тутунски комбинат Прилеп од 168 денари. Корекција, вие рековте дека просечна откупна цена 2005 година била 150 денари, но не е точно, таа била 125 денари. Цената во однос на инфлацијата од 2005 година  наваму ниеднаш не била над 4%, така што кумулативно животните трошоци денес не се 40% повисоки од таа година, но повторно сега секој сака да си прави сопствена калкулација. 

Во однос на тоа дали преземаме или не преземаме мерки за санкционирање, не сте ме слушале внимателно, кажав дека се 800 контроли направени, преку 225.000 евра казни се изречени на откупувачите кои не го почитуваат законот.

Рафис Алити: Благодарам.

Реплика има пратеникот Грковска Славица, повелете.

Славица Грковска:  Господине Пешевски, слушајќи ве вас и денес претставниците на ВМРО ДПМНЕ, излегува дека луѓето што седат надвор и што штрајкуваат во изминатиот период, да се изразам во жаргонот на вицепремиерот Ставрески кога штрајкуваа наставниците „бараат преку леб и погача“. Значи одлични услови, одлична откупна цена, се откупува тутунот, сите се среќни, ама од не знам кои причини штрајкуваат пред Собранието на Република Македонија. Не е така. Вие денес се обидовте во неколку наврати, со тоа што рековте дека наводно сте разговарале со вистински претставници на тутунарите, како овие пред Парламентот да се не знам кои, со тоа што ги етикетиравте на различни начини, се обидовте да ги дискавлификувате со тоа што ги нарекувате дека не се вистински претставници на тутунарите, дека се членови на одредени политички партии итн. Со тоа нема да ја смените реалната слика, а тоа е дека луѓето не се задоволни  и дека бараат од вас да ги исполните ветувањата што ги имате дадено.

Ме зачуди тоа што рековте дека Владата не откупува тутун, меѓутоа, видете чудо, Владата не откупува тутун, ама знае кој го предал, на кого му е откупен тутунот  и по која цена го предал, само за да ги етикетирате и девалвирате оние што ги организираат луѓето пред Собранието. Велите дека обезбедивте пари за Тутунскиот комбинат Прилеп. За кој Тутунски комбинат Прилеп? За истиот оној за кој и покрај енормните загуби што ги прави купи Ауди 8 по цена од 116 илјади евра, Ауди 4 по цена од 36 илјади евра, Голф 5 по цена од 20 илјади евра, Шкода Рунстер од 11 илјади евра, Порше итн., вкупна вредност од 180 илјади евра, што после три години ќе порасне на 250 илјади евра и тоа не како лизинг туку како некаков рентакар договор, што ќе испадне на крајот уште поголема цена. За ова ли го финансирате Тутунски комбинат Прилеп, кој што секоја година покрај тоа што државата има 74% од акциите од управувачкиот капитал, вие ги отпуштате вработените, на нив им давате плата од 10 илјади денари, на генералниот директор од 90 илјади денари и уште повеќе, згора на се, вработивте 9 нови вработувања во ваков период. Излезете и кажете им да тутунарите зошто во вакви услови наместо за откуп на тутунот, Тутунски комбинат Прилеп дава пари за купување на возила. 

Рафис Алити: Благодарам.

Господинот Пешевски Владимир има контра реплика, повелете.

Владимир Пешевски: Благодарам на пратеничката за поставените прашања. Во ниеден момент не реков дека цената е одлична, реков само до колку продолжи процесот на овој начин на кој ние сметаме дека може да продолжи, очекуваме релативно пристојна цена на крајот од 170 денари како просек или околу 170 денари. 

Исто така во ниеден момент не реков дека оние претставници се вистински или не се вистински кои што во моментот се наоѓаат пред Парламентот, но реков дека јас сум се среќавал со вистински тутунари, а во ниту еден момент не етикетирав никого дали е член или не е член на некоја партија. Се разбира сосема нормално е да го следиме процесот на откупот, бидејќи кажав едно од задачите на Владата е да го има оној контролен механизам кој што се случува на пазарот, односно Тутунски комбинат Прилеп, менанџментот, претседателот на управен одбор кој ги има склучено тие договори и истиот е од дамна сменет за дадените возила.

 Уште една работа, во текот на изминатите десет години Тутунски комбинат Прилеп на има на водарина нема наплатено од тутунарите во регионот износ од преку 13 милиони евра. Тоа се средства кои што на еден начин завршиле во џебот на тутунарите како резултат на тоа што го работи Тутунски комбинат Прилеп. Благодарам.

Рафис Алити: Благодарам.

Реплика има пратеникот Ивановски Игор, повелете.

Игор Ивановски: Благодарам потпретседателе.

Господине Пешевски, кога вас ве бираа за нов министер во Владата за заменик претседател или замник на Груевски лично, дел од македонската јавност имаше  очекување дека вие ќе се однесувате и постапувате релативно поинаку од оние кои доаѓаат нужо од врхушките на партиите. Но можам да кажам дека за кус временски период вие дефинитивно се вмроизиравте и го прифативте шаблонот на однесување и функционирање на функционерите на ВМРО-ДПМНЕ кои што знаат дека свесно не ја говорат вистината или потпчно знаат дека свесно лажат и бараат аргументи како да ја оправдаат лагата наместо да понудат аргументи за да ја кажат вистината.

Господине Пешевски, прво сумите што ни ги кажувате за просечни суми за во овој момент за откупени количини на тутун, не се целосно точни.

Второ, тие се однесуваат на исклучително мала количина на тутун.

Трето, вие сте економист, мислам, се извинувам или електро инженер, не е битно, но се занимавате со економски прашања. Како тоа господине Пешевски, лани кога побарувачката беше поинаква, повисока и се постигна повисока цена на откуп на тутун  не беше одговорна, или за тоа благодарен пазарот, туку беше одговорен ВМРО-ДПМНЕ. Како си ги ставивте ордените лани велејќи ВМРО-ДПМНЕ им обезбеди на тутунарите 192 денари просечна сума по килограм тутун, а оваа година кога ја немате оваа сума е сега не е виновен ВМРО, туку пазарот е виновен, откупувачите биле виновни. Истите откупувачи беа и лани и сега. Пазарот е исти и лани и сега. Е не може кога има повисока сума вие да сте ќар, а сега кога има пониска сума пазарот да е виновен или откупувачите не чинат. 

Господине Пешевски, ако тутунот е стратешка гранка и земјоделска во Република Македонија понатаму и преработувачка би требало да биде, ќе си го земете гајлето како Влада и ќе ги покриете разликите во неостварувањето на минималната или просечната сума. Како што своевремено СДСМ на крајот од 2006 година мандатот,  донесе Закон за тутун водејќи се од стратешката определба за тутунот како гранка, сега ќе ги покриете разликите и тоа е законски легитимно. Како што се слуша дека сте интервенирале во Тутунски комбинат Прилеп, за кој говореше колешката Грковска, каде што директорите си купуваат поршиња и заради повисока цена на тутунот сте интервенирале со Агро ЕЛЕМ, од ЕЛЕМ замислете, за да политички и партиски влијаете на краткорочно зголемување на цената,сега господине Пешевски ќе си ги прифатите заклучоците за да се постигне повисока просечна сума, а ќе ги алиментирате од кратење на непродуктивните расходи во Скопје 2014 или други ставки. Е тоа е одговорен однос на економски и социјална одговорна Влада. На крајот господине потпретседател, господине Пешевски овие луѓе што се надвор гласале за партијата која што вас ве донесе да седите на оваа фотелја. Директно одговорност имате спрема нив. Благодарам.

Рафис Алити: Благодарам.

Контра реплика има заменик претседателот на Владата господинот Владимир Пешевски.

Владимир Пешевски: Благодарам на пратеникот на дискусијата и на поставените прашања и дел од коментарите. Мене лично не ми е познато  дека во Тутунски комбинат Прилеп било купено некое порше како што рековте, можеби е тоа вистина, но јас немам такви сознанија, ќе го провериме и ако има такво порше истото ќе биде продадено. Но мислам дека таа информација не е точна. 

Во однос на тоа за заклучоците кои ќе ги донесе Парламетот се разбира дека како Влада дека ќе ги прифатиме. Право е на Парламентот да донесе соодветни заклучоци, бидејќи ние сме на власт, она што ќе биде донесено ќе биде прифатено. 

И уште еден коментар, пазарот се разбира ниту една година не е ист. Постојат мали разлики и како што реков Владата е еден од чинителите на пазарот толку колку што може ја извршува својата функција и мислам дека е таа извршена на сосема коректен начин. 

Рафис Алити: Благодарам.

За реплика е јавена пратеникот Шекеринска Радмила.

Радмила Шекеринска: Благодарам.

Извинете господине вицепремиер, да Тутунски комбинат не купил порше, купил ауди 8, малку појако од некои верзии на поршеа. Чисто ако веќе не барате одговорност од вработенит во Тутунски комбинат, земете во предвид дека ауди а-8 и не е така слаба кола. 

Инаку, денеска слушнавме неколку тези.

Една од најчесто повторуваните во моменти кога таблите веќе почнуваат да паѓаат на пратениците на ВМРО-ДПМНЕ, е дека откупната цена не  е во рацете и во моќта на Владата. Дека единственото она што Владата може да влијае се само субвенциите.

Колеги пратеници само да ве потсетам дека овој ист министер, беше алтернативе министер за земјоделие и минатата година и минатата година министерот за земјоделие беше прилично молчелив и еве што кажа истиот вицепремиер. Тој кажа вака, беа постигнати многу повисоки просечни цени односно историски највисока просечна цена и сепак ова е сработено од оваа Влада. Погледнете господине Пешевски, јас не можам да измислам, ова е тоа што ни го дава Трајко Вељаноски дека сте го кажале . Сега што правиме господине вицепремиер. Минатата година кога зборувавте за претходните години велите откупните цени се високи, а тоа го сработела оваа Влада. Оваа година откупните цени се ниски, е оваа година Владата ќе ги дига рацете и ќе вели не е моја вина. Господинот вицепремиер немал долго време можеби вакви релации со ВМРО-ДПМНЕ и не треба да се чуди, ова е класично однесување на ВМРО-ДПМНЕ. Истото се случи со млекарите, истото се случи  и со лозарите. Кога работата одеше добро требаше да му аплаудираат на Груевски, кога работата тргна надолу тогаш Груевски дигна раце и рече, не сум бил на Сведмилк, не сум им кажал да чуваат крави, не сум им кажал дека ќе даваат по два денари за грозје, јас не сум од тука. Тоа е вмровскиот синдром кој за жал делува заразно.

Втора теза, цените биле многу високи споредбено со 2005 и 2006. На крај ќе кажам што мислам за споредбите. Ама еве што вели друга една статистика. На пример, еве колку беше огревното во далечната 2005, 2006 година, 1.500,00 денари. Погледнете минатата година колку беше, 2.700,00 денари. Погледнете колку беше јагленот за греење 1.500,00 денари, погледнете колку е сега, 3.500,00 до 4.000,00 денари. Ако ја тргнете така математиката ќе видите дека пред 4 години со еден килограм продаден тутун, можеле земјоделците да купат 3,3 литри нафта, денеска можат помалку од 3,1. Ако пред неколку години можеле да купат со 12 килограми еден тон јаглен, денес ќе им треба 20 килограми. Затоа бројките не ви одат во полза и ќе ги замолам колегите ако пишуваат веќе табели, нека допишат уште неколку цени подолу, почесно ќе биде.

Рафис Алити: Благодарам.

Контра реплика има заменикот претседател на Владата господинот Владимир Пешевски.

Владимир Пешевски: Благодарам на почитуваниот пратеник за поставеното прашање.

Искрено разликите во цени  помеѓу ауди 8 и порше не ми се познати, никогаш во животот ниту сум возел ниту сум поседувал ниту ауди 8, ниту порше така да не би коментирал понатаму. Оној кој има сознанија нека го коментира. Не ми е познато, значи јас изминатата година можеби имате погрешен податок, немам давано никакви изјави за тутунот ниту за откупната цена, дали е тоа резултат на делувањето на оваа Влада или само на пазарот. Она што ве уверувам дека ние како Влада не дигаме раце од ниту еден проблем и она што како учесници во пазарот можеме да го направиме го правиме, но како што реков Владата не е единствениот фактор на пазарот кој ја диктира цената. Низа на фактори влијаеле. Владата веруваме дека со сите свои чекори и постапки влијаела да тие цени биле повисоки и минатата година и оваа година, но не е едниствениот фактор.

Рафис Алити: Благодарам.

Реплика има пратеникот Пенов Ристо.

Ристо Пенов: Благодарам.

Од излагањето на потпретседателот на Владата произлегува дека е оправдан револтот на тутунарите кои се денес пред Парламентот. 

Имено, до денес се откупени 4 илјади тони тутун.. Откупот се одвива од 13 декември 36 дена , 4 илјади тони. Илјади тони на ден на 223 откупни пункта ни по 500 килограми на ден не се откупува на откупно место. Со оваа динамика откупот завршува на 31 март со законот. Остануваат 72 дена, значи ќе се откупат уште 8 илјади тони, вкупно 12 илјади тони. Тука е кваката. Повеќе од половината тутун ќе остане непродаден. Во Буџетот нема пари за симулации, Владата заедно со откупните центри влијае да не се откупува тутунот, за да не се исплатат, односно да се заштедат 12-13 милиони евра во Буџетот.

Велите дека Владата ја исполнува својата улога и ги казнува откупувачите и досега замислете изрекла казни 225 илјади евра. На бизнис од 80 милиони евра, колку што е откупот бизнисот со тутун, 225 илјади евра ќе се сложите дека е ништо и дека може лесно да се поднесе и дека тие можат да ја прифатат играта заеднички што ја играте, да ги малтретираат тутунарите по 500 килограми на ден, ни по еден тутунар не предава на откупно место својот тутун за да остане, за да за да не се исплатат стимулациите, на сите што предале тутун да викате дека им исплативте, а да заштедите во буџетот. Тоа е некоректна игра и затоа овие луѓе исплашени дека ќе бидат притиснати, пошто зашто последите денови да го даваат тутунот, оправдано протестираат и вие како Влада, бидејќи пазарот со тутун не е слободен пазар, тој е строго регулиран со Закон, Владата има одговорност да ја разреши оваа ситуација, да им помогне на овие луѓе да го предадат тутунот по достоинствени цени. 

Рафис Алити: Благодарам.

Контра реплика има претседателот на Владата господинот Пешевски.

Владимир Пешевски: Благодарам на пратеникот за поставеното прашање и коментари.

Точно е дека динамиката на откуп не е како изминатите години и дека таа се одвива поспоро. Ние на тоа предупредивме уште првиот пат кога излегувавме со изјави, кога се зафативме со решавање на овој проблем, меѓутоа голем дел од вината и одговоноста за оваа состојба е кај оние кои влијаеа и го кочеа откпот на тутун, а тоа не е Владата, и сеуште го кочат. Значи и денес и тогаш и во иднина ќе апелирме тутунопроизводителите да не се грижат дека постојат предуслови на пазарот, да го носат квалитетниот тутун и истиот ќе биде откупен, ако истиот е предаден во рокот. Значи да не се грижат, ова е непотребно дигање на паника. Исто како што минатата година субвенциите беа исплатени, кажав 23 милиони евра до месец мај беа целосно исплатени, така субвенциите и од оваа година, од оваа реколта на тутунот, што очекуваме да се околу 25 милиони евра, истите во законскиот рок ќе бидат исплатени. 

Рафис Алити:  Благодарам.

Реплика има господинот Горан Минчев, повелете.

Горан Минчев: Благодарам.

Господине Пешевски, кога влеговте од оваа врата, појачан со министерот за земјоделие искрено ви се израдував, ве сметав за еден од поразумните луѓе од владеачката структура, не толку харткор врмовец и сметав дека ќе дојдете со решение и ќе не израдувате дека проблемот со откупот за тутуот за оваа годна е надминат. Меѓутоа не можам да ви се изначудам како се трансформиравте за толку краток период во суетен вмровец по налог на Груевски, односно вашиот премиер. Сеуште не ми е јасно, очекував дека до сега ќе се јави и министерот за земјоделие, не очекував дека освен восочните фигури на ВМРО-ДПМНЕ, имаме и восочни фигури од Социјалистичката партија. Најодговорен за решавање на овој проблем е министерот за земјоделие. Ние разбираме дека човекот е во паника, дека не знае да каже што треба за тутунот и затоа бега, ве пратиле вас. Меѓутоа, на оваа седница мора да каже за тутунот. 

Понатаму, очекував вие заедно со министерот за земјоделие со нас заедно, бранејќи ги сите оние заклучоци кои ги бараат тутунарите, да појдеме надвор, да го спречиме револтот на тутунарите, во една мирна атмосфера да им помогнеме на луѓето, кои потенцирам, 90% од нив гласаа за ВМРО-ДПМНЕ и ве донесоа на власт. Затоа е неслучајна паниката денес, општата  мобилизација во ВМРО-ДПМНЕ. Не се случило во историјата на Република Македонија, претседателот Вељаноски не дава да влезат претставници на тутунарите, ВМРО со овие партиски војници вработени во партиската администрација, што ја нарекувате јавна, протестираат пред штабот на СДСМ, не се дозволува влез на никој од тутунарите во народниот дом на Република Македонија, а помалку да разговара со т.н. народна Влада, бидејќи така се викате, од ВМРО-ДПМНЕ. Катастрофа господине заменик премиер.

Главната поента е што не сакате да признаете дека субвенциите со кои се фалат овде пратениците на ВМРО-ДПМНЕ, со динамиката што е сега во моментот, законски до 15.03. ако не се откупат сите произведени килограми на тутун, Владата по основ само на субвенционирање за килограм тутун, ќе заштеди 12 милиони евра. 

Го поставувам до вас прашањето, господине Пешевски, дали немате договор со откупните центри за уште една пералница на пари како што е Скопје 2014.

Рафис Алити: Благодарам.

Контра реплика има претседателот на Владата господинот Пешевски.

Владимир Пешевски: Ако може процедурално, не знам дали може сега, иако прашањето е упатено до мене, да одговори ...

Рафис Алити: Не може процедурално министерот.

Владимир Пешевски: Дека се обраќате, за тоа.

Рафис Алити: Контра реплика има претседателот на Владата господинот Пешевски.

Владимир Пешевски: Благодарам.

Сепак сметам дека проблем постоеше и практично проблемот со откупот на било кој земјоделски производ, речиси секоја година, на еден или на друг начин, се повторува. Се надеваме дека со мерките што ги преземаме тие проблеми од година на година ќе се намалуваат. Не велам дека 100% е решено на начин како тоа го сакаат тутунарите, но сепак мислам дека проблемот е пренагласен од страна на опозицијата и дека она што како мерки ги има донесено на Владата, што ги носи во континуитет, доволно добро и доволно квалитетно, апсолутно не постои никаков договор, ниту пак може да стане збор за некакво перење на пари. Сепак се тоа тешки зборови, но изречени се од собраниска говорница, така што за сега ќе ги игнорирам.

Рафис Алити: Благодарам.

Има реплика господинот Марјанчо Николов, повелете.
Марјанчо Николов:  Господине вицепремиер сакам да ви реплицирам за неколку работи.

Прво јас не очекував вие пред пратениците во Собранието на Република Македонија да понудите решение. Оној момент кога пратеникот Ѓорчев испадна со онаа табла, транспаренти јас знаев дека вие ќе се обидете да го релативизирате проблемот и да зборувате за бројки кои што малку од граѓаните ги разбираат и во реалноста тутунарите да останат на слично ниво како што завршија лозарите, за кои што исто така испаднавте пред македонската јавност и рековте дека ќе го решите проблемот. Се сеќавате кога испаднавте и рековте дека грозјето ќе се откупува по тие и тие цени. Од тој договор не испадна ништо. Чекавте да помине време лозарите да не може повеќе да го чуваат грозјето, да мораат да го стават во визбите и да го сватар ракија, останаа со празни раце. Сега истото ќе се случи со тутунарите. Одите на варијантата да ги добиете на кондиција. Колку повеќе стои тутунот, колку повеќе измине времето до крајниот термин за откуп вие знаете дека сакаат не сакаат, мора да го дадат тутунот по цена која што е далеку од онаа која што реално би требала да биде. Сега велите Владата функционираат институциите на системот. Како може господине вице премиер да функционираат институциите на системот кога сами изјавувате дека тутунот е поквалитетен од лани а се откупува по пониска цена? Како функционира Владата? Да сте вие тутунар од кого ќе барате решение на проблемот? Од Владата или од некој друг? Или да дојде некоја друга влада да го реши а вие да си ги земете заслугите. И немојте да се обидувате на ваков начин да манипулирате со тутунарите. Институциите на системот или функционираат или не функционираат. Во овој случај вие затаивте. Кое се мотивите за ваквото нешто веројатно ќе дознаеме во некое наредно време. И немојте да се обидувате со притисок да ги замолчите тутунарите. 
Во  Велес имаше пред штабот на Социјалдемократскиот сојуз штрајк на тутунарите. Знаете кои стоеја позади камерите на новинарите додека тие тутунари штрајкуваа? Прашајте го господинот што седи до вас. Тој стоеше позади камерите и тој е претставник од Министерството  за земјоделство, шумарство и водостопанство. Тој стоеше им велеше кажете вака дека е добар откупот на тутунот. Државниот инспекторат од земјоделие, директорот. Така ли се обидувате да ги манипулирате тутунарите и македонската јавност. Срамота е. Срамота е ова што го правите со тутунарите и ова што се случува во Република Македонија.

Рафис Алити: Благодарам.

Контра реплика има заменик претседателот на Владата, господинот Владимир Пешевски.

Владимир Пешевски:  Благодарам на пратеникот за прашањата. 

Во ниту еден момент не се обидувам да ги релативизирам состојбите туку врз основа на реално податоци, реални согледувања онолку колку што тоа го дозволува времето и податоците да дадеме пресек на состојбите. 

Не може да стане збор за релативизирање кога Владата одвојува толку големи средства за тутунарите и прави толку голем дел на мерки. Сепак Владата јас ја доживувам како дел од решението на овој проблем и апсолутно сум убеден дека проблемот денеска е во добра фаза надминат, а во перидот што следи значи до крајот на законски определениот рок ќе бидат откупени сите количини тутун произведени во Македонија и дека проблемот и она што вие го најавувате нема да се случи.
Рафис Алити: Благодарам.

Реплика има праетникот Мисовски Горан.

Горан Мисовски:  Благодарам потпретседателе.

Почитувани колеги пратеници,

Господине Пешевски, за мене е совршено јасно. Концептот на Владата за откупот на тутунот во оваа година е јасен, барем за нас како на опозиција а и сигурно и оние кои што ги нарековте дека се лажни тутунари. 

Притисок врз откупните пунктови и фирмите, помалку откупен тутун, помалку исплатени субвенции, ама затоа многу повеќе пари за споменици и административни згради. Немојте нас господине Пешевски бројките и цифрите да ни ги кажувате колку тони се откупени која е просечната цена. Излезете надвор како што тоа ние го направивме, кажете им го тоа на тутунарите. Кажете им како е можно од четири илјади тони откупен тутун до овој момент 10% или 400 тони да и исплатите на Валентина Стефановска како авторски хонорар во висина од 800 илјади евра за споменикот на Александар Македонски и триумфалната порта. Тие бројки кажете им ги надвор на оние луѓе кои што ги нарекувате лажни. Јас имав средба пред малку со нив и сите ние од опозицијата. Треба да им ги видите рацете господине вицепремиер колку тие им се лажни, црни, црна им е маката. Тие бројки кои што овде ни ги кажувате не се точни. Но и ние не навлегуваме во бројките. Идејата на опозицијата да свикаме итна седница е за да дојдеме до консензус да усвоиме заеднички заклучоци кои што ќе бидат обврзувачки за вас како Влада. Да седнете заедно вие како претставници на Владата, претставниците на тутунарите, претставниците на фирмите кои што го откупуваат тутунот да дојдете до заедничко решение. 

Зошто господине вицепремиер Пешевски ги нема сликите од лани. Со овие натписи вие се гордеевте. Тоа постојано ни го кажувавте. Гужви пред банките во Прилеп. Тоа е ланската слика вели Иљо Маглески тутунар од Прилеп. Убаво им помина тутунот 180 денари. Генко Алексоски тутунар од Прилеп само прва и втора класа, одлично поминав, презадоволен сум. Ми помина тутунот 200 денари Дејан Паскоски. Еве ги тие луѓе сега што ви ги кажав од оваа говорница ве чекаат надвор да им ги кажете бројките, охрабрете се, вие сте разумен човек. Ајде еве дајте да се договориме прифатете ги заклучоците од опозицијата, Владата согласно Законот за тутун има можност како да го откупи тутунот но исто така има можност како да изврши притисок врз откупувачите на тутун. Вие знаете дека согласно Законот секој тутунар кој што поднел приговор за неадекватно третирање на класите на тутун има право тој приговор да дојде до вас, до Владата, вие во рок од три дена со претставник во Второстепената комисија може да го процените тутунот. Тука лежи клучот. Концептот е совршено јасен. Помалку откупен тутун, помалку отплатени субвенции ама затоа повеќе пари за споменици.

Рафис Алити: Благодарам.

Контра реплика има заменик претседателот на Владата, господинот Владимир Пешевски.

Владимир Пешевски:  Благодарам за поставените прашања.

Значи во континуитет гледам ободи да ми се стават зборови во уста кои што ги немам изречено во ниту еден момент не го употребив зборот лажни тутунари, може да го повторувате тоа колку сакате, значи може да ги прегледате снимките таков збор јас не кажав. Само кажав дека сум се среќавал со вистински тутунари. А дел од оние кои биле надвор кои што се сега надвор биле на тие состаноци. 

А дали Владата врши притисок се разбира го кажав во повеќе наврати дека голем број на средби имаме направено и со откупувачите голем број на средби и со тутунопроизводителите голем број на средби и со штајкувачкиот одбор и со Сојузот на тутунопроизводители и мислам дека она што е во рамките на нашите можности што како законски што значи она како што е добра волја го правиме  и решението е во фаза на реализација.

Рафис Алити: Благодарам.

Реплика има пратеникот Абедин Зимбери.

Абедин Зимбери:  Почитуван заменик претседател, почитувани колеги, почитуван потпретседател на Владата.

Излегов да му реплицирам на господинот потпретседател на Владата во врска со тоа што го рече дека не сооддејствува со реалноста и настаните кои што се случуваат денес. Реално имав можност да бидам и меѓу протестантите надвор и да бидам внатре во оваа сала.  И сега навистина ми е испобркано нешто, мислејќи дали е протестот внатре во Парламентот или протестите се одржуваат надвор, затоа што со овие плакати по се изгледа вие одвнатре протестирате а не тие кои се надвор и протестираат. И сите, ова што сте направиле денес, се работи за трошоци кои јасно се знае од каде се  направени истите. Наместо да се излезе во пресрет на граѓаните кои протестираат денес на овој ладен зимски ден, да мрзнат цел ден чекајќи ја судбината од нас овде, кога имавме потреба за нивните гласови трчавме по нивните куќи, а денес кога имаат потреба од нас ние цел ден се потсмеваме навредувајќи се и настојувајќи се да се етикетираме со нешта кои денес немаат никаква тежина. 

Денес има тежина наншата одлука која треба да се донесе од овој Парламент за да можеме на овие граѓани да им излеземе во пресрет и да го решиме нивниот проблем. 

Јас уште како мал и до пред неколку години сум тутунопроизводител. Ја знам тежината и трудот и знам какво значење има работата со тутун. Работев и во фабриката за производство на тутун, значи циклусот од почетокот до крај го знам како тече. И ако нешто во овој свет е потешко а тоа тутунопроизводството. Денес отидете по кафетариите во Скопје ќе видите сите се преполни со граѓани уживаат, а тие кои најмногу работеа во минатата година кои денес мрзнат овде и за цело време во Парламентот се играте меѓу себе кога настојувате да ја изгубите дебата во овој Парламент и да го изгубите времето, да не може овој Парламент да донесе конкретни одлуки за да се реши проблемот на тутунарите. Ова зборува за несериозност на Владата и несреизност на парламентарното мнозинство. И сето ова би ве замолил оставете го минатото и сите други нешта кои немаат тежина денес, туку денес треба да донесеме конкретна одлука на овие луѓе да им излеземе во пресрет. Ви благодарам. 
Рафис Алити: Благодарам.

Контра реплика има заменик претседателот на Владата, господинот Владимир Пешевски.

Владимир Пешевски:  Му благодарам на почитуваниот пратеник за дискусијата. 

Уште еднаш ќе го повторам она што веќе го кажав. Мислам дека образложив голем дел од мерките, чекорите и постапките што Владата ги има преземено кон  надминување на решението. 

Упатив и неколку пораки се разбира кон некои од чинителите на пазарот и конечно, ќе повторам, она што овој Парламент ќе го донесе како заклучоци и како задолжение за Владата, ние како Влада целсоно ќе го почитуваме. 
Рафис Алити: Благодарам.

Реплика има пратеникот Анастасова Станка.

Станка Анастасова:  Благодарам претседателе.

Почитувани колеги пратеници, почитуван вицепремиер, господине Пешевски.

Во вашето излагање рековде дека патот по кој што се движите и политиките кои што ги спроведувате сметате дека се вистински. 

Јас би сакала да ве прашам нешто. Дали мислите дека луѓето кои што се пред Собранието гладни, измрзнати, цел ден стојат и чекаат ние овде што ќе одлучиме, дали мислите дека се вистински тутунари. Да. Тоа се вистинските тутунари. А лажните тутунари кои што беа пред седиштето на Социјалдемократскиот сојуз се овие. Овие се партиските војници кои што ги вработивте во Министерството за труд и социјална политика во фондовите за здравство од цела Македонија и конкретно ова лице што го давам за пример е Ивица Бабунски претседател на месен комитет од ВМРО-ДПМНЕ село Драчево вработен во Министерството за труд и социјална политика. Такви има и од Свети Николе, такви има и од Битола, партиски војници кои мора да се ги бранат партиските интереси или потреби што ВМРО-ДПМНЕ им ги задоволил.

На 6 јануари 2011 година, Утрински весник даде една изјава од еден тутунопроизводител Коста Митев, обичен граѓанин. „Ова што се прави со нас е најобично мајтапење. Зарем не се цени толку производството на тутун што носи девизи за државата. не може од нашата мака да профитираат само откупувачите, производителите на цигари и извозниците. Не може тие да го собираат кајмакот, а нам да ни остане само жолтата прашина“. Многу тажи зборови. Ова го изјави Коста Митев чие што седумчлено семејство егзистира единствено од она што ќе го посади и собере преку целата година од оваа индустриска култура. Ова е едно од околу 50 илјади семејства што егзистираат единствено од производство на тутун и што, според сегашната проценка на тутунот не можат ниту да си ги платат досегашните трошоци што ги вложиле за да го произведат ова количество, ниту можеме да зборуваме нешто да им остане да преживеат за другата година.

Почитуван вицепремиер, ве молам за вашето внимание, барем сослушајте ме, барем толку можете. Ако не сакате надвор да излезете, можете нас овде да не сослушате, пратениците од опозицијата. Престанете да ги манипулирате овие сироти тутунари, како што реков гладни, измрзнати, по патиштата, по улиците. Не дозволувајте гневот и револтот да се изразува по улиците. Она што сте им го ветиле, кога ви требала нивната доверба и тие ... 
Рафис Алити: Ви благодарам.

Станка Анастасова:  ... нивното ветување, но вие не го исполнивте. Платете им го тутунот, маката и потта на овие луѓе за да може да ја преживеат зимата. 
Рафис Алити: Благодарам.

Контра реплика има заменик претседателот на Владата, господинот Владимир Пешевски.

Владимир Пешевски:  Благодарам на почитуваната пратеничкак за поставеното прашање. Еве директно, нема да избегнувам, верувам дека помеѓу луѓето кои се пред Собранието има и такви кои се вистински тутунопроизводители. Сепак, одговорноста за тоа дали се тие измрзнати, изгладнети, тоа го сноси оној кој ја организирал и ги донел овде. Изрековте и констатација дека со откупните цени нема да им бидат покриени трошоците. Сепак, со информациите со кои што располагаме, реалните трошоци по произведен килограм тутун на ниво на држава се движат од 90 денари за килограм, некаде во одредени случаи и околу 60 денари, така што дури самата субвенција, во секој случај е доволно да се покријат трошоци.

Така што, мислам дека она што како Влада сме го направиле, не само дека сме го испочитувале она што сме го ветиле во однос на ниво на субвенции, туку Владата ги има многукратно надминато. 
Рафис Алити: Благодарам.

Реплика има пратеникот Иванова Цветанка.

Цветанка Иванова: Благодарам потпретседателе.

Господине министер, еднаш во една ваша изјава кажавте дека ја разбирате маката на тутунопроизводителите, затоа што и вие некогаш сте нижеле тутун. Барем така, колку што се сеќавам.

Господине министер и јас некогаш сум нижела тутун. Може ли двајцата заедно, бидејќи сме нижеле двајцата тутун, и бидејќи точно знаеме кои се тутунопроизводители, можеме да оцениме и бидејќи точно ја знаеме маката на тутунопроизводителите, се согласувате ли и вие, заедно јас и вие да излеземе надвор и да ги прашаме оние кои дошле пред Собранието кој ги организирал, зошто се дојдени и дали се задоволни од досегашниот откуп на тутунот? Навистина ве замолувам, затоа што може да оцени само оној кој ја знае маката на тутунопроизводителите. Рековме и вие и јас ја знаеме. Ајде да одиме, да излеземе и да ги прашаме кој ги организирал, дали се задоволни со откупните цени, дали исто со производството на тутун што го имаат годинава и со целта што ќе ја постигнат ќе купат исто количество на прехранбени производи, дали подеднакво ќе си ги подмират трошоците што ги подмирувале со истото количество на тутун, дали можат да си ги школуваат своите деца како ние што сме се школувале, и вие и јас, дали ќе можат да си ги платат сите долгови за струја, за вода што ги имаат и комунални такси, дали едноставно можат да преживеат.

Господине министер, лошо е да се затскривате зад парламентарното мнозинство, а уште полошо е што парламентарното мнозинство секогаш прифаќа да го преземе товарот што треба да го носи Владата. Рековте дека вие ќе се согласите со се што ќе го донесе ова Собрание, а тоа е парламентарното мнозинство. Значи ли дека им давате одврзани раце да гласаат онака како што мислат пратениците? Јас мислам дека само со еден ишарет, што велат луѓето, да им се даде на пратениците од парламентарното мнозинство, насока дека треба да гласаат за заклучоците на тутунопроизводителите, тие ќе гласаат, затоа што овде, пред Собраннието, тие си ги гледаат нивните гласачи. Дел од нивните гласачи. За разлика од другото место, каде што беа партиските активисти и администрацијата од затворите. Како што е затворот од Струмица, од јавните претпријатија како што е ЈК од Неготино, од вработените во Медицински центар во Струмица. За се имаме слики и тоа документирано ќе ви го докажеме.
Рафис Алити: Благодарам. 

Контра реплика има заменик претседател на Владата господинот Владо Пешевски. 

Владимир Пешевски:  Благодарам на пратеничката за поставеното прашање. 

Особено за поканата да излеземе надвор пред оние надвор кои што протестираат пред Парламентот, во оној момент кога Парламентот ќе даде такво задолжение за мене, јас истото ќе го исполнам. 

Во останатиот дел, се разбира јас одлучувам за тоа на кој начин со кого се среќавам се додека Парламентот како некој кој што е надреден над мене не одлучи поинаку. И се разбира пратениците имаат целосно одврзани раце, впрочем моите раце се врзани во однос на членовите на Парламентот, што е нивната волја е едноставно наредба за мене, така да мислам дека релацијата не е поставена во вистинска насока. 

Рафис Алити:  Благодарам. 

Збор има пртеникот Диневски Менде.

Менде Диневски: Благодарам потпретседателе. 

Почитувани претставници на Владата, почитувани колеги, 

Навистина денес не е место за собирање на политички поени, ниту денес е место кога треба да разговараме за оваа погубна политика на власта, денес по 20 дена од почетокот на протестите, на оваа итна седница треба да се понуди решение кое ќе биде во интерес на луѓето  надвор пред Собранието кои бараат само да им се плати и да им се вреднува нивниот труд и мака. Колку побрзо ја завршиме седницата со усвоени заклучоци, толку побрзо ќе ја вратиме вербата дека има некој во оваа држава кој мисли арно и дека се грижи за решавање на нивните проблеми. Оваа Влада, на чело со овој министер можеше уште на почетокот на откупната сезона, да покаже грижа за тутунарите и да ги слушне нивните барања. Но што се случи првиот ден. Министерот за земјоделие, наместо сериозно да се фати со решавање на проблемот почна да дели квалификации за тутунарите. Да ги етикетира како припадници на опозиционите партии и да ги етикетира како група на насилници кои ги спречуваат останатите тутунари да го предадат тутунот. Си поигрувате со нивната мака за денес да ве видиме како заедно со еден куп на владини претставници буквално кажано одите од пункт до пункт, како муви без глава и глумите некоја загриженост за состојбите. Министре, сакам да ве прашам неколку прашања и мислам дека ќе ми одговорите. Дали денес луѓето кои што се пред Собарнието се истите оние кои првиот ден се сретнаа со вас во Прилеп? Дали овие луѓе се тутунари кои си ги бараат сопствените пари, или пак овие се луѓе кои застапуваат политички партии? Дали овие истите се и оние кои 20 дена на мраз, на дожд, на студ, на делник на празник, за Нова Година, за Божик, за Коледе го изразува ова незадоволство, кои и денес го изразуваат тука против оваа Влада. Дали се тоа истите луѓе? Дали се тоа тутунари? Дали се тие тутунари? Ако се тутунари, како што тврдите дека се тутунари, тогаш зошто заедно со Груевски, уште од првиот ден ги оквалификувавте како партиски луѓе кои немаат ништо заедничко со тутунопроизводството. Денес од оваа седница, од тука, наместо да молчите, треба да им се извините, заменик претседателе. Ќе ве замолам, ќе ве замолам, министерот да се контролира кој... јас тоа го правам. Ќе ве замолам. Ќе ве замолам, бидејќи не е коректно. 

Рафис Алити:  Кој министер?

Менде Диневски:  Министерот за земјоделие. Ако не видовте, се надевам дека снимката ќе ја погледнете после, па ќе видите какви се реакциите на министерот. Денес треба да им се извините на сите, за сите навреди кои ги упативте кон нив. Да им се извините за заканите, за уцените, за притисоците, за понижувањето кое го направивте кон нив, како Влада бидејќи најголем дел или се тие истите, кои во голем дел, со дел од пратениците во ова Собрание, заедно играа ора на трактори. За разлика од нив, кои навистина имаат мака, денес можеме да видиме како низ Скопје, со донесени автубуси од Македонија шетаат измрцварени партиски војници, кои немаат ништо заедничко со тутунот. И во име токму на овие надвор кои 20 дена протестираат да им се плати нивната мака, кажуваат дека се задоволни од откупот на тутунот. Најголем дел од нив, или дел од нив, тие што дојдоа од Битола, со цела или цела смена, наместо да одат на работа во РЕК Битола, ги носат со автобуси во Скопје за да изиграваат божем загрижени земјоделци и тутунопроизводители. Тие се истите оние што протесетираа пред општинските организации на СДСМ низ грдовите, само затоа што им ветиле дека договорот на дело ќе им го продолжат, само за тоа што им ветиле дека ќе го решат нивното животно прашање. Најголем дел од нив, беа бербери, професори по средни и основни училишта. Како што кажа вработени во РЕК, вработени во Заводот за вработување, претседателил на месни комитети од Битола и битолско. Тие се жртви на теророт кој токму го спроведува оваа власт врз нив само за да си го зачуваат местото кое го имаат. Тука се голем број на слики. Јас можам да посочам десетици и десетици, партиски членови на ВМРО ДПМНЕ кои изминативе денови протестираа пред општинските организации. Ќе дадам само еден пример. Во овие слики има раководител во ФОТ кој изиграва загрижен тутунопроизводител, а кој истовремено зема 30 или 40 илјади плата. Затоа, денес не треба да се расправа повеќе, затоа што навистина и тутунарите и земјоделците ве прочитаа и ве открија во вашите намери, истите да ги поделите и притоа продолжувате со истата тактика, ги делите на ваши и нечии други, на вистински и лажни земјоделци кои немаат ништо заедничко токму со вистинските земјоделци кои денес ги гледаме тука пред Собранието, кој не ги интересира ниту партија, ниту политика, туку ги интересираат нивните пари. 

Заврши времето кога Груевски со своите изјави наместо да нуди решение им дели закани. Повеќе земјоделците не се плашат да дојдат по ветеното, бараат да им се решат проблемите и неслучајно секоја втора изјава токму на претставниците на тутунопроизводителите ние ве гласавме - ние ќе ве смениме. 

Почитувани пратеници. Во последните две години ситуацијата скоро со сите земјоделски култури е очајна и катастрофална. Почнавте со млекопроизводителите, го уништивте сточниот фонд, продолживте со производителите на јаболко, летово ги видовме по улици лозарите, денес на ред дојдоа тутунарите. Вашата аграрна политика доживеа крах како и што доживеа политиката во здравството. Она што најмногу ги збунува земјоделците се токму вашите изјави и на заменикот министер дека тутунарите се во право и дека проценителите вршат лоша работа односно неправилно ги проценуваат класите и дека Владата правела се. Што направи Владата. Што решение даде Владата. Зошто ја бараат таа цена? Затоа што согласно барањата кои ги дадоа животните трошоци им се животниот стандард е практично намален, а тоа се должи на зголемените цени на прехраната, енергијата, струјата, огревот, или според тоа како што сакаат тие да го претстават може да се каже дека трошоците од 150 денари од пред неколку години сега се еднакви на 250 денари и затоа ја бараат цената која вие условно земено ланската година се китевте. Ги собиравте поените, лани кажувавте дека заради вашата политика која ја спроведувате во земјоделието, тутунарите ја добија таа цена, а денес се криете зад откупувачите. 

Го слушам вицепремиерот и навистина не можам да се согласам со вас дека навистина се испочитувала законската обврска откупните претпријатија да ги отворат сите откупни пунктови до 15 декември. За жал и после повеќе од 25 дена тоа го призна и самиот министер, а јас ќе ви дадам податок, токму денес во едно село во битолско, токму денес се отвори еден од пунктовите, после 20 и кусур дена. Ве прашувам како е можно Владата да дозволи далеку поквалитетен тутун од ланскиот, согласно изјавите од министерот, не се тоа наши изјави или на тутунарите, изјавите на министерот да им се откупува по речиси двојно пониска цена од ланската. Како е можно земјоделските инспектори да се вели дека работат на терен и дека изречуваат мандатни казни и да се вели дека притоа тутунарите се во право, а проценката на тутунот продолжува да биде лоша и за проблемот нема никакво решение. Токму за тоа оваа собраниска расправа денеска треба да го понуди решението. Оваа собраниска расправа денеска што е можно треба да заврши со предлог за клучоци за да можеме да понудиме решение со кое ќе ја обврзиме Владата конечно да го реши проблемот на тутунарите, а не да слушаме жалопојки, да слушаме дека постојано работите, дека сте на терен 24 часа на ден, а притоа да нема никакво решение од вашето присуство на терен. 

Во измиантиот период наместо да ги трошите парите за проектот, како што е на пример Скопје 2014 навистина треба да пренасочилте односно префрлите голем дел од тие финансиски средства. Можете да им го решите проблемот на тутунарите. Можете да издвоите финансиски средства со кои навистина ако ви е во интерес оваа гранка ќе мора и ќе можете тоа да го напрвите. Оваа Влада на крајот на краиштата и досега имаше шанса да го изнајде решението. Токму за тоа тутунарите денес ја побараа поддршката од пратениците, независно од која политичка партијај се. Денесе, ги повикувам сите пратеници да размислуваат со своја глава а не по налог на партискиот штаб. Благодарам.

Рафис Алити:  Благодарам и јас. 

Реплика има пратеникот Александар Николовски. 

Александар Николовски:  Благодарам потпретседателе. 

Веројатно земјоделието е една од најтешките работи со која што луѓето можат да се занимаваат и добро е што ја отвораме дебатата но треба да  расчистиме неколку работи. 

Првата работа која што треба да ја расчистиме е дека откупот на тутунот претставува однос помеѓу два приватни субјекти, производители и купувачи. Добро е цената да е што повисока, добро е откупувачите да ги почитуваат класите, добро е да го почитуваат она што им е предадено и реално да го ценат како прво и како второ навреме да го плаќаат. 

Клучното прашање кое што се поставува тука е каде е улогата на државата? Улогата на држвата покрај во регулирањето на овој однос е и во подршката на оние кои што се занимаат со тутунопроизводство заради тоа што нвистина претставува една тешка гранка, една макотрпна работа во текот на целата година, многу мака во која што е вклучено целото семејство, работат од 5 часот наутро итн.итн. Тука она што може да го направи Владата меѓу другото е да помогне со субвенции. Тука имаме две јасни споредби. 

Првата е субвенции за земјоделие кога СДСМ беше на власт 20 милиони евра, кога ВМРО ДПМНЕ е на власт 365 милиони евра. 

Второто, по килограм тутун, значи, покрај она што го добиваат како редовна цена кога СДСМ беше на власт нула денари, кога ВМРО ДПМНЕ е на власт 60 денари, така што постои една клучна разлика помеѓу односот на Владите на СДСМ и на ВМРО ДПМНЕ. Помеѓу разбирањето на ситуацијата на реалниот живот на Владата на СДСМ и на ВМРО ДПМНЕ. Тоа што може да го прави оваа Влада го прави и ќе продолжи да го прави, како што е вонредно значајно и да го помага односот помеѓу земјоделците и откупувачите. 

Но, во исто време, денес гледаме една тажна слика пред Собарнието на Република Македонија. Ваши партиски активисти, меѓу другото и советници во општина Битола кои што вие добро ги познавате излегоа да манипулираат со волјата и расположението на земјоделците како прво, и 

Второ како што ни се случува во последните половина час до час, вашите партиски активисти почнаа да кршат државен имот односно ќе кажам директно за да знае целата јавност да фрлаат со камења и со дрвени предмети по Собранието на Република Македонија. Собранието на Република Македонија не е сопственост ниту на ВМРО ДПМНЕ ниту на СДСМ. Тоа е на граѓаните на Република Македонија кои што нас не гласаат на избори. Некои гласаат за мене, некои гласаат за вас, некои за некој друг. Но, сите тие граѓани плаќаат данок за да ние можеме да земаме плата и за да можеме да работиме во нормални услови. Вашите членови денеска кршат државен имот и треба да знаат граѓаните дека она што го прават е исто како да кинат народни пари кои што доаѓаат во буџетот од даноци. Тоа е нивото на СДСМ. Тоа е нивото кое што денес го достигнавте, тоа е вашата гола битка за власт, во заштита на Бранко Црвенковски кој што нема друга алтернатива. Благодарам. 

Рафис Алити:  Благодарам и јас.

Контра реплика има пратеникот Менде Диневски. 

Менде Диневски: Благодарам. 

Почитуван колега ќе ве замолам да не се криете зад оваа говорница, или ако сакате уште попластично дајте го на слика советникот од Битола од редовите на СДСМ што денес беше тука да го види македонската јавност. Ако не е така,  а има овде на ред уште од прилика час и половина да расправаме јас додека говорам можете да ја покажете сликата. Ако не, ќе сметам дека ја манипулирате македонската јавност. Тоа е првата работа. 

Втората работа, почитуван колега ако е се така добро како вие што говорите зошто денесе се случува ова пред Собранието на Република Македонија. Зошто во летото лозарите протестираа, зошто протестираа производителите на јаболко, зошто протестираа млекарите, зошто протестираа сите земјоделци. Заради тоа што им е добро? Не познавам таков човек што мора да го натерате да излезе на протест ако толку му е добро. Благодарам. 

Рафис Алити:  Реплика има пратеникот Цветан Трипуновски. 

Цветан Трипуновски:  Благодарам почитуван потпретседателе. 

Колега Диневски најнапред сакам да ве запрашам дали 10-те автобуси кои што стигнаа од Охрид се производители на тутун. Дали во Охрид се произведува тутун? Само тоа кажете ми. 

Колега Диневски, како СДСМ кога е во опозиција мисли на земјоделците. Како во вашето време, додека вие бевте на власт вие во вашите редови имате поранешен премиер, вицепремиер и пратеници со по неколку мандати, не се сетивте на земјоделците. Како сега одеднаш ви текна дека на земјоделието треба да му се посвети внимание. Како во времето на СДСМ не ви текна да го намалите данокот на намалена вредност од 18 на 5%. Како во времето на СДСМ ги спасивте 50-те илјади килограми јаболка кои скапуваат. Зошто Свети Николе беше блокирана од трактори? Од добро што им беше? Знаете дека еден тон бостан во ваше време се продаваше за 300 денари, итн. итн.? 

Почитуван колега Диневски Законот за тутун и тутунски производи кои што и вие гио поддржавте како политичка партија 2008 година има измени и дополнувања и дава одредени прописи кои што треба да ги исполнува секој проиводител и секој откупувач на тутун. Во тие, кои што јас сакам само да ги споменам во одреден дел се вели: надлежноста на Министерството за земјоделство, шумарство и водостопанство обезбедува непречени услови за производство, производителите да го пријават производството на тутун во подрачните едници. Подрачната единица на Министерството согласно поднесените пријави за производство на тутун на еден член од семејството му издава заверен картон со податок за сите катастарски парцели. Прибира обработува и води евиденција за договореното производство на тутун во тековната реколта. Врши надзор на содржината на договорот кој согласно одредбите од Законот содржи договорни страни и некои други податоци“, во интерес на времето не би сакал да ги кажувам.

Државниот инспекторат за земјоделство врши увид за исполнување на условите согласно овој закон во претпријатието кое што врши откуп. Кажете што од ова, итн., немам време, не е исполнето. Кажете им на тие што протестираат надвор. Тие ваши сопартијци кои што само го менуваат дресот. Кога се јаболкари имаат едни дресови, кога се тутунари други, а истите луѓе. Фаците не можете да им ги смените. Тие се луѓето, ги знаеме сите. Кажете им дека Сокоштарк Битола има швајцарски капитал. Кажете им Алијас - Македонија Кавадарци има американски капитал. Кажете им дека Центротабак од Велес, каде што вашиот поранешен премиер пиеше кафе во Велес, за што зборуваат, за ланскиот снег. Тоа објаснете им го на луѓето. Како Владата и министерството да изврши притисок да го откупуваат по 192 денари тутунот. Министерството односно Владата вети по 1 евро по килограм предаден тутун. Тоа ќе го исполни, за разлика од вас нешто друго. 

Рафис Алити: Благодарам.

Контра реплика има господинот Менде Диневски, повелете.
Менде Диневски: Почитуван колега, законот за кој толку ревносно говорите е донесен на 21 февруари 2006 година, потпишан од претседателот Бранко Црвенковски и претседателот на Собранието Љупчо Јордановски. Тоа е законот со кој вие денес се гордеете, врз основа на кој се даваат  субвенции.

Втора работа, тврдите дека луѓето кои седат надвор го менувале дресот, тогаш кога треба да се млекари се млекари, тогаш кога треба да се тутунари се тутунари.

Еве го човекот Васко Шеровски, претседател н а месен комитет од Црнобуки, на прес конфернција во 2009 година за млекарите пред штабот на СДСМ истиот човек пред една недела во името на тутунарите пред штабот на СДСМ говореше. Кој ги менува  почитуван колега дресовите? Благодарам.

Рафис Алити: Благодарам и јас.

Реплика има пратеникот Котевкски Никола, повелете.

Никола Котевски: Благодарам.

Колега Диневски, мислам дека во една мисла е содржано сето ова што се случува. Вистинската порака на земјоделците пред СДСМ беше:Заев не мора да не јаде живи, бидејќи Бранко не уништи. Во една реченица е кажано се за вашето работење во делот на земјоделството во периодот кога СДСМ ја предводеше Владата.

Во однос на тоа кој ги организира луѓето што се пред Собранието, ние добро се познаваме и на сите во Битола кои го следат политчкиот амбиент им е јасно, ги имаме тие податоци дека советникот Томе Наумов е координатор за протестите и точно е дека организацијата на луѓето кои ги водите од Битола во Скопје да протестираат ви е слаба. Мислам дека и вие се разочаравте од таа присутност.

Во однос на вашата дискусија, во дискусијата не спомнавте ниту една бројка. Зошто бегате од нив? Бројките се аргументи. За споредба само ќе кажам некои податоци кои се однесуваат на субвенциите на државно ниво и за субвенциите на локално ниво, значи во битолскиот регион. Заклучно со крајот на 2010 година се исплатени околу 250 милиони субвенции, од кои 50 милиони евра се за тутунарите. Споредено со СДСМ во периодот 2002-2006 година кога се исплатени само 20 милиони евра, од кои за тутунарите се исплатени 0 евра. Десет пати повеќе  имаме исплатено субвенции  во делот на земјоделството во периодот 2006-2010 година во споредба со периодот 2002-2006 година. заедно со предвидените средства за 2011 година од околу 115 милиони евра и за 2012 година 130 милиони евра вкупно ќе бидат исплатени околу 300 милиони евра субвенции.

Уште еднаш ќе потенцирам, јасно е, нула денари субвенции за тутунарите во времето на СДСМ, 60 денари во времето на ВМРО ДПМНЕ.  како аргумент за ова што го тврдам е и тоа што го имате во вашата програма како решение за Македонија каде што немате ниту еден збор за субвенциите во делот на тутунопроизводството. Најдете еден дел од тааа програма каде што зборувате токму за тутунопроизводството. Само во Битола Владата на СДСМ во период 2002-2006 година има исплатено 2 милиони евра субвенции, Владата на ВМРО ДПМНЕ во овој период 2006-2010 година има исплатено 30 милиони евра субвенции или 15 пати повеќе. Со 2011 и 2012 година се  очекува подршката во битолскиот регион да достигне околу 50 милиони евра субвенции или 25 патри повеќе од она што вие го вложувавте во земјоделието во перидот 2002-2006 година.

Околу самонаречените, самопрогласените водачи на тутунопроизводителите, дали е точно господинот Кире Неделковски, кој одлежуваше затворска казна за силување и таа затворска казна ја одлежуваше во текот на 2010 година во битолскиот затвор, да не садеше тутун во битолскиот затвор? Вие едноставно фаќате работа со луѓе кои немаат подршка кај вистинските земјоделци и затоа немате упсех. Она што ќе биде резултат на следните избори, вие комплетно ќе се разочарате.

Рафис Алити: Благодарам.

Контра реплика има господинот Менде Диневски, повелете.
Менде Диневски: Почитуван колега, некој денес се обидува тука во Собранието на Република Македонија да ве убеди вас пратениците од ВМРО ДПМНЕ кои бегате од сопствениот народ кој е надвор да донесете вистинско решение, да подржите предлог заклучоци  кои ќе бидат доставени, кои ќе бидат во интерес на тутунарите за да си ги земат своите пари и да им се исплати маката која ја има во измината година.

Почитуван колега, од навреди, невистини, провокации итн. навистина мислам дека нема потреба. Ве повикувам да излеземе надвор кај тие истите што се надвор па да ви кажат дали се лажни  или се вистински тутунари, да ви кажат дали ги добиле субвенциите за 2010 година, или немаат добиено ниту денар. Да ги убедите нив, не нас, бидејќи ние знаеме дека само со гол популизам и манипулација се обидувате да останете на власт.

Рафис Алити: Благодарам.

Реплика има господинот Владимир Ѓорчев, повелете.
Владимир Ѓорчев:  Благодарам.

Јас ќе ви го кажам следново, а тоа е дека овој викенд кој што  помина бев во посета на Виница и на Делчево. Во Виница пуштавме локален пат во должина од три километри, а исто така во овој период се пуштаат уште два локални патишта кои беа или сосема руинирани, дел од нив дури и макадамски, така што со помош  на Владата на Република Македонија имамве успех. Во делот на општина Делчево, покрај едната изградена спортска сала која што веќе е готова и се користи, имавме камен темелник на нова спортска сала во кругот на училиштето Св.Климент Охридски и таму се видов со  повеќе земјоделци, прошетавме и по пазарот во Делчево и реално без било какви местенки, не во партиски штабови зборував со земјоделците. Земјоделците таму рекоа околу 90% од субвенциите се исплатени. Истото прашање го поставив барем 15  пати, со 15 земјоделци, секој од тие земјоделци по два пати го прашав дали се исплатени субевенциите и рекоа да, 80% - 90% субвенцвиите се исплатени. Морам да го прокоментирам она што се случува во моментот надвор од оваа сала, а тоа е дека се вандализира и крши имотот на Република Македонија. во моментот во Собранието на Република Македонија има скршени прозорци. Тие прозорци, и оние што го прават се активисти на СДСМ, повикуваат на насилство и безаконие прават штета која што ќе ја плаќаат граѓаните на Република Македонија. Секој во Република Македонија може да протестира но не е во ред и е за  осуда и е криминално дело да се крши заедничкиот имот на граѓаните на Република Македонија.

Господине Динвески, во моментот просечната откупната цена на тутунот е 154 денари. Со субвенциите доаѓа по килограм тутун дека е 215 денари. 215 денари во просек добиваат тутунарите и од субвенциите и од откупните цени  и како може вие нас да не убедите дека 2003 година кога Бранко Црвенковски премиер, а Никола Поповски министер и Славко Петров од Велес дека тогаш 78 денари биле доволно, а денес 210 денари не се доволно. Ако сакаме да зборуваме за насилство врз македонскиот народ, никогаш немало поголемо насилство врз македонскиот народ отколку во Вевчани во осумдесетите, Куклиш 1992 година, Ѓорче Петров 1992 година, Струга 2005 година кога беше претепан цел град итн. Благодарам.

Рафис Алити: Благодарам.

Контра реплика има господинот Менде Диневски, повелете.

Менде Диневски: Благодарам. 

Почитуван колега, 2006 година на билбордите, на спотовите како носител на изборна единица се сликавте со чизми. Ајде, бидејќи ги извадивте чизмите, сега носите одела итн. фини облечени, излезете надвор на овие исти луѓе со кои во 2005 година крајот, 2006 година имавте интензивни контакти, дури игравте и ора, игравте трактор игравте ора со нив заедно да им кажете дека Владата на СДСМ е крива затоа што тие денес не можат да си ги земат парите. Ајде заедно да излеземе да го направиме тоа. Ајде заедно ќе излеземе и да им кажеме дека тие не знаат што прават, дека Владата на чело со Никола Груевски знае што е добро за нив, па ќе ви ја кажат вистината, ќе ви ја кажат нивната мака и ќе ви кажат дека тука не се дојдени да  бистрат политика.  Тука се дојдени по своите пари. Благодарам.

Рафис Алити: Благодарам.

Реплика има пратеникот Дамески Панче, повелете.

Панче Дамески: Благодарам почитуван потпретседателе.

Господине Диневски очигледно е дека некој си поигрува со тутунопроизводителите. Меѓутоа тоа сте вие и вашите колеги од СДСМ. За жал, преку вашите послушници кои ги активиравте и ги  мотивирате со финансиски средства, работите директно на штета на сите тутунопроизводители. Овде сакам да ве прашам дли вие реално сакате да го решите проблемот или сакате само проблемот да се зголемува и да се зголемува јазот во решавањето на проблемот на сите тутунопроизводители. 

Зборувате за активисти и навистина има партиски активисти, меѓутоа тие се членови на СДСМ. Вие и господинот Сугаревски бевте главни во организирањето на протестите во Битола и во Прилеп. Тука е Александар Спироски Џемо, Сашо Приданоски, мислам дека ви се познати сите овие имиња од Прилеп. Тука ви се вашите претседатели на месните одбори по селата од Канатларци од Обршани,  од градот Прилеп и сега вие зборувате дека овие протести биле на тутунопроизводителите, а сите овие кои работат за вас значи веќе го има предадено тутунот по просечна цена од 190 денари. И многу лицемерно е да излегуваат и да кажуваат дека тие се грижат за правата на тутунарите. Мораме да кажеме дека тутунопроизводителите треба да бидат заштитени и државата да ги искористи сите механизми  во заштита на тутунопроизводителите. Тоа, верувајте дека веќе е направено и дека се превземени сите неопходни мерки за да се спречи девалвирањето на трудот на тутунопроизводителите. Меѓутоа, господине Диневски ако вие реално сте загрижени за тутунопроизводителите битката за повисока откупна цена не е на улица, не е со блокада на една железница, не е  со блокада на граничните премини. Битката за повисока откупна цена на тутунопроизводителите треба да се води на вагите и на откупните претпријатија, заедно со поверениците на здруженијата на тутунопроизводителите заедно, со земјоделските инспектори од Државниот инспекторат за земјоделие. Исто така во тек се измени на Законот за тутун и тутунски производи и измени на правилник на проценка на класите, она што беше од барањата на тутунопроизводителите и се надевам дека со тоа ќе се задоволат дел од оние барања кои се реални.

И на крајот сакам да кажам дека земјоделците, господине Диневски знаат кој е нивни партнер и сојузник, која Влада им дава 60 денари субвенција, а која Влада им даде нула денари субвенција. Благодарам. 

Рафис Алити: Благодарам.

Контра реплика има господинот Менде Диневски, повелете.

Менде Диневски: Благодарам. 

Почитуван колега вие во 2006 година оро игравте по патиштата, вие лично и вие лично ги лажевте дека мед и млеко ќе тече. Ама вие денес вие седите тука на меко, на топло, си ја згриживте сопствената фамилија, пријатели, роднини, а тие седат надвор бидејќи поверуваа на вашите лаги. Ајде да ве прашам едно прашање, заменик министерот, заменик претседателот на Владата кажа дека просечната цена била 140 денари. Вие тврдите дека е 190 денари. Некој тука лаже. Излезете од овде заедно со заменик премиерот, договорете се која е просечната откупна цена  на тутунот во Република Македонија, во  овој момент. Некој повеќе не ви верува почитуван колега. Немате лице да излезете надвор пред луѓето. Излезете и речете им дека вие ќе им го решите проблемот.

Рафис Алити: Благодарам.

Има реплика госпоѓа Благородна Дулиќ, повелете.

Благородна Дулиќ: Благодарам.

Колеги, еве 18 часот доаѓа, а ние воопшто не знаеме за што расправаме. Собрание на Република Македонија е во функција не следење на извршување на Законот за тутун и тутунски производи, од страна на Владата и дали во однос на тоа ги преземала мерките кои овој Закон ги препишува, или не и што треба да се направи, на кој начин да се организираме за да ја подобриме состојбата на тутунопроизводителите во постигнување на најповолна откупна цена. Што сега оваа говорница стана, партиска трибина? Дајте да излеземе надвор што прават, што ќе прават, ги цитирам вашите зборови. Колега, а зошто да излеземе, за да им кажеме дека со тоа што ги доведувате во ваква заблуда ќе ја изгубат субвенцијата, ќе им настрада и тутунот затоа што не го предаваат на време, кој знае под кои услови го чуваат дома. Може да не го предадат тутунот да им се изрече глоба која што е пропишана од 600 до 1000 евра и да им се одземе тутунот. Тоа сакате? Одите објаснете им го тоа. Тоа треба да им го објасните па потоа можеме да зборуваме дали и како ова Собрание во соработка со Министерството за земјоделие може и на кој начин може да се обезбеди нивниот тутун да биде оценет онака како што треба.

Колеги, не гледам  тука некој Сугаревски правник. Секогаш се залагате за почитување на Уставот, а една од телемните вредности на Уставот е владеење на правото. Па кажате, понудете на кој начин сметате во рамките на законските прописи во Уставот и во Законот за тутун да го решиме проблемот, не вака, не да ги собирате луѓето од улица и да ги донесете и да ги лажете дека ова или она. Не ми се уфрлувајте во зборот. Јас ве слушав цело време и не реков ни збор. 

Рафис Алити: Ве молам од место не дофрлувајте. 

Благородна Дулиќ: Значи, колеги, ако ние сакаме да бидеме правна држава тогаш очекував дека и вие за тоа ќе придонесете. Прашајте  ги вашите еминентни правници во вашите редови на кој начин проблемот може да се реши, не вака.

Рафис Алити: Благодарам.

Контра реплика има господинот Менде Диневски, повелете.

Менде Диневски: Благодарам. 

Почитувана колешке, прашајте координаторката на пратеничката група на ВМРО ДПМНЕ  со најголем од членовите на ВМРО ДПМНЕ, ги слушнаа барањата на тутунопроизводителите, зошто сега се чудите како да прв пат доаѓате на оваа седница или можеби сте отсутни или пак можеби немате координација внатре во пратеничката група па држите состаноци или средби кој како сака  или договара кој што сака. Беа тука дојдене членовите и претставниците на Штрајкувачкиот одбор ги предложија или ги искажаа нивните барања. Имаше неколку средби со министерот, имаше средби со заменик претседател на Влада. Бидејќи гледаат дека нема кој да го реши прашањето, побараа од Собранието од сите пратенички групи да ги подржат нивните барања се со една цел Владата  да се обврзе дека истите ќе ги реши или ќе ги реализира. Тоа бараат луѓето, не бараат ништо ново. Благодарам. 

Рафис Алити: Благодарам.

Реплика има  госпоѓа Димеска Катерина, повелете.

Катерина Димеска: Благодарам почитуван потпретседател.

Почитуван колега Диневски, јас се јавив за реплика затоа што кажавте лаги и невистини во вашата дискусија каде што кажевте дека цели смени од јавна админстрација се дојдени да протестираат. Ќе ве молам ако сакате да ја слушате мојата реплика колега Диневски , на да излегувате од сала. Само една работа сакам да ви кажам, но нема да можете да ме слушате бидејќи сте надвор од салата.  Луѓето што ги повикавте денес овде пред Собрание, свесни се дека се злоупотребени и искористени од ваша страна за политички цели. Истите тие луѓе сфатија дека се изманипулирани од вас и затоа денес се наоѓаат пред вашиот централен штаб тука во Скопје. Значи, тргнати со намера, таму каде што вие сакавте да ги носите, сфатија луѓето дека се изманипулирани и отидоа пред вашиот штаб да го изразат револтот затоа што истите тие луѓе знаат дека денес ги искористивте за политички цели. Имавме можност да слушнеме,  каква е реалната состојба, од страна на вицепремиерот, претставник на Владата на Република Македонија која што Влада со особено внимание се однесува кон тутунопроизводителите, почитувајќи го мачниот и тежок труд на вистинските тутунопроизводители. Значи имавме можност да слушнеме дека било понудено  претставници од штрајкувачкиот одбор да учествуваат на откупниот пункт, да бидат присутни таму каде што се мери тешката мака на тутунопроизводителите. Одбиено е, почитуван колега. Зошто е одбиено, нека цени македонската јавност. 

Исто така имавме можност да слушнеме дека просечната отлупна цена на тутунопроизводството со притисоците што ги направи Владата на откупните пунктови за реалната оценка на производите, просечната откупна цена почнува да се зголемува и достигната е просечна откупна цена од 168 денари по килограм тутун. Уште една работа сакам да потенцирам. Имено, на локалната телевизија во Прилеп синоќа имавме можност да слушнам изјави од тутунопроизводители кои реално кажаа колку е просечната реална цена на тутунот што го продале. 

И уште една работа сакав да потенцирам, а тоа е дека не треба ние политичарите, тутунопроизовдителите да ги внесуваме во политичка кампања затоа што Владата може да определи висина на субвенциите. Таа цена што ја вети Владата на господинот Груевски од 60 денари во целост е исплатена за реколтата за 2010 година. Истите пари ќе бидат исплатени и за овогодишната реколта. Тоа е вистината што треба да ја знае целокупната македонска јавност, а не смееме да дозволиме заради политички цели да ги злоупотребуваме луѓето што се занимаваат со тутун.

Рафис Алити: Благодарам.

Контр реплика има пратеникот Менде Диневски.

Менде Диневски: Благодарам.

Почитувана колешке, колегата Панеч Дамески седи пред вас. Тој вели 190 денари, вие велите 180 денари. Сега давате изјава дека таа цена е 160 денари. Вицепремиерот вели 140 денари.

Јас тука пред мене, од еден производител на тутун имам потврда за предаден тутун, еве ја пресметката, 96,4, прва класа, не ги разбирам многу. Значи 96,4. Кого лажете сега, вие. Срамота е тоа што го правите. Вие сте од Прилеп. Одете во Прилеп да се соочите со граѓаните, да ве видат, да ви кажат кои се нивните маки, а не тука да лажете, да кажувате дека не знаете кој ги организирал, јас сум говорел лаги. Во Долно Оризари во општина Битола, денес автобус со луѓе вработени во РЕК Битола, наместо да одат на работа ги пуштивте за Скопје, проверете ќе видите. 

Рафис Алити: Благодарам.

Реплика има пратеникот Рунчева Христина.

Христина Рунчева: Благодарам.

Ќе се обидам во наредните три минути да ја спуштиме тензијата што се обидуваме цел ден да ја креираме во парламентарната сала, и навистина ми е жал што денес токму оваа тематска седница ја злоупотребуваме и ја користиме единствено во корист на придобивање на политички поени, наместо да зборуваме за конкретни и ефикасни мерки со кои практично можеме да им помогнеме на тутунарите и воопшто на земјоделците во насока на подобри услови за работа на земјоделците, а знаеме дека тоа е една од клучните гранки на Република Македонија на која оваа Влада и посвети особено внимание. За жал, денешната седница, еве и колегата Диневски на кого му реплицирам, не е во салата. Значи денешанта седница е токму во функција на вашите партиски активисти кои ги мобилизиравте денес, ги ставивте во служба на седницата наместо да дискутираме за реални и практични решенија.

Колега Диневски, иако не се во салата ќе кажам дека ќе спомнам. Велите покажавме лажна загриженост, па би сакала да ве прашам што подразбирате под лажна загриженост. Каква беше загриженоста на СДСМ до 2006 година кога одвојувавте нула денари за субвенција, кога буџетот беше срамен и смешен, а министерот за земјоделие се криеше и не можевме да го пронајдеме. Лицемерно е да се зборува дека ние покажуваме лажна загриженост кога тутунарите за килограм тутун добиваат 60 денари. Кога минатата година беа одвоени 100 милиони евра од буџетот за земјоделие, оваа година се 115 милиони евра. И самите сте свесни дека државата ниту откупува, ниту произведува тутун. Практично она што се случува е регулатива на еден пазарен механизам. Државата не може да интервенира во тој пазарен механизам. Знаеме дека понудата и побарувачката го креираат и од нивниот баланс односно дисбаланс зависи од цената на тутунот. Она што се создаде минатата година беше големата побарувачка и токму поради таа побарувачка беа креирани и големи очекувања од тутунарите кои оваа година засадија многу големи површини и очекуваа да ја добијат  истата цена како и минатата година. Практично во ни еден практичен механизам, тоа не е можно, да бидеме реални. Значи, да зборуваме за факти. Проблемот е тоа што државата не може да ја контролира оваа цена, меѓутоа може да делува во корист на граѓаните. Целта на државата е да делува за доброто на граѓаните, а тоа е да испрати соодетни контроли таму каде што е можно, на пунктовите каде што се откупува тутунот, со цел да се среди состојбата и да се изречат соодветни казни, а граѓаните да бидат информирани за своите праваи обврски. До сега се изречени повеќе од 40 казни, над 200 илјади евра се изречени казни врз оние кои откупуваат тутун. Да не заборавиме дека информираноста на тутунопроизводителите е зголемена со објавени соопштенија  за што може да поднесат соодветен приговор. Така што треаб реално да ја согледаме состојбата и да не дискутираме со партиски памфлети. 

Рафис Алити: 

Контра реплика има Менде Диневски.

Менде Диневски: Благодарам.

Почитувана колешке, наместо да се трудите да ги организирате вашите партиски војници, да ги мрцварите да дојдат во Скопје, да ги терате да протестираат пред општинските организации на СДСМ, во градовите, еве замолете го заменик министерот, реално да ви ја даде сликата што ја имаме на терен. Или ако ги следите неговите изјави ќе знаете, самиот изјави дека оваа година дека тутунот е трипати поквалитен од минатата година. Самиот изјави дека се согласува со тутунарите и ги подржува, бидејќи нивната проценка на тутунот е со две класи пониско од реалната. И што направи Владата во тој период од 20 дена? Ништо. Им помогна на тутунарите? Не. Се подигна цената на тутунот? Не. Престанаа протестите? Не. Дајте ве молам да бидете сериозни и да го решиме прашањето.

Рафис Алити: Благодарам.

Реплика има пратеникот Александар Спасеноски.

Александар Спасеноски: Благодарам.

Почитуван колега Динивски, колеги од СДСМ, на половина од расправата  за  состојбата со тутунот во Република Македонија, за начинот за кој се одвива дебатата, знаеме дека ќе биде долготрајна, знаеме дека ќе дебатираме до крајот на денот, меѓутоа исто така знаеме дека многу е јасно во која насока се движи целокупната ситуација и многу е јасно кој што прави, кој е повеќе, а кој помаку. Јас знам дека себе си се доведуваме во ситуација во екот на политичката борба, во обидите за зголемување на нашиот рејтинг, во целта за побрзо рушење на Владата, да прибегнуваме кон секакви методи. Меѓутоа, политичко лицемерие е луѓе кои протестираат, кои објективно некогаш имаат мака, кои објективно некогаш не се задоволни, да се злоупотребуваат во функција за остварување на тесно партиски интереси. Политичко лецемерие беше да се зборува за лошите состојби во лозарството, иако видовме дека тие не се такви какви што се прикажаа. Политичко лицемерие е пред две години да се вика дека оваа Влада е земјоделско црковна, со народни мотиви, а денес да се зборува дека се посветува засилена грижа на земјоделието. Политичко лицемерие е колеги, никогаш во животот да не се види тутун, а цел ден да се говори за состојбата на тутунарите. 

Јас знам дека проблеми имало, ќе има и дека тие треба да се решаваат, меѓутоа да се тврди дека состојбата со производството на тутун во  Република Македонија не е соодветна и дека политичката опозиција има решение во ситуација кога во 2003 година имаме 78 денари откупна цена на тутунот и нула денари субвенции, наспроти сегашната ситуација во која имаме меѓу 140 и 160 денари откупна цена на тутунот и 60 денари субвенции по килограм тутун, сметам дека не е соодветно.

Она што сакам да го порачам, надвор, денес, луѓе инструирани од опозицијата,   кршеа и рушеа државен имот. Денес одделни поединци кое надвор беа инструирани, удрија по имотот на Република Македонија и имотот на сите граѓани на Република Македонија. Она што вие господине Диневски и почитуван потпретседателе Макрадули, заради тоа што довикувате, треба да го направите е во најмала рака да повикате  луѓето кои вие ги инструиравте, да ги смират страстите и исто така, во духот на политичкиот дијалог за кој говорите цело време, да се обврзете да го смирите тонот и да се однесувате на начин кој ги определува границите на една културана политичка дискусија.  

Рафис Алити: Благодарам.                                             

Контра реплика има Менде Диневски.

Менде Диневски: Благодарам.

Почитуван колега, кажавте дека кон идејата за рушење на оваа власт, да се направи она што денес се прави пред Собранието. Која беше вашата идеја денес пред седиштето на СДСМ? Да ја рушите опозицијата. Која ви беше целта денес што носевте автобуси пред опозицијата. Ако на овие надвор им беше целта да ја рушат Владата, вас која ви беше целта што носевте автобуси од цела Македонија пред партијата да седат 15 минути, со бунди, со наочари од 200 евра, да се сликаат и да си заминат. Лицемерно е почитуван колега, подигнете ја главата да видите, лицемерно е, професори, бербери, вработени кои земаат по 50 илјади денари плата, кои се вработени во РЕК Битола, лицемерно е нив да ги пуштите да протестираат и да кажувате дека се задоволни од откупт за тутун. Тоа е лицемерие.

Рафис Алити: Реплика има госпоѓа Марија Андоновска, повелете.

Марија Андоновска: Благодарам потпретседателе.

Почитуван колега Диневски, со оглед на големот број репликанти што се пријавија, јас немав намера да реплицирам, но бев испровоцирана од една порака што ја добива од ваш член, за време на вашата дискусија и дозволете да ви ја прочитам.

Почитуван пратеник, од тутунот го издржувам моето семество. Член сум на СДСМ од поодамна, но ве молам кажете им на овие моите од СДСМ дека никогаш повеќе нема да го дадам својот глас за нив. Не ми дадоа ни денар субвенции, а од откупот на тутунот во нивно време одвај крпев крај со крај. Ми нудеа и сега пари да дојдам на нивниот протест, но реков не. Парите кои сега ми ги нудат се моите пари кои не ми дадоа за субвенции во нивно време. 

Понатаму, во интерес на јавноста сакам да истакнам, кои се оние кои во моментот се наоѓат пред Собранието и оние кои удрија по имотот на Република Македонија. Членови на организациониот одбор: Кире Неделковски, лидер, членска книшка на СДСМ број 1251, тутунар од село Варишејци битолско. Неговата сопруга на 21 декември, неколку дена по почетокот на откупот на тутун предала 395 килограми тутун од прва класа и 48 килограми тутун од втора класа. Тутунот на организаторот на протестот бил проценет по највисоки класи.

Понатаму, во битолско, Томе Наумов главен координатор на протестите воедно советник на СДСМ во Битола, член на организациониот одбор, понатаму Сребре Нечоски Могила, кандидат за градоначалник од редовите на СДСМ, Борче Саботковски, член на Обединетите за Македонија, Гоце Мартиновски член на СДСМ, Пеце Кондовски советник на СДСМ од Могила. Од струмичко, членови на организациониот одбор: Панче Орцев, претседател на општинската организација на СДСМ од Струмица, порано вработен во Струмица Табак, Васко Костадинов – Елвис член на Обединети за Македонија и близок соработник на Љубе Бошковски. Членови на ораганизациониот одбор во Прилеп: Станко Спирковски, викан Џемо, координатор на СДСМ за пелагонискиот регион, Сашо Приговски, поранешен градоначалник на Прилеп од редовите на СДСМ сегашен члена на општинската огранизација во Прилеп.

Почитувани колеги од СДСМ, денес пред  вашиот штаб видовте десет илјади земјоделци и тие јасно ви кажаа дека не се согласуваат со вашата политика од нула денари субвенција во земјоделието. Тие не ви забораваат. 

Рафис Алити: Благодарам.

Контра реплика има Менде Диневски.

Менде Диневски: Благодарам.

Почитувана колешке, после кога ќе ви кажеме дека сите читате исти реплики ви е криво. 

Прва оваа реплика ја прочита Анета Стефановска, претходно еден друг од колегите, претходно Панче Дамески истата т.н. реплика ја кажа на прес на ВМРО-ДПМНЕ и прв ја објави Александар Бичиклиски. После ви е криво кога велиме иста реплика сите пратеници ја читате. Да ви кажам, да не се срамите, не селото Башареица, селото се вика Вашареица, прва работа.

Втора работа, тој Станко Спирковски што го кажувате цело време, се вика Александар. Нешто ви напишале не знаете што напишале. Не за нешто друго туку се срамите вие. Не за нешто друго туку високо образование имате, а подпаѓате под влијание некој да ви дава реплика, а вие да ја читате. Која е таа партиска наредба. Пораката од Протуѓер?

Рафис Алити: Благодарам.

Реплика има пратеникот Абедин Зумбери.

Абедин Зумбери: Почитуван Диневски, излегов да ви реплицирам и да  ве дополнам во неколку делови на вашето излагање.

Сигурно или сте заборавиле, или не ве информирале вас, како што не не информираа и нас дека денес во село Житоше општина Долнени на околу 300 протестанти автобусите им ги однеле на технички преглед, ги задржале до 14 часот и им оневозможиле да се приклучат на другите штрајкувачи за да ги кажат своите проблеми во однос на проблемот со откупот на тутунот.

Друг проблем е тоа што на пример никогаш заменикот претседател на Владата, или министерот, или колегите пратеници од ВМРО-ДПМНЕ сигурно не се информирани дека откупот на тутунот кај многу тутунопроизводители кои ги посетивме во последните денови, тие ни кажаа дека заврши откупот на тутунот и просечните цени, што имавме можност да ги видиме во Студеничани, откупната цена беше околу 135 денари, цена која се разликува со цената од минатата година. Еден тутунар имал околу 1500 килограми тутун, 700 килограми има предадено, а за другиот дел ми е кажано дека не му го откупуваат.  Сега, тутунарот има проблеми што не може другиот дел од тутунот да го предаде, ќе му остане дома. Ако чека до март дали ќе му се откопи или не, до март сигурно тој тутун ќе се расипе. Со ова се оштетува тутунарот, се оштетува исто и во однос на цената, што ја намалија извонредно до крај, со договор на Влада, а другиот дел на штетата му се врши во однос на тоа, го оштетуваат во класификацијата. Третиот сегмент, се оштетуваат во тоа што еден дел го откупуваат, а друг не. Ова е навистина штета во однос на тутунарите.
Би ве замолил вас, од ВМРО, како мнозинство да не излегувате со овие смешни бројки, затоа што, колку што гледам, ниту еден од вас не е тутунар. Сите сте раснале по градови и не знаете како изгледа тутунот. Срамно е да ни кажувате од тука, да ги браните одлуките на Владата или да браните политика што е против граѓаните кои се собрани пред Парламентот во голем број, а нагласивте, некои отишле во канцелариите на СДСМ со очила и убаво облечени да протестираат пред канцеларијата на СДСМ. Благодарам.

Рафис Алити: Благодарам.

Реплика има пратеникот Стефановска Анета.

Анета Стефановска:  Благодарам почитуван потпретседателе.

Почитувани колеги, можеби и немаше да се јавам за реплика, меѓутоа имам пораки од Могила. Полно. Со препорака да се јавам. Затоа се јавувам.

Прво, почитуван господине Менде, имав индикации, по однос на сознанија од луѓе од Могила дека сте оделе по фирми, сте земале пари, сте ветувале кога ќе дојдете на власт вие ќе им возвратите за да може да ги платите, 800 луѓе броевме тука, наспроти луѓето земјоделци кои беа кај штабот на СДСМ, над 3000 луѓе, значи 1:3 кои се бунат за вашите протести, што одат спротивно на интересите на државата Република Македонија и ја водат кон дестабилизација. Вие бевте вчера на состанокот во Могила, таму беа присутни господинот Пеце Хондовски, господинот Симе Шурбевски и вчера на Кире Неделковски, кој бил во затвор заради силување на девојка, шест месеци затвор, значи се поврзувате со криминалните структури само за да како СДСМ инсталирате некакви состојби во Република Македонија што ќе придонесат кон дестабилизација, против интересите и против влезот во Европската унија. Сакате денеска да направите инциденти цело време. Лажеше и Сугаревски дека јас сум му се заканувала, дека не е вистина, апсолутно. Луѓето слушаа околу нас. Сите тие состојби, вашата координаторка кажуваше да се извиниме, погрдни зборови упати и Бучковски, сите тие работи ги исцениравте, правите сценарија се со цел да направите дестабилизација. Се служите со пари што ги давате на луѓето само за да дојдат денеска на овој протест. Цела цел ви е само да дојдете со сила на столчето на кое што долго време нема да дојдете. Тоа е. Значи, се служите со закани цел ден, со погрдни зборови. Тоа беше важно јас да го кажам заради барањата од могилчани, земјоделците од Могила, само за да дојдете на власт. Инаку, токму оваа Влада во 2007 година обезбеди по 30 денари за субвенции на просечна откупна цена од 140 денари или вкупно 170 денари за килограм тутун. Во 2008 година тутунарите да добијат 212 денари од кои 45 денари субвенција. Оваа Влада прави и ќе прави за земјоделието. А вие ќе останете со пуста надеж дека ќе дојдете на власт, ама нема да дојдете. Тоа не е начинот. Благодарам. 
Рафис Алити: Благодарам.

Контра реплика пратеникот Диневски Менде, повелете.

Менде Диневски:  Почитувана колешка жалам што 2010 година не ја завршивте на прво место со најгаф фо Собранието на Република Македонија. Како што сте тргнати 2011 година тоа место не ви бега. Благодарам. 
Рафис Алити: Благодарам.

Збор има пратеникот Мисовски Горан, повелете.

Горан Мисовски:  Благодарам потпретседателе.

Мислам дека е коректно и вицепремиерот да биде присутен кога говорат пратениците од опозицијата. Добро, не е проблем.

Почитуван потпретседател на Собранието, навистина на почетокот од мојата дискусија сакам да изразам жалење што претседателот на Собранието не собра храброст и да им дозволи на луѓето кои на овие ниски температури бараат фер цена за трудот што го дале во производството на тутун денеска да бидат во ложата. И сите овие храбри вмроовци седнати во средниот ред, пратеници од ВМРО-ДПМНЕ кои, кога ви требаа гласови овде одевте кај тутунарите, да се свртите кон ложата и да им ги покажете сите тие лажни ветувања што Владата на ВМРО-ДПМНЕ им ги даде. Вие требаше да соберете храброст и сила сега да дозволите кои седат надвор на овие ниски температури, да им дозволите да дојдат овде, во очи да ги погледнете зошто и 2006 и 2008 и 2009, кога го баравте нивниот глас, тогаш им ветивте дека ќе им дадете субвенции за тутунот. И за лозарите и за млекарите. Но, ситуацијата е малку поинаква. Така конзерватизмот на ВМРО-ДПМНЕ е сфатен во најголемата позициска партија. Затоа, почитувани колеги пратеници од ВМРО-ДПМНЕ вие издадовте една брошура „Вредностите на ВМРО-ДПМНЕ “. Во таа брошура наведовте - Конзерватизмот на ВМРО-ДПМНЕ бара политиката да има работа токму со реалниот човек, онаков каков што го среќаваме и со кого споделуваме она што го носи животот. 

Понатаму велите - Реалниот човек е оној кој работи вредно, оној кој е одговорен за семејството и за иднината на своите деца.

Е, тој реален човек, почитувани пратеници од ВМРО-ДПМНЕ, почитуван министер е дојден тука, пред Собранието, да го погледнете во очи, да му кажете зошто Владата врши притисок со сите методи и расположливи средства, врз откупувачите да не се откупува тутунот онака како што тоа се направи во текот на минатата година. Математиката е совршено јасна. Помалку откупен тутун, помалку субвенции за тутунарите, повеќе средства за музеите, повеќе средства за административни згради, повеќе средства за споменици. Тоа е погрешна политика. Тие луѓе кои ги лажете, тие ќе ве казнат на следните избори. Тие луѓе дојдоа овде да им дадете отчет зошто тоа што им го ветивте не им го реализирате. Кога ви требаа гласовите нивни, први трчавте кај нив. Само ќе ве потсетам на изјавата на господинот Зоран Ставарески на 19 мај 2008 година, во екот на изборната кампања за предвремените парламентарни избори, го цитирам господинот Ставрески, вели вака: „Ние сме единствената партија што не се плаши да покаже отчет пред граѓаните за сработеното. И, за разлика од сите други кои сакаат да им се заборави времето кога биле на власт, ние ве потсетуваме да побарате отчет од ВМРО-ДПМНЕ“. Поптретседателот на ВМРО-ДПМНЕ, потпретседателот на Владата, господинот Зоран Ставрески ги повикува луѓето на отчет. Вели дојдете да ви дадеме отчет. Како ВМРО-ДПМНЕ се однесува кон овие луѓе кои дојдоа да побараат отчет од Владта на ВМРО-ДПМНЕ? Со тоа што вицепремиерот господинот Пешевски ги нарече дека се лажни тутунари?! 

Или изјавата на Никола Груевски, дадена на 22 мај, само седум дена пред почнување на предвремените парламентарни избори. Вели вака: „Наша цел е во делот на тутунот чекор по чекор, постепено, во наредните 2-3 години од половина евро, односно 30 денари да стане или да дојде тутунот со субвенциите до 60 денари“. Вели - ние не сакаме да им дадеме, сакаме да исправиме една долгогодишна неправда. Како вие, почитувани пратеници од ВМРО-ДПМНЕ или Владата на ВМРО-ДПМНЕ на чело со Груевски ја исправа таа правда, со тоа што вршите притисок директно врз откупните пунктови да не се исплаќа тутунот, само за да можете да исплатите многу помалку субвенции отколку што тоа сте им го ветиле.

Јас сакам да расчистам почитувани колеги пратеници со вас една дилема. Законот за тутун, зошто велиме дека е клучен во расчистувањето на проблемот со тутунарите? Тутунот може да го произведува само оној тутунар кој има добиено бел картон, заверен во Министерството за земјоделство, шумарство и водостопанство. Откупот на тутунот се врши според мерилата за квалитативна и квантитативна проценка. Мерилата ги пропишува министерот за земјоделслтво. Откупувачот е должен, пред почеток на откупот на тутунот, во просториите за откуп да истакне приемроци, мостри од тутун по типови и класи, согласно мерилата од овој закон. Мострите мора да бидат доставени до Министерството за земјоделство, шумарство и водостопанство. Во Комисијата, што ги проценува мострите има двајца претставници од Министерството за земјоделство, шумарство и водостопанство. Секој тутунар кој не е задоволен од откупот на тутунот има право да поднесе жалба до откупниот пункт. Откупниот пункт е должен, согласно овој закон, жалбата да ја проследи до Министерството за земјоделство, шумарство и водостопанство во рок од три дена, Министерството за земјоделство, шумарство и водостопанство, тука е и директорот на Инспекторатот, вие не мрднавте со мал прст. Државата има право, согласно Законот за тутун да отиде во откупните пунктови и да направи преоцена на тутунот. Вие вршите директен притисок на чело со премиерот Груевски само да се откупи што помалку тутун, да може да издвоите што помалку средства за субвенции. Тоа ли е ветувањето што го даде ВМРО-ДПМНЕ на тутунопроизводителите.

И сега, велите, биле партиски послушници, дошле да вршат притисок пред Собранието, затоа што биле членови на опозицијата. Срам да ви е. Тоа се истите луѓе кои ги излажавте, кои ви го дадоа нивниот глас. И 2006 и 2008 и 2009 година. Ете ги луѓето, со име и презиме. Истите тие со кои се сликавте и се фалевте. Тие луѓе денеска дојдоа да ви побараат отчет, како што вели вицепремиерот Ставарески. ВМРО-ДПМНЕ е партија што треба за тутунот, за земјоделието да даде отчет. Каде ви е отчетот? Вршите директен притисок господине министер. Вие, согласно Законот за тутун имате и право и можност, можете да ги употребите сите механизми преку Второстепената комисија во Владата да извршите преоценување. Не може тутунот кој лани беше со полош квалитет од овогодинешниот, најдоброто жолто злато на Балканот, да се откупува на ваков начин. Велам не вие да го токупувате, вие само вршите директен притисок на откупните пунктови.

Сето она што го направивте беше театар. Заедно и вие и директорот на Инспекторатот. Применете го Законот за тутун. Законот за тутун ви дава одврзани раце. Или, ајде да излеземе сите надвор и да им кажеме веднаш, во текот на утрешниот ден Владата, бидејќи не може да се справи со кризата, не затоа што не може, не сака да се справи со кризата на тутунопроизводителите, ќе донесе под итна постапка нов закон каде што ќе го либерализира пазарот. Нема повеќе да има потреба откупните пунктови и директно Министерството за земјоделство, шумарство и водостопанство да се меша во откупот. Дајте им шанса на тутунарите самите да го извезат тутунот, да видиме за која просечна цена ќе разговараме во наредните 15-20 денови, секако со законско решение што ќе го пролонгира или продолжи времетраењето на откупот после 15 март.

Не може ваков печат да ставате на оние луѓе кои со мака го работеле тутунот и ги очекуваат средствата, дека крајот на зимата ќе го поминат во безгрижни денови.

Тие биле членови на опозицијата. Па, млекарите биле членови на опозицијата, производителите на грозје, лозарите биле членови на опозицијата. Јас не знам дали оние 40% невработени во Република Македонија  кои не можат да врзат крај со крај, кои „за инат на Груевски“ јадат од контејнерите, немојте така да ги етикетирате луѓето. Соберете храброст, излезете пред овие луѓе надвор и кажете им дека веднаш, во текот на ноќта, премиерот лично, со вицепремиерот и вас министре, ќе ги повикате претставниците на откупувачите. Претставниците на тутунарите, ќе постигнете заеднички прифатлица цена со која што правилно и праведно ќе се вреднува трудот на тутунарите.

Уште еднаш на крајот, завршувам, жалам што пратениците на ВМРО-ДПМНЕ се задскривте зад одлуката на претседателот Трајко Вељаноски да не се дозволи на претставниците на тутунарите да бидат присутни во оваа сала, да ја слушнат одлуката на ВМРО-ДПМНЕ и, навистина очекувам, бидејќи предлог-заклучоците ви се поделени, очекувам да видам како пратеничката група на ВМРО-ДПМНЕ и ДУИ ќе гласаат по однос на заклучоците и дали воопшто постои расположение ВМРО-ДПМНЕ да ги прифати заклучоците и заедно да бидат обврзувачки за Владата, да им се вреднува правилно и праведно трудот на тутунарите.

Трајко Вељаноски: Благодарам. 

Има реплика министерот за земјоделство, шумарство и водостопанство, повелете.

Љупчо Димовски: Благодарам почитуван претседателе.

Благодарам на излагањето на пратеникот Мисовски. Изрече зборови што сметам дека не се доволно сериозни за местото што го пополнува во Парламентот со квалификација „да се засрамиме“.

Господине Мисовски срам да ти е и тебе што даваш вакви исконструирани лажни и пред се несериозни конструкции за наводен договор, да се врши притисок врз тутунарите да не го предаваат тутунот за да се исплатат помалку средства од субвенциите. Срамота е тоа што го кажувате. Тоа апсолутно не е вистина.

Токму ние, во Министерството, ги поттикнуваме тутунопроизводителите секојдневно, со нашето секојдневно присуство на секој пункт, многу прецизно изорганизирано, а не како што некои кажуваат, како муви без глави, буквално на секоја бала, токму овој човек пред мене, за мувлосан тутун се бори само да се прифати од страна на откупувачите. Истото го правиме и ние. Морам да кажам дека апсолутно погрешно го читате Законот за тутун и тутунски производи што всушност 2006 година некоја друга влада го донела. Со кој закон ингеренциите на Државниот инспекторат за земјоделство се многу ограничени. Но и покрај тоа извршени се над 800 контроли, изречени се казни од над 225 илјади евра, а истовремено, откако почна кампањата на Државниот инспекторат со непрекинато присуство на сите 212 пунктови низ државата, просечната откупна цена во тоа време беше на 100 се даваа 2 денари. Сега, просечната откупна цена на ниво на држава е 143 денари. Имаме прогрес за 10 работни денови од 40 денари и повеќе и сметаме дека во следните неколку работни денови просечната откупна цена ќе ја покачиме, врз основа на нашите контроли, притисоци, разговори, на цената што ќе биде задоволителна и приближна на очекувањата на тутунопроизводителите. Овие податоци што ги кажавме се многу прецизни и се врз основа на податоците што ги добиваме од страна на откупувачите, на секојдневна основа, а се обработуваат во Пресметковниот центар на Инспекторат за земјоделство. Информациите се многу сериозни и многу точни.

Што се однесува до останатото, околку либерализација на откупот на тутун, знаете дека другата договорна страна може да ги тужи на суд тутунопроизводителите поради договорите? Кој тогаш ќе ја сноси глобата што треба да се плати? Вие?

Трајко Вељаноски: Благодарам.
Контра реплика има господинот Горан Мисовски.

Горан Мисовски:  Господине министре, 

Ајде да ја прекинеме седницата и воопшто да не дебатираме кој што кажал и дали е тоа срамно или не е срамно. Ајде веднаш да појдеме кај тутунарите, сето ова што мене ми го кажавте како реплика или контра реплика, како сакате, кажете им го на тутунарите.

Немојте да се затскривате зад удобните фотелји и одлуката на претседателот Трајко Вељаноски да не им даде шанса на тутунарите да ве слушнат изворно, бидејќи нема друг начин. Не сакате да се сретнете со нив, бегате, седите во удобните фотелји, претседателот на дозволи да бидат присутни на оваа седница, изворно да го слушнат ова што вие го говорите. Ако е се така розово како што вие велите а не како што им се црни рацете на тутунарите тогаш зошто се откупени само четири илјади тони. Каде се механизмите согласно Законот, Владата вистински да изврши притисок. Не преку човекот што има ветерина завршено. Јас говорам вие како министер и лично премиерот требаше да го гарантира тоа цело време.
Трајко Вељаноски: Бладарам.

Пратеникот Андреј Жерновски има реплика, повелете.  
Андреј Жерновски: Благодарам претседателе. 

Почитуван господине Мисоски, почитувани пратеници, дозволете уште еднаш да го кажам ставот на пратениците на ЛДП. Јас повикав во име на ЛДП оваа дебата да ја направиме навистина конструктивна. Поминаа 6 часа и 46 минути, дојдовме верувале или не до третиот дискутант меѓутоа никој не нуди никакви решенија. Длабоко сум убеден дека граѓаните кои што протестираат и оние кои што ја следат седницата на Собранието на Република Македонија се незадоволни од сите нас, затоа што имаат впечаток дека овде повторно си ги гледаме само своите партиски интереси, за жал во таквото сценарио се вклопува и Владата со дискусии на партиско ниво. Верувајте ниту ги интересираат овие табели, ниту ги интересираат сликите од членови на ВМРО ДПМНЕ што протестирале или СДСМ каде протестирале или ЛДП ако сакате, ДУИ итн. Нив ги интерресира дали денеска во ова Собрание денеска ќе се донесе решение за нивната мака. 200 илјади граѓани во Република Македонија го чекаат тоа од нас. Она што секој граѓанин сега на Република Македонија го загрижува, не зборувам само за оние кои што директно или индиректно зависат од земјоделието, од тутунот е сликата како денеска народ на народ во Република Македонија се спротивставува. Едни се собрале пред Собранието, други се враќаат пред партиските штабови меѓутоа сето тоа е една тензична атмосфера која што мириса, се надевам нема да се случи, на ивица на конфликт на граѓански судир, да не речам граѓанска војна. Тоа треба овде да го спречиме и да го осудиме. Сите политички фактори овде да го осудиме тоа што се случува надвор од Собранието на Република Македонија, каде што една група на граѓани треба да се спротивстави на друга група на граѓани, а повикуваме секогаш во нашите дискусии на национално единство. Мислам дека треба да се дискутира за решението, мислам дека конечно да дискутираме за заклучоците кои што се понудени, да слушнеме Владата кои заклучоци ги нуди и јас ќе кажам кои се заклучоците на ЛДП. Предлагаме за втора класа зголемување на цената на 20 денари односно од 162 денари да се зголеми на 182 денари. 

Предложивме и за третата категорија, третата А класа и третата Б класа, А класата зголемување на цената од 30 денари односно од 124 на 154 денари и третата Б класа за 40 денари, односно од 80 на 120 денари. Нешто што може да биде меѓу решение да се најде задоволувачко решение за оние што протестираат и оние што зависат од земјоделието и од тутунот. Секој нека го каже решението и да се изјасниме. Со јалови дискусии им одмагаме на сите кои го очекуваат тоа. 

Трајко Вељаноски: Благодарам. 

Господинот Горан Мисовски има контра реплика, повелете. 

Горан Мисовски: Господине Жерновски вие мене воопшто не ми реплициравте. Ја искористивте говорницата за ЕПП за ЛДП. Тоа е легитимно, не е спротивно на законот, но се извинувам однапред ако погрешив. Јас не ве видов со тутунарите. Навистина не ве видов. Никој од вашата пратеничка група не видов дека отиде, барем дел од тие заклучоци кои што се легитимни, кои ги кажавте на оваа говорница да им ги понудите и на тутунарите. 

Ние како опозициски фронт имаме заклучоци, тие се поделени во ова Собрание. Заклучоците се токму тоа што беше желба на тутунарите, они тоа го бараа, Собранието да изврши притисок врз Владата заклучоците да бидат обврзувачки, Владата да ги употреби сите механисми, да ги собере сите на едно место и во заеднички договор тутунарите и Владата да ја постигнат цената со откупувачите. 

Се извинувам ако сум погрешил во перцепцијата дека ве видов меѓу тутунарите. Убеден сум повеќе од 100% дека не бевте таму. 

Трајко Вељаноски: Благодарам. 

Госпоѓа Даниела Лазарева Иротова, има реплика повелете. 

Даниела Лазарева Иротова: Почитуван господине Мисовски можете да обвинувате, да зборувате се тоа што вам ви одговара, меѓутоа да зборувате кој им  дава шанса на тутунарите и кој им помага немате право и не знам со кое право да зборувате. Знаете ли што е шанса. Барања од опозицијата да се расправа за состојбата со тутунот на 13, претседателот закажа седница на 18. А, знате ли што е игнорирање. Барање да се закаже седница за состојбата со тутунот во 2003 година на 23 јануари, а се закажува седница на 22 април кога се е завршено. Ви се молам, немојте да дискутирате кој им дава шанса и кој не им дава шанса. Вие бевте во коалиција и со ВМРО ДПМНЕ и со СДСМ. Имавте можност да им покажете на сите земјоделци, а посебно на тутунарите колку се грижите и колку сочувствувате со нивните маки. Како народен пратеник кој зборувате дека не се плашите да го погледате сопствениот народ во очи ве прашувам колку пати отидовте на откупните пунктови каде што се откупува тутунот и колку пати застанавте заедно со тутунарите на откупните ваги. Јас ве повикувам заедно да одиме таму, да ја проголтате малку прашината ко ја ја голтаат тутунарите, бидејќи се грижите премногу за нив, да застанеме, да им дадеме грб на тутунарите да имаат право да си ги бараат своите права на откупните пунктови, не пред Владата или пред Собранието. 

Јас се извинувам меѓутоа ќе кажам дека и министерот и Агенцијата за рурален развој и инспекторатот 10 дена беа на терен, 10 дена беа на пунктовите, макотрпно, целодневно беа присутни на теренот вложувајќи ги сите законски напори да им помогнат на тутунопроизводителите. Кажете што направивте вие господине Мисовски. Затоа, ве повикувам да појдеме заедно и да застанеме сите заедно. 

Во поглед на мострите не знам колку сте упатени како се продава тутунот и како се стигнува до второстепена комисија. Дали вие воопшто имате видено тутун или имате обработувано тутун. За да се стигне до второстепена комисија потребно е тутунарот да си го побара своето право на самата вага. Не се бара правото пред Собранието. Правото се бара на откупниот пункт. Знаете дека Министерството за земјоделство, шумарство и водостопанство го зголеми бројот на луѓе кои што треба да бидат присутни во второстепените комисии, меѓутоа ќе кажам дека вашите исполитизирани откупни претпријатија не дозволуваат функционирање на второтстепената комисија. Во Радовиш се спречени второстепената комисија да одлучува веќе пет дена за некаде околу 200 бали тутун кои стојат на  откупните пунктови. Таму се претставниците од Министерството, таму се претставниците од здружението на тутунарите. Никаде нема претставник од откупното претпријатие кој ќе застане да се прецени реално тутунот. Ве молам, застанете извинете им се на тутунарите. Ќе појдеме заедно да ги бараме правата таму каде што јас ги барав 2003 година, таму каде што сите тутунари треба да ги бараат своите права. 

Трајко Вељаноски: Благодарам. 

Господинот Горан Мисовски има контра реплика, повелете. 

Горан Мисовски:  Колешке немојте да седнувате на местото. Јас ве чекам на поканата. Рековте ќе појдеме заедно кај тутунарите. Сега кога бев на разговор кај тутунарите имаше радовишани викаат дека е нашата пратеничка по вагите што седеше секојдневно, не можеме да се сетиме. Ајде да појдеме заедно ова што вие сега го кажувате таму на нив да им го кажете. Прашината на тутунарските бали ја направи лично премиерот Груевски со погубната политика која што ја има кон земјоделието. 

Трајко Вељаноски: Госпоѓа Роза Топузова Каревска има реплика, повелете. 

Роза Топузова Каревска: Благодарам. 

Почитуван колега Мисовски, навистина прашината на тутунарите ја направи Груевски, ама со вашите гласови Груевски дојде на власт 2006 година, но јас нема да се враќам во минатото затоа што не е моја цел да се расправам околу тоа. Не е моја цел да зборувам што се случувало некогаш, туку моја цел и на ЛДП е единствена, да се најде решение за тутунопроизводителите. Ако сакаме да бидеме конструткивни треба да понудиме решение овде. 

Затоа, почитуван колега Мисовски никогаш нема да ја видите ЛДП да манипулира со ниту еден граѓанин, а камо ли со маката на граѓаните. Ние ги примивме тутунарите, разговараа со нас. И ги поддржавме нивните барања и три дена пред сите вас имаше прес конфернеција ЛДП со понудени решенија за тешкиот проблем. 

Почитуван колега добро ќе биде да му кажете на министерот дека тутунскиот комбинат во Прилеп е државен и тој може да го купи тутунот. Тутунот е култура која што може да стои и повеќе години. Да го откупи по цена која што ќе биде достојна за вложениот труд на тутунарите. Тоа е едно од решенијата. Не знам зошто на оваа седница наместо да разговараме за проблемот кој што ги мачи 40 илјади семејства, 200 илјади граѓани, ние слушаме што било во минатото, што било сега, едни транспаренти, други транспаренти. 

Почитувани колеги пратеници, не е добро да се манипулира со граѓаните. Не е добро, има и уште еден аспект. Владата нема никаков слух за тутунопроизводителите. Ајде да го сфатам тоа, меѓутоа, Владата како да не го знае податокот дека 43% од извозот на земјоделските производи се однесува на тутунот. Која е целта да се однесува вака неодговорно кон оваа значајна култура. 

Значи, почитуван колега Мисовски мислам дека, не слушнав од вас конкретни решенија, ги имаме заклучоците и ние понудивме решение во кое што цената е некаде околу таа што вие ја кажавте и доколкул дојдеме до решение тогаш тутунопроизводителите ќе бидат задоволни. Се друго е демагогија и хипокризија. Благодарам. 

Трајко Вељаноски: Благодарам. 

Господинто Горан Мисовски има контра реплика, повелете. 

Горан Мисовски: Госпоѓа Тупузова Каревска, ве поддржувам во вториот дел од вашата реплика. 

Целта на мојата дискусија беше да го разоткријам митот на Владата и пратениците на ВМРО ДПМНЕ. Тезата која што ја нафрлија пред јавноста, пред пратениците, пред тутунопроизводителите дека Владата нема ингеренции. Тука, претпоставувам дека ќе се согласите. И тоа како Владата согласно Законот за тутун има ингеренции. Тоа е околу вториот дел. 

Околу историјата и околу првиот дел, ние госпоѓо Топузова Каревска, 2006 година формиравме сопствена партија и нашите гласачи гласаа за таа партија за која што ја формиравме - Новасоцијал демократска партија. Ние не сме гласале, точно ние направивме коалиција, коалиција со ВМРО ДПМНЕ, ама исто така, бидејќи ме враќате во историјата паметам дека 2008 година пратеничката група на ЛДП или пратениците од ЛДП го добија својот пратенички мандат благодарение на коалицијата Сонце. 

Трајко Вељаноски: Благодарам. 

Колеги пратеници пред да продолжиме понатаму, гледам пријавени се за реплика господинот Владо Бучковски и госпоѓа Цветанка Иванова, тие се потписници заедно со Горан Мисовски на Инфорамацијата. Не ја гледам логиката на реплика и контрареплика. 

(Реакција на пратениците од место) 

Имало таква пракса, но мислам дека не е во ред да се продолжува. 

Цветанка Ивнаова барала збор процедурално, во ред, а господинот Владо Бучковски може да го искористи тоа право, но мислам дека не е во ред потписници на Инфорамција еден со друг да си реплицираат. 

Владо Бучковски: Претседателе, денеска ми дадовте една задача нешто да проверам, а второ не ми дадовте збор. 

Прво, затоа што не ми дадовте збор нека ви служи на чес, а тоа што требаше да проверам проверив. 

Значи, додека јас паметам во последниве 20 години толку полиција околу Собранието немало. Јас ви тврдам затоа што последниот половина час бев надвор полицијата е дојдена како прво да им се заканува на тутунарите. 

Второ, го потврди тоа Пешевски, нека ви служи на чес. . . 

Трајко Вељаноски: Господине Бучковски, имате реплика. 

Владо Бучковски:  Вие рековте дека дел од тие што се предводници на тутунарите го предале веќе тутунот. Тоа говори за континуираниот притисок кој го правите, кој се прави и вечерва. Им се заканувате со физичка ликвидација на тутунарите... 

Трајко Вељаноски: Господине Бучковски имате реплика. . . .

Владо Бучковски:  Господине Трајко Вељановски не ја оди Република Македонија кон решавање на проблемот. Ако сакате да го решите проблемот. Јас сум го решавал проблемот во 2006 година. Сум го решавал проблемот во 2006 година, сме го смениле Законот. Врз основа на тој закон господине Трајко Вељаноски во изминатите 4,5 години државата има добиено 352 милиони евра  врз основа на акцизи кои се 37% од трговијата и прометот со тутун и од тие 352 милиони само државата, само на сметката на Владата, дел во здравство, дел во земјоделие, дел во екологија легнале 160 милиони евра. Тоа законско решение го донесе СДСМ кога имаше проблем. 

Јас тогаш за разлика од премиерот Груевски, не како вас, одев на откупните пунктови. Сфатив дека не може државата да се задскрива зад откупувачите, туку треба да си ја преземе судбината во свои раце ако сака да го реши проблемот. 

Во изминатите 4,5 години маките на тутунарите ги решававте врз основа на законско решение кое беше донсено 2006 -та година. Три пати Пешевски тоа го цитираше. Ако имате храброст, ако сакате да го решиме проблемот повелете прифатете ги заклучоците. 

Во заклучоците е дадено новото решение, не вие да говорите 2012 што ќе сме правеле. 2012 година ќе има нова Влада Пешевски. Вие ќе терате некој друг. . . 

Трајко Вељаноски: Господине Владо Бучковски имате реплика кон Горан Мисовски. 

Владо Бучковски:  Горане, со оваа Влада не бива ништо. Мора да одиме да си ја земеме судбината во свои раце. Оваа работа е јасна. Јасно им е на тутунарите. Затоа и прават притисок. Ги стиснавте како тост сендвич ги направивте. Тие луѓе пак ќе си дојдат. Ќе си дојдат овде, што е нивно, пак нивно ќе биде. Благодарам. 

Трајко Вељаноски: Благодарам.
Госпоѓа Цветанка Иванова има збор процедурално. 

Цветанка Иванова: Благодарам претседателе. 

Имам процедурално и процедуралното е следно. 

Господине претседателе долго време дебатираме. Надвор тензијата, како што и на вас ви е познато расте. Земјоделците, тутунарите се гладни и измрзнати надвор. Не им користи нашата овдешна дебата и препукување. Вечерва не треба дебата. Вечерва треба решение. Решението е барањето кое што го имаат тутунопроизводителите преточено во заклучоци. Заклучоците се следни: 

Собранието да ја усвои Инфорамцијата. . . 

Трајко Вељаноски: Ве молам госпоѓа Иванова не ги читајте заклучоците. Поделени се, ве молам. 

Цветанка Иванова: За состојбите со откуп на тутунот. 

Собранието предлага да се постигне најмалку ланска откупна цена односно 192 денари по килограм тутун. 

Трајко Вељаноски: Госпоѓо Цветанка Иванова имате втора дигресија. 

Цветанка Иванова: Собранието укажува дека Владата на Република Македонија треба да го задолжи тутунскиот комбинат кој е во државна сосптвеност да го откупи вишокот на тутун по просечна цена од 192 денари. 

Собранието предлага откупот на ориенталниот тутун да се врши во три класи и тоа прва, втора и трета, и 

Собранието укажува дека е неопходно потребно Владата на Република Македонија да ја досубвенционира годинешната просечна цена до постигнување на ланската од 192 денари по килограм доколку не издејствува постигнување на ланската цена за откуп на тутунот од 192 денари по килограм. 

Ова се барањата на тутунопроизводителите. Ова е решението кое што Собранието треба да го изгласа. 

Господине претседателе ве повикувам вас од позиција на претседател, ја повикувам координаторката на пратеничката група на ВМРО ДПМНЕ, го повикувам министерот да се изјаснат по овие заклучоци, да ја прекинеме дебатата и да преминеме да гласање на овие заклучоци, затоа што навистина немаат корист тутунопроизводителите од нашата дебата, а тие надвор чекаат решение. Тие надвор чекаат одлука, тензијата е висока и ризична по безбедноста на Собранието и по безбедноста на јавниот ред и мир. Затоа ве повикувам да ја прекинеме дебатата, да преминеме на гласање по заклучоците, а пред да преминеме на гласање да се произнесат и министерот и координаторката на пратеничката група на ВМРО ДПМНЕ. 

Трајко Вељаноски: Ве молам колеги, пред да и дадам збор процедурално на госпоѓа Силвана Бонева. . .. 

(Реакција на пратениците од место) 

Ако може да се сослушаме. 

Јас го прифаќам апелот од страна на госпоѓа Цветанка Иванова. Доколку пратеници се откажат од дискусија, секако тоа е нивно право јас ја затварам расправата и нормално согласно Деловникот Предлогот на заклучоците што се поделени ќе бидат ставени на гласање. 

Откажете се вие, секој од пратениците, кога ќе видам дека нема пријавени пратеници за дискусија секако дека ќе ја затварам расправата и Предлог заклучлоците ќе ги ставам на гласање. Инаку, јас не можам анблок да ги ислучам сите пратеници кои што се пријавени за збор. 

(И понатаму реакција на пратениците во салата) 

Госпоѓа Силвана Бонева беше пријавена за процедурално, повелете. 

Силвана Бонева:  Благодарам претседателе. 

Јас нема да го злоупотребувам правото на процедурален збор. 

ВМРО ДПМНЕ и ДУИ заедно со сите коалициони партнери од Парламентарното мнозинство исто така имаме подготвено заклучоци кои што мислиме дека се во рамките на Законот, па мислам дека добро е да ја прекинеме седницата и да седнеме заедно со координаторката и другите координатори од другите пратенички групи да ги усогласиме заклучоците, да дојдат на кородинација и ако постигнеме согласност за заклучоците  ја прекинуваме седницата ќе ги изгласаме заклучоците. 

Мислам дека тоа е најнормален ред за да ја прекинеме денешната дискусија. 

Трајко Вељаноски: Благодарам. 

Имаме предлог, јас го прифаќам предлогот. 

Добро е на координација да се усогалсат сите ставови, да излеземе после со заеднички ставови усогласени на координација. 

Тука ја прекинувам седницата. 

Продолжуваме во 19,40 часот. За тоа време свикувам координација за да го договориме натамошниот тек на седницата. Благодарам. 

(Пауза од 19,10 часот)

(По паузата седницата продолжи во 19,49 часот)

Трајко Вељаноски: Продолжуваме со работа.

Госпоѓата Иванова Цветанка не е тука, и  господин Николов Марјанчо не тука. 

Следен за збор е господинот Ќуркчиев Никола, не тука, господинот Минчев Горан не е тука, госпоѓа Топузова Каревска Роза не е тука, господинот  Ивановски Игор не е тука, господинот Лазарев Јован не е тука.  Госпоѓа Димеска Катерина не е тука, господинот Сафет Незири не е тука, госпоѓа Славица Грковска не е тука, господинот Жерновски Андреј не е тука. 

Сега на ред  за збор е госпоѓа Иванова Цветанка, но претходно има процедурално  госпоѓа Иванова Цветанка, повелете.

Цветанка Иванова: Благодарам претседателе.

Не требаше толку да брзате, и така цела опозиција имајќи во предвид дека трпението на земјоделците, на тутунарите е веќе пред крај, се откажува од понатамошна дебата и во овој момент сите колеги пратеници  од опозицијата ги молам да се одјават. Барам од вас да ги ставите заклучоците на изјаснување, затоа што навистина не ни е потребна политичка пресметка меѓу партиите од позиција и опозиција, туку е потребно изнаоѓање решение на оние кои цел ден мрзнат надвор, оние кои си бараат награда или соодветна валоризација на нивниот труд.

Затоа, во овој момент сите ние се откажуваме од натомошни дискусии и бараме да ги ставите заклучоците на гласање.

Трајко Вељаноски: Благодарам.

Штом ќе заврши расправата, секако заклучоците ќе ги ставам на гласање.

Да заврши расправата мора сите што се пријавени да се изјаснат, до колку се откажат ќе ја затворам расправата. Не можам заради тоа што вие сте побарале. Инаку, од моја страна секако и јас упатувам апел побрзо да се заврши расправата.

Госпоѓа Кадриу Флора има процедурално, повелете.

Флора Кадриу: Почитувани, и ние пратениците на Нова Демократија исто така ќе се повлечеме од натамошна дискусија имајќи предвид дека состојбата е сосема јасна и дека нема потреба толку многу да се дебатира, а има потреба да се изнајде решение. Решението сега за сега е материјализирано во заклучоците понудени од страна на опозицијата, се разбира во соработка со производителите на тутун и имајќи предвид дека сите нивни барања се вградени во овие заклучоци и на тутунарите кои се пред Парламентот, кои протестираат, но и  на тие  тутунари кои се во нивните домови, бидејќи беа оневозможени да дојдат, да учествуваат во денешниот протест, како што се  над 500 тутунари во Долнени, но и Дебреште и Црнилиште, кои беа спречени да дојдат денес овде и имајќи ги предвид нивните барања сметаме дека има потреба дискусиите и расправата да се прекине, да се гласаат токму овие заклучоци, да се подржат истите и да најдат разбирање и кај парламентарно мнозинство и еднаш засекогаш да се репи проблемот на оваа категорија граѓани на тутунарите кои навистина бараат само да ги решат нивните проблеми за да можат  на крајот на краиштата да го предадат тутунот  и  да можат да обезбедат егзистенција, бидејќи многубројни семејства живеат само од произвдството на тутунот. Сметаме дека ова се заклучоците кои треба да се изгласаат. Парламентарно мнозинство понуди заклучоци, но почитувани тие заклучоци се рабира не се во соработка со тутунопроизводителите кои се надвор. Ако имаше решение, ова парламентарно мнозинство ќе го решеше проблемот и немаше да имаме потреба да протестираат здемјоделците Собранието, пред законодавниот дом. Мислам дека занимавањето со минатото, со субвенции итн. нема да го реши проблемот. Ние имаме конкретен предлог, да ги изгласаме заклучоците и да ги решиме проблемот на тутунопроизводителите. 

Трајко Вељаноски: Благодарам.

Следен за збор е господинот Трајанов Павле, но  не е тука. 

Следен за збор е господинот Хасипи Кенан, но не тука.

Има збор госпоѓа Бонева Силвана, повелете.

Силвана Бонева: Благодарам.

Во име на пратеничката група на ВМРО ДПМНЕ, коалиционите партнери и пратеничката група на ДУИ, доставивме во процедура во Собранието на Република Македонија заклучоци кои ги понудивме на колегите од опозицијата, заклучоци кои сметаме дека реално се остварливи, заклучоци кои произлегуваат од Законот за тутун.

Сите ние сочувствуваме со маката тутунопроизводителите, знаеме со какви проблеми се сретнуваат, но искрено сметаме дека не треба да се злоупотребува маката на тутунопроизводителите за некој да печали некој политички поен. Тие луѓе како што кажавте се измрзнати, гладни и мислам дека поигрувањето со нивната мака не му оди  во прилог на никого.

Затоа, апелирам во рамките на тоа што е можно, во рамките на тоа што ни го кажува Уставот на Република Македонија да го имаме предвид, основните темелни вредности на Уставот јасно дефинирани во члено 8 алинеја 7, која зборува за слободата на пазарот и претприемништвото, да го имаме сето тоа предвид кога ќе зборуваме за заклучоци кои треба да ги донесе Собранието на Република Македонија во интерес на тутунопроизводителите. 

Тргнувајќи од тоа сите ние ги доставивме во собраниска процедура следните заклучоци:

Собрание на Република Македонија им препорачува или апелира до регистрираните откупни претпријатија за тутун, во најкраток можен рок, да остварат директен дијалог со тутунопроизводителите заради надминување на постојните недоразбирања и проблеми кои произлегуваат од спроведување на меѓусебните склучени договори.

Собранието на Република Македонија апелира поверениците на тутунопроизводителите кои се претставници од Сојузот на тутунопроизводителите на Република Македонија крајно совесно и професионално да ја извршуваат својата обврска за гарантирање на правичната проценка на тутунот на откупните места и бара од Сојузот замена на оние проценители кои ја злоупотребуваат својата позиција за лични или други интереси.

Собранието на Република Македонија и препорачува на Владата на Република Македонија и на Министерството за земјоделство, шумарство и водостопанство да продолжи со преземените активности на строга контрола над откупот на тутунот со цел гарантирање на правична проценка на квалитетот на тутунот  и до колку е потребно истите понатаму да ги интензивира.

Собранието на Република Македонија му препорачува на Министерството за земјоделство, шумарство и водостопанство  да направи анализа на законите и подзаконските одредби од областа на тутунот, особено во делот на класификацијата на квалитетот и висината на казнените одредби и до Собранието на Република Македонија да предложи соодветни измени во насока на отстранување на евидетираните слабости при откупот. 

Собранието на Република Македонија апелира предавањето на тутунот да продолжи според предвидената динамика, за сите забележени неправилности тутунарите  да ги употребат расположливите постапки за заштита на нивните права, согласно Законот за тутун и тутунски производи.

Овие заклучоци   да се достават до Владата и до Министерството за земјоделство, шумарство и водостопанство.

Со сето ова што е содржано во заклучоците почитувани колеги јасно им е дадено на знаење на претставниците на Штрајкувачкиот одбор кои беа на средба со нас претставниците од парламентарно мнозинство  и јасно им е кажано до каде државата може да интервенира. Ние не ги злоупотребуваме ниту тутунарите ниту било кој друг земјоделец. ВМРО ДПМНЕ и коалицијата со чист образ застанува пред нив бидејќи тоа што го ветивме и во време на економска криза го остваруваме, 60 денари субвенции како што беше ветено, така ќе им бидат исплатени парите. Веќе 85% од субвенциите за сите земјоделски производи се исплатени иако рокот е до  јуни месец. 

Не се работи за тоа дека не сакаме да им помогнеме на земјоделците, правиме се, ја почитуваме нивната мака и оттаму е толку големиот износ на средства кои ВМРО ДПМНЕ и коалицијата ги издвојува за подршка на земјоделците.

Затоа, почитувани колеги, ќе ве замолам заклучоците да подржани од сите нас, имајќи предвид дека тоа се единствените можни заклучоци кои произлегуваат од Законот за тутун и пред се од Уставот на Република Македонија.

Она што не е можно во овој момент е ние да донесуваме одлуки кои во моментот се спротивни на законот. Се обврзуваме сите да направиме промени на Законот кои понатаму ќе бидат исто така во прилог на тутунарите, како што тоа го правиме континуирано. Благодарам.

Трајко Вељаноски: Благодарам.

Бидејќи е исцрпена листата на пријавени за збор, констатирам дека претресот по Информацијата е завршен.

Со оглед на тоа дека има поднесено заклучоци, два вида заклучоци,  по редослед како се заведени во архива, така ќе се гласа за заклучоците.

Пратениците Станка Анастасова, Миле Андонов, Весна Бендевска, Владо Бучковски, Славица Грковска, Менде Диневски, Цветанка Иванова, Игор Иваноски, Јани Макрадули, Горан Минчев, Марјначо Николов, Андреј Петров, Емилијан Станковиќ, Горан Сугарески, Маринела Тушева, Никола Ќуркчиев, Томе Чинговски, Радмила Шеќеринска, Флора Кадруи, Абедин Зумбери, Имер Селмани, Сулјеман Рушити, Тито Петковски, Стојан Андов, Ѓорѓи Оровчанец, Соња Мираковска и Горан Мисовски поднесоа Предлог на заклучоци кој ви е  поделен,.

Предложените заклучоци ги ставам на гласање.

Ве повикувам да гласаме. Благодарам.

Вкупно гласаа 80 пратеници. За предложените заклочоци гласаа 24 пратеници, воздражни нема, против  56.

Констатирам дека Собранието не ги усвои заклучоци.

(Пратениците на опозицијата по гласањето излегуваат од салата) 

Пратениците Силвана Бонева, Тахир Хани и Амди Бајрам поднесоа предлог на заклучоци, кој ви е поделен.

Предложените заклучоци ги ставам на гласање.

Ве повикувам да гласаме. Благодарам.

Вкупно гласаа 57 пратеници. Од нив за предложените заклочоци гласаа 55 пратеници, воздражни нема, против  двајца.

Констатирам дека Собранието го усвои предложените заклучоци.

Бидејќи дневниот ред е исцрпен, констатирам дека 136-та седница на Собранието на Република Македонија е завршена.

(Седницата заврши во 20,05 часот)

